
Ғылым ғаламында

Рақымжан ТҰРЫСБЕК,
филология  ғылымдарының

докторы, профессор.
Астана қаласы.

ЖАЗУШЫ ЕҢБЕГІ ЖӘНЕ 
ҚОЛТАҢБА ҚҰБЫЛЫСЫ

(Қаламгер Д.Досжан туындылары туралы.              
Жалғасы. Басы өткен нөмірде).

Асылы, Д.Досжанның өткір ұшталған қаламынан, 
мол өмір тәжірибесінен өткен тарих пен танымал 
тұлғалардың тағдыр-талайы, ел-жердің иесі мен киесі, 
адам еңбегінің қыр-сыры көркем, кестелі өрнек құрай-
ды. Бұл – өмір өрнегі, өнердің тылсым сырларының 
бірі. Жазушы еңбегі мен шығармашылық істің бастау 
бұлағы, қайнар көзі де осы тұстан танылады.

Д.Досжанның шығармашылық еңбегінде – “Адамға 
қанша қуаныш қажет?”, “Жолбарыстың сүрлеуі”, 
“Күміс керуен”, “Құм адамы”, “Қызыл құмның желі 
не деп жылайды?”, “Сексеуіл шоғының қызуы”, 
“Кішкентай  Ягимус”, “Қос бұтақ”, “Арыстанды-
Қарабастың желі”, “Кісі ақысы”, “Қымыз”, “Шабандоз” 
сынды хикаяттары ерекше орын алады. Біздіңше, бұл 
еңбектер – қаламгердің қиял дүниесінің, көзқарас-
дүниетанымының биік дәрежесін, ізденіс-тәжірибелерін 
терең танытады. Авторлық көзқарас, жазу әдебі мен 
машығы, көркемдік құпиясын меңгеру жолындағы әр 
алуан ізденістер, оқиғадағы ой ағыны, қаhарманның 
жан-сезім әлемі, толғаныс-тебіреністер, т.т. қалың көпті 
туынды табиғатымен етене байланыстырып жібереді. 

Мұндай тұстарда: Дешті-Қыпшақ мемлекеті туралы, 
Шыңғыс хан түмендерінің шапқыншылығы, Сырдария 
өлкесінің өзіндік қырлары, Қызылқұмның эрозия мен 
дефляцияға ұшырау себептері, Қаратаудың қасиеті, 
Келіншектау кереметтері, ел-жер тағдыры, адам мен 
оның еңбегі, Ұлы Даланың ойшылдары, елбасылар мен 
қолбасылар, көне қалалар – Отырар, Тараз, Сығанақ, 
Сайрам, т.т тарихи-тұрмыстық сипаты нақты өмір 
болмысымен, байыпты баяндау, лирикалық әуен, алуан 
көркемдік тәсіл, тосын  тіркес, қанатты сөздер арқылы 
жүйелі беріледі. Аңыз-әпсаналар,тарих пен таным 
тоғысы, кеше мен бүгіннің байланыс-сабақтастығы 
жіті көрінеді.

Д.Досжанның “Таразы” роман-толғауы ел өмірін, 
адам тағдырын, ұлт мұратын кең көлемде көрсетеді. 
Романдағы Өмірсерік пен оның адал жары Аңсаның 
жастық кезеңі, өмір-еңбектегі орындары, бастарынан 
өткерген алуан оқиға әрбірімізге таныс-етене болса да 
жазушы ондай көрініс-құбылыстарды ұлт мұратымен, 
озық-озат дәстүрімен, өнеге-салтымен табиғи 
байланыстырады.

Романдағы адам мен табиғат ара қатынасы, 
экологиялық апат пен оған қарсы күрес жолдары 
- Өмірсеріктің үлес-салмағы арқылы көрсетіледі. 
Өмірсеріктің Жібек жолы, Түркістан, Қызылқұм, 
Сырдарияға қатысты көзқарастары, әл-Фараби, 
Қ.А.Иассауи, Базар жырау, Құлыншақ ақын, т.б. рухымен 
тілдесіп-сырласуы кеше мен бүгін  байланысын, 
ұрпақтар сабақтастығын, тарих тағылымын танытады.

Романдағы сталиндік зұлмат – Дүйсенқұл, 
Мағазбектің жалған жаламен елден аластатылуы, 
кейіннен ақталып, бұрынғы қызметтеріне оралуы, 
заман зобалаңы халық  қасіреті ретінде суреттеледі.

Тарих, тағдыр қатар көрінеді.
Әміршіл-әкімшіл жүйе сипаты, отаршылдық 

саясаттың қыр-сыры да зұлмат жылдарымен қатар, 
салыстырыла көрсетіледі.

Кітаптағы Абдолла, Иса, Танагүл, Тынышбек, Аңса 
секілді кейіпкерлер өмір-тұрмыстың барша саласына 
араласады. Бақыт, жақсылық, шындық турасында 
көп еңбек етіп, тер төгеді. Абдолла мен Исаның мінез 
қырлары, Тынышбектің ішкі монологы, Аңсаның әйел-
ана сипатындағы орын-үлесі кезең, уақыт тынысына сай 
суреттеледі. Автор кейіпкерлер жүйесін қиял қанатымен 
қанаттандырмайды, керісінше, өмір-тұрмыстан, 
күнделікті еңбек үстінен кездестіріп, әрбіріне 
жаратылыс-табиғатына сай әрекет-қимыл жасатады. 
Бұл реттен алғанда,  кейіпкерлер жүйесі қоғамдық-
рухани келбеттерімен, өмір-уақыт талаптарына сай 
әрекеттерімен нанымды әсер қалдырады. Тарих, 
тағдыр, таным арналары анық.

Д.Досжан “Таразы” арқылы ел-жер тағдырын, 
өмір-тұрмыс сырларын, кейіпкерлердің қилы 
сипат-ерекшеліктерін аңыз-хикаят, шежірелік үлгі-
өрнектерімен баяндау, диалог, толғаныс түрінде, 
көркемдік бейне-бояулармен де нанымды, әсерлі 
суреттейді. Жазушының шығармашылық ізденісі, 
болмысты бояумен беруі, тіл-стиль ерекшеліктері, 
ішкі монолог, сыр-сезім сипаттары қалың көпшіліктің 
рухани талап-тілектерін қанағаттандыратыны хақ. 
Жазушы ізденісі мен еңбегі, шабытты шақтың алуан 
үлгі-өрнектері кеңінен көрінетін – “Таразы” романы 
қазақ прозасының белесті биігін танытатын тағлымды 
туындылардың бірі.

Д.Досжан шығармашылығындағы жаңа кезең, 
соны ізденіс іздері – “Мұхтар асуы” (1986), “Мұхтар 



6

жолы” (1988), “Абақты” (1992), “Алаң” (1993), “Абай 
айнасы” (1994), “Алыптың азабы” (1997), «Ақ  орда» 
(2005), «Абайдың  рухы» (2008) сынды әрі тарихи, әрі 
деректік-танымдық қыр-сырлары мол еңбектерінен де 
танылады. Бұл реттен алғанда, жазушы Ә.Кекілбаевтің 
“Дүкенбай Досжановтың бір шығармадан бір 
шығармаға баспалдақтап өсіп, тынымсыз ізденуі өзімді 
қатты қызықтырады. Оның соңғы кітаптары тақырыбы, 
орындалуы, ой ағыны, көркемдік кестесі, тіл бояуы 
жағынан бүгінгі прозаның талап деңгейіне толық жауап 
беретін аса талантты дүниелер” деп жазуында үлкен 
мән, зор шындықтар бар.

  Д.Досжан  ізденісінен академик-жазушы М.Әуезов-
тің өмірі мен кезеңі, қызметі, шығармашылық еңбегінің 
беймәлім қырлары кеңінен көрінеді. Айталық, “Мұхтар 
жолы” – М.Әуезовтің қиын тағдырын, сергелдең 
сәттерін әр алуан пәлсафалық-психологиялық аспектіде 
алып қарайды. Әсіресе, әлемдік тұлғаға айналған – 
М.Әуезовтің 1930-32 жылдардағы істі болу сыры, қазақ 
ғалымдары – Е.Бекмаханов, Қ.Жұмалиев, Е.Ысмайылов, 
т.б. “Қазақстан тарихын маркстік-лениндік тұрғыдан 
көрсетпегені” әр алуан шегініс, тарих-таным таразысы 
тұрғысынан сөз етіледі. М.Әуезов хаттары, жазушы 
еңбегі мен оның азап-рахаты, қуғын-сүргін кезеңінің “ұр 
да жық, мен  атайын, сен тұр” сынды салмақсыз бағыт-
саясаты кеше-бүгін мәселесімен қатар баяндалады. 
Автор тарихта, елімізде, танымал тұлғалардың өмір-
тағдырында  із қалдырған құбылыс-оқиғаларды әр 
алуан салыстыру, түрлі шегініс, қиял дүниесімен, 
дерек-шындық көріністерімен де бірге көрсетеді. Ұлт 
тарихындағы, руханият әлеміндегі ақтаңдақ беттердің 
ақиқаты ашылу қажеттілігі де кеңінен көрініс тапқан.

Автор М.Әуезовтің өмірі мен шығармашылығын 

тарих пен таным тұрғысынан, кеше мен бүгін ара 
қатынастары арқылы көркемдікпен, шеберлікпен 
баяндай білген. Заман, уақыт тынысы терең танылады.

Тәуелсіздік тағылымы әлеуметтік-қоғамдық 
салалармен бірге руханият ісіне де жарық-нұрын 
молынан түсіргені анық. Бұл ретте, әсіресе Алаштың 
қайраткер-қаламгерлерінің шығармашылық мұрала-
рының ақталуын қалың көпшілік айырықша құбылыс 
ретінде қабылдағаны – шындық. Міне, осы тұста 
Д.Досжан тағы да алғашқылардың бірі болып Алаш 
ардақтыларының (М.Әуезов,  А.Байтұрсынов, 
М.Дулатов, М.Жұмабаев, Ж.Аймауытұлы) – “істі болу 
сырларына” батыл ден қойды. Дерек пен дәйекке толы 
құжаттар, естелік әңгімелер, сұрақ-жауап үлгілері - 
“Абақты” кітабының басты арқауын құрады. Қалың 
көпшілік бұдан бұрын “Жас Алаш” газетінен, “Жалын” 
жұрналынан оқып-танысқан Алаш ардақтыларының 
тағдыр-талайы кітап үлгісінде кең көлемде толығып, 
жан-жақты көрініс тапты.

“Абақтыда” айтылған ақиқаттар” атты сұхбатта 
(“Алматы ақшамы”, 1992, 27 наурыз) жазушының өзі 
Алаш ардақтыларының сталиндік зұлматқа ұшырап, 
тағдыр-талайын тым көп тартуға “тиіс” екендіктерін 
едәуір баяндаған еді.

Кітап құндылығы, рухани байлығы – автор 
тақырыбын тауып, тың да мол материалдарды мейлін-
ше еркін меңгерген, деректік-рухани сипаты, танымдық-
тағлымдық қырлары да жоғары деңгейде көрінген.

Осы тұста еске алар жайт, жазушы Д.Досжан Алаш 
ардақтыларының халық алдындағы еңбек-мұраларын, 
істі болу “сырын” түпкі мақсат еткенмен, алдымен, 
“құжаттық очерктің” (кітап туралы осылай дейді - авт.) 
кілтін табу үшін 1920-30 жылдардағы жағдайдың жай-

күйіне тоқталады. Автордың анықтап, табан тіреген 
ондай мәселелердің негізгі түйіні төмендегідей: 
“Бірінші: жаңа экономикалық саясат қазақ сахарасына 
жетті ме, жетпеді ме, атыс толқыны әлсіреп жеткен 
жағдайда оны қазақтың базар нарқы қалыптаспаған қара 
табан кедейлері қалай қабылдады. Екіншісі: байларды 
кәмпескелеу, кулактарды тап ретінде жою, қазақ 
қауымына қандай залалдарын әкелді, соны аз сөзбен 
дәлелдер арқылы сөйлете кетпекпіз. Үшінші: осынау 
саяси науқандар кезінде жартылай көшпенді, жартылай 
отырықшы кедей шаруаларға күштеп телінген саяси 
қондырғылар: жаңа экономикалық саясат. Төтенше 
шара - тұяғына қараған бар малын сыпырып алып, ал 
енді ортақшыл шаруа құрыңдар, мемлекеттік жоспарды 
орындаңдар деу қандай сорақы, кері әсерін тигізгені 
баршамызға белгілі. Осындай асыра сілтеушілік саясаты 
жергілікті халықтың әлеуметтік жағдайына, күнкөріс 
қамына, әдет-ғұрпына көзжұмбайлықпен қараудың 
ақыры орыны толмас қателіктерге ұрындырды. 
Халықтың түсінбестігін, наразылығын туғызды. Соның 
салдарынан Семей облысында қанды қырғын Шұбартау 
көтерілісі, Шымкент облысында әйгілі Созақ көтерілісі 
(халық арасында - “Аққалпақ” көтерілісі деп аталады) 
бұрқ етті” (44-бет).

Кітап авторының Созақ көтерілісінің шығу себептері 
хақында, Алаш қозғалысы мен ағайынды Әділовтердің 
ісі төңірегіндегі жазбалары, осы мәселелерге 
байланысты күнделік шерткен сырлар, т.т. кезең 
кестелерін кең көлемде танып, таразылауында едәуір 
көмек еткен.

Біздіңше, “құжаттық очерктің” маңызды қыры  
Алаш ардақтыларының бірі –  Ж.Аймауытұлының 
Қызылорда, Алматы, Бутырка абақтысында болып, 

онда жүргізілген тергеу ісінің жазбалары (көшірмелері) 
рет-ретімен берілуі дер едік. Әрбір тергеу ісінен соңғы 
жазушы ойлары, түсініктемелері де табиғи жалғасын 
тауып, нанымды өріс алып отырады. Бұған жазушының 
отбасы, ұрпақтары хақындағы баспасөз материалдарын 
да тиісінше пайдалануын орынды деп білеміз. Бұл 
реттен алғанда кітап авторы архив құжаттарын 
мейлінше еркін пайдаланып, тартымды сөйлете де 
білген. “Жасыратыны жоқ, – деп еске алады автор, – 
менің ізденістеріме сол кездегі Мемлекет қауіпсіздігі 
комитетінің бірінші орынбасары, генерал-майор 
Әбдірахманов Сапар Қопабайұлы көп қолғабысын 
тигізді. Архивтердің қолыма тиюіне жәрдем жасады” 
(“Алматы ақшамы”, 1992, 27 наурыз). Ұрпақ үшін 
үлкен де кәделі істің абыроймен атқарылуына академик 
З.Қабдолов, профессор С.Қирабаев маңызды ой, 
ұсыныстар айтыпты (сонда). Шығармамен танысу 
барысында авторға баспасөз материалдары, естелік, 
күнделік жазбалары едәуір көмек еткен. Ондай тұстарда 
автор әрбір дерек көзіне мұқият қарап, қол ұшын берген, 
көмек еткендерге ілтипат білдіріп отырады.

Кітапта Ж.Аймауытұлының істі болу, соттағы 
тергеуге байланысты және бір арна – Д.Әділовтің 
төңірегінде өріс алады. Ол туралы автор төмендегіше 
мағлұмат береді: “1900 жылы туған. Белгілі мамандығы 
жоқ. Гимназияның 5-класын бітірген. Туған жері – 
Сырдария округі, Сарысу ауданы, КазЦИК-тің мүшесі 
болған, Орынбор мен Ташкент, Қызылорда арасында 
көбіне ұйымдастыру, төтенше шаралар бойынша 
елшілік қызмет атқарған. 1924 жылы Созақ көтерілісінің 
тұтануына тікелей себепші болған Ақмоладан келген 
милиция өкілі  Әбубәкіров  Қараноғайды  ағасы  Байсейіт 
атып өлтірген”(65бет). Бұдан кейінгі жерде Д.Әділовтің 

ұзақ тергелгені құжаттық деректер негізінде сөз болады. 
Ж.Аймауытұлы, А.Байтұрсынұлы, М.Дулатұлы, т.б. 
бетпе-бет жауаптасуы, онда толтырылған тергеу 
қаттамаларының мазмұндары (67-71 беттер) берілген. 
Әсіресе, Ж.Аймауытұлының Бутырка (Мәскеуде) 
түрмесіне “тап болуы”, Д.Әділовпен арадағы қатынас, 
“Алқа” ұйымына байланысты көзқарастары құжаттық 
деректермен  толыға, дами түскен. Мұндай тұстарда 
автор көркем туындылардағыдай қанық бояу, бейнелі 
өрнектерсіз-ақ кезең кестелерін нақтылы құжаттар 
төңірегінде өрбітіп, дәйекті дамытады. Дерек пен 
дәйектің үйлесімі мен авторлық көзқарастан абақтыдан 
жеткен алыптар сөзі (жан айқайы) естіледі. Кезеңнің, 
уақыттың таңбасы ап-айқын сезіледі. Қолдан 
ұйымдастырылған “қылмыстар көзі” ашылады.

Кітапта күнделік жазбаларынан алынған деректер 
(84-87-беттер), үш ағайынды Қоңыратбаевтардың есімі 
мен еңбектері, “Созақ көтерілісінің” кең өріс алуына 
себепші болған Қ.Әбубәкіров, т.т. туралы мәліметтер 
нақтылы құжаттарға негізделген. Әрине, бұл жайлар 
жанама түрде алынғанмен, Ж.Аймауытұлының істі 
болуына едәуір дәрежеде негіз болған, “жоғары 
жақтағылар” кінә артып, кінәрат іздегенде де сол 
жолдардан сыр суыртпақтап, түймедейді түйедей  
еткен. Көз бен көңілге ерсі, көпе-көрнеуге жол 
бергендіктен айыптаушы ретінде тергеу ісін жүргізген. 
Өз тараптарынан “мінсіз” жұмыс бітірген. “Мінсіз 
жұмыстың” ақиқаты араға алпыс жыл салып шындыққа 
шығып отыр. Уақыт – төреші бағасын берді... 

Тұтастай айтқанда, бес бірдей қаламгердің 
(М.Әуезов, Ж.Аймауытов, А.Байтұрсынов, М.Дулатов, 
М.Жұмабаев) істі болу тарихын архив деректері 
арқылы сөйлетіп, 30 жылдардың шындығы мен 

қазақ зиялыларының тағдыр-талайы хақында сыр 
толғайтын “Абақты” - дәйек пен дерегі мол, осы кезең 
зерттеушілері үшін де мән, маңызы жоғары еңбек 
болып шыққан.  Абақтыдан жеткен сөз - күрделі 
кезең кестелерін, уақыттың қатал “табиғатын” тануға 
“жоғары жақтағылардың” айырықша “іскер”, мейлінше 
“мейірбан мінезін” де анық көрсетеді. “Қазақстан 
ГУЛАГ-ін сөйлеткен  сындарлы кітап” (Г.Бельгер). 
Ендеше, бүгінгі буын, қалың көпшілік - тарих 
тағылымдарынан сабақ алуға, қорытынды шығаруға 
тиіс. “Абақтыдан” жеткен сөздің шындығы да, шуағы 
да осы.

Д.Досжан еңбектерінен шығармашылық ізденіс, 
жазушы еңбегінің мың сан қыры, қоғамдық құбылыстар 
мен адам әлемінің мүмкіндіктері, мөлтек сырлар, 
түйсік-сезім иірімдері алуан көрініс-сипаттарымен 
есте қалады. Айталық, “Алаң” романында Алматыдағы 
Желтоқсан оқиғасы (1986 ж.), оның туу себептері 
мен сол кездегі қоғамдық ахуал, саяси-идеологиялық 
таным-түсінік -  Қазақ халқының арғы-бергі тарихымен 
телқабыс байланыста баяндалады. Авторлық 
көзқарастан, шығармашылық еңбек пен ондағы таным-
түсінік, түйсік-сезім сырларынан қоғамдағы, өмір-
тұрмыстағы барша көрініс-құбылыстар  – Алаң арқылы 
өтеді. Алаң символикалық сипат ала отырып, саяси-
пәлсафалық көзқарастарды,  адамзаттық маңызы бар 
– Адамгершілік пен аярлықты, Ақиқат пен жалғанды, 
Ізгілік пен қатыгездікті өз ара салмақтап, саралайды.  
Байыпты байлам-түйін жасап, ара-жігін  ашады. Адамзат 
дамуындағы, ұлт тарихындағы ақтаңдақтардың қыр-
сыры да осында екенін автор алуан ізденіс, көркемдік 
таным арналары арқылы ашады. Қысқасы, “Алаң” 
романы – ұлт мұратын айқындаған, қоғамдық-кезеңдік 

көріністер мен саяси-ахуалды байыпты саралаған, 
сол арқылы Адам  әлемін айқара ашқан парасатты, 
сындарлы туынды.

Д.Досжанның “Алыптың азабы” атты кітабы 
(1997) құжаттардан құралған Әуезов тағдырын сөз 
ететін романнан, бірнеше әңгімеден (“Пайғамбар”, 
“Тегіне тарту”, “Бекежан”, “Екі дүние есігі”, “Поэзия 
гладиаторлары”), “Түсіне соғыс енетін кісі” сынды 
хикаяттан тұрады.

“Алыптың азабы” “Роман осылай басталды”, “Роман 
осылай аяқталды” деген кіріспе, қорытындыдан 
тұрады. Автор роман кіріспесінде М.Әуезовтің “Абай” 
атты екі кітабын оқығаннан кейінгі әсерін (1955 ж): “… 
Қазақ тіршілігінің, әкелер, аталар өмірінің енді  бұдан 
былай айналып келмес әдемі әуенін, бояу белгілерін 
іздегендей жат жұртқа ұзатылған қыздың төркінін 
қимай сыңсып бір жылағанын естігендей, қарасөздің 
тосын ырғағын, дәмін, нәрін әсерін тұщына түсіп 
тамсана ұзақ жатыппын”. …Ең ғанибеті, Әуезов рухы 
өзімді өмірге ғашық етті, тіршілік сапарында шаршасам, 
қажысам, қиналсам – бойыма тың, жігер, қажыр құятын 
қасиетті киеге айналды” деп жазады (8-бет). Бұдан 
кейінгі жерде автордың – “Әуезовпен ауруы жиіледі” 
(Д.Досжан сөзі – Р.Т.). Нәтижесінде: бір роман, бір 
хикаят және әңгіме жазады. “Алыптың азабында” қазақ 
зиялыларының зұлматқа ұшыраған тұстағы тағдыр-
талайы, соның  ішінде М.Әуезовтің істі болу тарихы, 
ОГПУ, НКВД тергеушілеріне берген арыз, түсініктеме, 
хаттамалары, көптеген құпия құжаттар нақты,  жүйелі 
беріледі. Автор сөзімен айтсақ: “Бұл кітап – алғашқы 
үш шығармаға мүлде ұқсамайды. Мұнда авторлық 
толғаныс, қиял, сезім, ой ағымына тізгін беруден гөрі, 
дерекшілдік басым” (9-бет).

Құжаттардан құралған романда  - М.Әуезовтің ел-

жер қадірін терең түсінетіні, білім-ғылым ісіне жан-
тәнімен құштарлығы, шығармашылық еңбекке деген 
тазалығы мен тиянақтылығы, өмір-уақытқа көзқарасы, 
дүниетаным иірімдері  кеңінен орын алған. Әсіресе, 
жазушының тұтқындалған кезінде куә болған академик 
Ш.Шөкіұлы естелігі (27-бет), М.Әуезовтің айыптау 
ісіне байланысты мәлімдемесі (39 бет), түрлі арыз-
шағымдар, Алаш партиясы мен оның көсемдеріне 
қатысты көзқарастары, “Әдебиет тарихы” оқулығына 
байланысты  сұрақтарға – адами, халықтық сипат беруі, 
“Қилы заман”, “Сұғанақ сұр” повестерінде төңкерісшіл  
әсер байқалмайтыны турасындағы оңды жауаптары, 
Мәскеу, Ташкент кезеңіндегі ұлттық-рухани бағыттағы 
ізденіс-еңбектері, т.т. нақтылық, деректік қырларымен 
ерекшеленеді. Автор бұл тұстарда қоғамдық-кезеңдік 
көріністерді, саяси-идеологиялық ахуалды теріп-
тізбей-ақ өмір-уақыт ұсынған сұрақтарға тергеу ісінің 
құпия құжаттарын алға тарту арқылы  әсерлі, нанымды 
жауаптар береді. Қайсыбір тұстарына түсінік-талдау 
да жасайды. Сол арқылы қатал уақыт ағымын, саясат 
пен парасат ара-жігін айқын аңғартады. Біздіңше, 
“Алыптың азабы” – М.Әуезовтің қилы тағдыры мен 
өмірдің қым-қуыт іздерін кең көлемде көрсету арқылы 
дәуір-кезең көріністерін, ұлт мұраты мен оның зиялы 
қауым өкілдерінің тағдыр-талайын тереңнен толғаған  
тағылымды туындылар қатарына жатады.

Романда М.Әуезовтің “Абай” жұрналын 
шығарушылардың бірі болуы, Академиядағы Абайдың 
әдеби мұраларына қатысты талқылауға  қатысуы,  
алғашқы жары – Райхан мен одан  кейінгі – Кәмила 
жөніндегі сыр-сұхбаттар, Оңтүстік өлкесіне сапарлары 
(1957, 1960 ж.ж.), ұстаз-ғалым Б.Кенжебаевпен 
қиын-қыстау кезеңде кездесіп, үндес-тілеулес 

қарым-қатынастағы байланыстары, Н.Гогольдің 
“Ревизор” драмасын ұлт тілінде сөйлетуі, т.т. деректік 
сипатымен бірге көркемдік-шеберлік астарларымен 
де ден қойғызады. Автор бұл тақырып-мәселелердің 
қайсыбірін баяндаған тұстарда кезең-уақыт тынысына, 
әкімшіл-әміршіл жүйенің бағыт-нысанасына, ең 
негізгісі – М.Әуезовтің ұлт руханиятына қосқан  үлес-
салмағына айырықша мән береді. Мұның бәрінен де 
М.Әуезовтің ұлт мұраты жолында көзқарасы айқын, 
руханият әлеміне айтып-қосары бар, қайсыбір істе 
де еркін,  жігерлі,  табанды тұлға екендігі танылады.
Бұдан байқалатыны, М.Әуезовтің адами әлемі мен 
талайлы тағдыры, көзқарас эволюциясы кезең-уақыт 
шындықтарын тамыршыдай тап басып көрсетеді. Автор 
Әуезов әлемін әр қырынан ашып, адами сапасына көп 
көңіл бөледі. Жазушы еңбегі мен шығармашылық 
қырларына айырықша мән береді. Ұлттық тұлға 
табиғатын кеңінен көрсетеді.

Романның рухани байлықтарының бірі – осы.
Жазушы еңбектері арасында жас ұрпақ – балаларға 

арналған “Отырар”, “Түркістан”, “Ардак – сын 
табунщика”, “Мальчик – Жокей», т.т. кітаптарының 
орын-үлесі үлкен. Бұл ақын М.Шаханов атап 
көрсеткеніндей: “Адам жыл өткен сайын өзінің ескі 
арнасына жақындай түседі екен. Дүкенбай туралы 
ойласам: алпысыншы жылдардың басындағы тарихи 
повестері – “Отырар”, “Фараби” еске түседі, ол маған 
тарихи тақырыптың пионері болып, ескі арнаны анық 
елестетеді”.

Жазушы шығармашылығында бұған мысал-дерек-
тер көп-ақ. Айталық, “Отырар” кітапшасында: Отырар 
тарихы мен тағдыры, ондағы ойшыл-білімпаздар – 
Арыстан баб, әл Фараби, Қ.А.Иассауи, т.б. өмірі мен 

кезеңі, қызметі, сол секілді Сайрамдағы Әбділәзіз баб, 
Ысқақ баб ескерткіштері, Отырар атын асқақтатқан 
әйгілі  кітапхананың қыр-сыры, т.т. алуан дерек-
дәйекпен, көркем бояу-бедерлермен беріледі. Бұдан 
басқа, атап айтқанда, Отырардағы қыштан салынған 
тасболат тамдар, керуен қақпалары, қолөнер кәсібіне 
қатысты көзқарас-деректер де нанымды әрі жеңіл, 
жүйелі өріс алады. 

Қазақ даласын, Отырарды жаулап алу мақсатын 
көздеген – Шыңғыс хан саясаты да балалардың 
таным-түсінігіне сай сөз етіледі. Бұл тұста адалдық 
пен әділетсіздік, күшті мен әлсіз, шындық пен 
жалғандық жайлы көзқарас-деректер де жас ұрпақты 
ақиқат ауылына бастап, достық пен жастықты, бірлік-
ынтымақты, татулық-тұтастықты дәріптейді.

Бұл ретте: “Отырар – қазақ халқының ең көне қала-
ларының бірі. Ежелде Отырар қаласының орынында 
Фараб немесе Бәрәб атты үлкен қоныс болған. “Бәрәб”– 
ежелгі түркі сөзі. Ол  “сулы қоныс” деген мағынаны 
білдіреді, себебі шаһар Арыс пен Сырдария өзендерінің 
қосылған тұсында орналасқан. Ежелгі Отырар 
немесе Фараб қаласының орыны Оңтүстік Қазақстан 
облысының түстік батысында, темір жол бойында 
болған” (2 бет), немесе: “Арыстан баб – Отырар жеріне 
алғаш келген білімпаздардың бірі. Ол туралы жазылған 
нақтылай деректер жоқ. Әйтсе де “Арыстан баб – әрі 
ақын, әрі жұлдызға қарап адам тағдырын болжайтын 
көріпкел… Жылына бір мәрте Меккеге барып, әулие- 
әмбиелерге мінәжат қылған”, – деген деректі оқимыз. 
Арыстан баб – Қожа Ахмет Иассауидің ұстазы, Баба 
атада жатқан Ысқақ бабтың замандасы, әулие болған 
адам” (3-бет) деген үзік ойлардан киелі орын, қасиетті 
мекен мен тұғырлы тұлғалардың еңбек-мұраларын, 

бағыт-көзқарастарын, дәстүр-өнегелерін терең тани 
түсеміз.

Ал, “Түркістан” кітапшасында қаланың Мұғыл 
(манғол) шапқыншылығынан кейінгі тарихи орыны, 
“түріктер мекені” деген мағына беретіні, ондағы 
шәкірттер оқитын медреселер мен оның бас ұстаз-
ақыны Қ.А.Иассауи туралы кең көлемде баяндалады.

Кітапшадағы Әмір Темірдің көзқарас-саясаты, 
Түркістандағы Қ.А.Иассауи ғимараты, ондағы 
құрылыс материалы, тайқазан құпиясы, ұста-
зергер, өнерпаздардың орын-үлесі, ерекшеліктері 
жас ұрпақтың білік-танымына, көзқарас-жүйесіне 
сәйкес нанымды әңгімеленеді. Жас ұрпақ, оқырманды 
Қ.А.Иассауи кесенесіне қатысты көзқарас-деректер 
бей-жай  қалдырмас еді.

“Әмір Темірдің әмірі жүріп, айтқаны болып тұрған 
заман. Темір Қожа Ахметтің ақындық сөзінің қасиетіне 
таң қалады. Көшіп-қонып жүрген қазақтар Әмір 
Темірдің қылышынан қорықпайды, ал ақынның уағыз 
сөзіне сенеді... Қ.Ахметтің құрметіне дүние жүзінен 
ұста, зергер, сәулетші, өнерпаздарды жинап, баяғыда 
қаза болған ақын зиратының басына ғажайып ғимарат 
орнатуға жарлық береді. Ғимаратты тұрғызу үшін 
мыңдаған адам қатар тұрып күйген қышты бір-біріне 
қолдан беріп, алыстан жеткізеді. Құрылыс іргесін үйір-
үйір жылқы айдап, мал тұяғымен бекітеді. Ғимарат әр 
түрлі бөлмелерден тұрады. Солардың бірі – “қазандық” 
деп аталатын бөлме. Осы бөлмеде салмағы екі тонна 
келетін үлкен қола қазан орнатылған. Қазанды 
Әбділәзиз деген шебер Қарнақ деген жерде құйған. 
Оған жеті жылқының еті сияды. Ернеуінде қазанды 
құйған ұстаның есімі араб тілінде жазылған” (8-9-бет).

Немесе: “Ата-бабаларымыз көне заманнан Түркістан 

топырағына барып, тәу етіп, қасиет тұтқан. Хандар 
таққа отырған кезде Қожа Ахмет ақынның басында 
тұрып ант берген. Өлген кезде ол кісілерді осы жерге 
әкеліп қойған. Көне Түркістан топырағында сексен 
бір хандар, билер, батырлардың сүйегі жерленген 
... Өйткені, тарихы терең Түркістан қышпен, таспен  
жазылған кітап секілді” (11 бет).

Демек, Д.Досжанның балалар танымына лайық 
жазған кітаптары ұлт тарихының арғы-бергі 
кезеңдерінен көркем де келісті сыр толғайды, кеше мен 
бүгін байланысын байыпты баяндау арқылы адамдық 
істі ардақтайды, әсемдікті әспеттеп, нұсқалы ойлар 
ұсынады.

Негізінен, Д.Досжан шығармашылығынан тарих пен 
таным тоғысы, ұлт мұраты мен тұғырлы тұлғалардың 
орын-үлесі, халықтық бітім-болмыс, салт-дәстүр 
өнегелері ел-жердің қадір-қасиеті кең көлемде көрініс 
береді. Осы реттен алғанда, Д.Досжан әңгімелеріне 
(“Жаңғақ”, “Нәресте”, “Жолаушы”, “Өмір арбасы”, 
“Шырақшы”, “Тегіне тарту”, “Екі дүние есігі” т.т.) тән 
басты белгілер:

– өмір-уақыт тынысы терең танылады;
– қоғам-кезеңнің көріністері айқын аңғарылады;
– адам мен оның еңбегіне кең орын беріледі;
– өмір оқиғалары, кейіпкерлер жүйесі, тіл-стиль 

сипаты, т.т. табиғи өріс алады;
– адамдық істі ардақ тұту молынан ұшырасады 

(мысалы, “Жаңғақ” – шешен шалы Ахмет, т.б.);
– ұлт мұраты мен  ұрпақ қамы, адал жар сипаты 

айқын (мысалы, “Нәресте” - Мыңжасар, Зәуре, т.б.);
– ілкі кезең, көне тарих, ескі ғимарат, т.т. сыр-

сипаттарының маңызы зор (мысалы, “Шырақшы” - 
Дайрабай);

– адам мен табиғат, жан-жануарлардың өзіндік 
ерекшеліктері мәнді (мысалы, “Тегіне тарту”) ...

Жалпы, Д.Досжан прозасы: 
– ұлт мұраты мен тарихын;
– тұғырлы тұлғалардың ғажайып бейнесін;
– ел-жер тағдырын;
– адам мен оның еңбегін, т.т. ардақтау-мадақтау 

ісінде ізденісі мол, тақырыбы айқын, мазмұны бай, 
тіл-стилі бедерлі, ең негізгісі – өзіндік көзқарасы мен 
қолтаңба мәнері бар, оқырманы да,  кітап таралымы да 
көп еңбекқор, қарымды қаламгерлердің бірі.

Жазушы еңбегі мен көзқарас мұраттарынан, 
қолтаңба құбылысына қатысты мәнерлерден алуан 
ізденіс арналары, әр түрлі, қилы тағдырлы адамдардың 
бейнелері, ой-сөз жүйесінің біртұтас сипаты, анық-
қанық бояу бедерлері, көркемдік өрнектердің өрісті 
өлкесі, қысқасы, әсемдік әлемінің нәрлі де сырлы, 
шетсіз де шексіз көкжиегі шынайы шындықтарымен 
көңілді баурап алады. Қаламгер қолтаңбасынан кеңінен 
көрінетініндей, қоғамдық құбылыстар, кезең көріністері, 
өмір өрнектері, адам әлемі мен еңбегінің қыр-сырлары 
да назар аудартып, ондағы оқиға өрімі, кейіпкер әрекеті, 
қилы қимыл, тартыс табиғаты, кедергі-кемшіліктердің 
астарлы-қатпарлы құбылыстары шындық сырларымен, 
шеберлік сипаттарымен жан-жүрекке жылы әсер 
етеді. Мұның бәрі, сөз жоқ, Д.Досжанның жазушылық 
жолдағы өмірге құштарлығы, өнерге сүйіспеншілігі, ар 
ісіне адалдығы мен қалам құдіретіндегі құбылыстарды 
жіті танып, жауапкершілік пен жанкештілікті терең 
сезінгенін анық аңғартады.

Жазушы еңбегінің жарқын жолы, қолтаңба құбылысы 
мен көзқарас эволюциясының құнарлы құндылықтары, 
қымбат қазынасы да осында болса керек.

Миршат ЕЛУБАЕВА,
Тараз мемлекеттік 

педагогикалық институтының оқытушысы. 
педагогика ғылымдарының кандидаты. 

ХАЛЫҚ ТӘРБИЕСІ ХАҚЫНДА

Тәрбие – халықтың ғасырлар бойы жинақтап, іріктеп 
алған озық тәжірибе мен ізгі қасиеттерін жас ұрпақтың 
бойына сіңіру, баланың қоршаған ортадағы қарым-
қатынасын, дүниетанымын, өмірге деген көзқарасын 
және соған сай мінез-құлқын қалыптастыру. 

Қай заманда болмасын адамзат алдында тұратын ұлы 
мұрат-міндеттің  бастысы – саналы ұрпақ тәрбиелеу.

Ұлт өмірін өркендетуші саналы да салауатты, 
ұлтжанды, ақыл парасаты мол, мәдени-ғылыми өрісі 
кең ұрпақты тәрбиелеу – қоғам алдындағы басты міндет.

Бүгінгі бала ертеңгі ел сүйенер айтулы азамат деп 
түсінген көрнекті балалар ақыны М.Әлімбаевтың ұрпақ 
тәрбиесінің келелі мәселелері жөнінде ойлары назардан 
да тыс қалған емес. 

Жас ұрпақты оқыту мен тәрбиелеуде халық 
педагогикасын өзек ете отырып, оқыту мен тәрбиенің 
қыры мен сырын ашып айтатын, ата-ана, ұстаз, шәкірт 
арасындағы нәзік психологиялық, педагогикалық 
характерлерді түсінікті, жүрекке жылы тиетіндей 
етіп жеткізетін, халық тағылиматы жайында сөз етуге 
батылы жетпейтін осы кезде М.Әлімбаев еңбегінің  
алар орыны ерекше болды. Оған: «Қазақ ата-аналар 
аудиториясына тәрбие жөнінен қолтума – ана тілімізде 
жазылған еңбек керек еді... автордан өтінеріміз, халық 
педагогикасын тереңірек зерттеп, тәрбиенің сан қилы 
сырына жеке-жеке тоқталса, мұның өзі педагогиканың 

әрбір нәзік жерін лупамен көргендей түсінуге мүмкіндік 
бермек»,– деген О.Құлымбетовтің пікірі дәлел болады 
[1].

Оқырман қауымның осындай өтінішінен  кейін  
педагог М.Әлімбаев таптырмас тәрбие құралы –  
халықтық педагогика хақында «Халық – қапысыз 
тәрбиеші» атты еңбегін жазды [2]. Бұл еңбек – 
этнопедагогика саласына арнайы тоқталған алғашқы 
зерттеулердің бірі. 

Кітаптың алғашқы бетінде: «Біз – үлкен болайық, 
кіші болайық, әрқайсымыз да, бәріміз де – талай-талай 
тәлімнің төліміз, тоқсан тарау арнамен кеп тоғысқан 
татымды тәрбиенің жемісіміз... Оны айтасыз: бағзы 
заманда көз жұмған арғы бабаларымыз, үлкен әкелеріміз 
бен кіші әжелеріміз де мәңгі өшпес ізгі дәстүрдің 
өнегесімен бізді баулып жатыр, баули да береді... Тірлік 
етуші жан тәжірибе жияды, оны топтап жинақтайды, 
саралап түйіндейді, оны қорытындылайды. Осы 
қазынасын, орайы келсе, өзгелерге таратады, игілігіне 
асырады. Адамның өмірлік тәжірибесі, бастан 
кешерлері әр алуан, аса мол және сан салалы. Ата-ана 
тәрбие мәселесінде өз тәжірибесін, түйген-білгенін, 
ұстанған қағидасын жасай, уақытпен үндестіре 
түзетіп, өзгертіп, жаңалап жаңғыртып отырады», – деп 
жаза келіп автор: «Тегінде ең берекелі, ең парасатты 
тәжірибе – әрине, халық түйген тұжырымдар, ғасырлар 
бойы зергерлік ұқыптылықпен сұрыпталған үрдістер, 
дамыған даналық дәстүрлер, ұстаздық ойлар болса 
керек-ті», – деп ой түйеді [2, 3-б.].

Келесі кезекте «Халық педагогикасы дегеніміз 
не?» деген сауал қоя отырып автор осы сауалға: 
«Ол – халықтың рухани мәдениетіне толқын-
толқын ұрпақтардың көп болып қауымдасып қосқан 

творчестволық үлесінің нәтижесі. Халық педагогикасы 
– халықтың рухани мәдениетінің бір бөлігі, еңбеккер 
халық, көпшілік мүддесінің айқын көрінісі», – деп 
жауап береді [2, 3-б.]. 

Халық педагогикасы деген терминге тоқтала 
келе ол: «Халық педагогикасын зерттеудегі қайнар 
көздер: педагогикалық мазмұнды және сол бағыттағы 
фольклорлық нұсқалар, этнографиялық материалдар, 
байырғы қалыптасқан халықтық тәрбиелік дәстүрлер, 
ойындар мен ойыншықтар, жалпы халықтық және 
жастар мерекелері, семьядағы тәрбие тәжірибесі», – 
деп халықтық педагогиканың қайнар көздерін атап 
өтеді [2, 4-б.].

Халықтық педагогиканың кең өрісті, келісті көрініс 
табуы халық даналықтары – шешендік сөздер мен ма-
қал-мәтелдерде екенін түсінген педагог бұл еңбекте:         
«Біз мақал-мәтелдерді, жұмбақ-жаңылтпаштарды, аңыз-
әңгімелерді жинай жүре, қазақ халқы мақалдарындағы 
педагогикалық пайымдауларға да көптен зер салып 
зерттеумен шұғылданып келеміз», – деп жазады [2, 4-б.]. 
Шындығында, мақал-мәтел – халқымыздың қағазға 
түспеген мәдени моральдық, тәрбиелік кодексі. Осыны 
тереңнен ұға біліп, кітабының басты тақырыбы етіп 
қазақ мақал-мәтелдеріндегі халықтық педагогиканың 
негізін алған.

Әрбір шаңырақтың алтын қазығы – бала. Бала – 
дүниеге келмей жатып-ақ ата-анасын ынтымақ-бірлік-
ке, сыйластық пен сүйіспеншілікке шақырып, көңілін 
жақындастырады. Зерттеу еңбектің беташарында автор 
жанұя дәнекері осы бала, перзент жайындағы «Бала 
– жүректің миуасы», «Балалы үй – базар, баласыз үй-
мазар», «Бала – көңілдің гүлі, көздің нұры», «Лашын 
құсқа ауа қадірлі, жүйрік атқа дала қадірлі, ата-анаға 

бала қадірлі», «Бала – адамның бауыр еті», «Бесіксіз 
үйде береке жоқ», «Ата – бәйтерек, бала – жапырақ», 
«Бір баласы бардың шығар-шықпас жаны бар, екі 
баласы бардың арты бар да, алды бар, үш баласы бардың 
Орынборда жұрты бар, Қарғалыда құты бар, Қазанда 
қазынасы бар, Мекержада малы бар», «Баланың өскен 
бесігі – кең дүниенің есігі», «Ұл туғанға күн туған» 
сияқты сөз маржандарын саралап, әрқайсысына жеке-
жеке тоқталып, түпкі мазмұнын ашады.

«Бала ұрпақты баулу, тәрбиелеу – баба ұрпақ пен 
аға ұрпақтың мойынына жүктелетін тарихи парыз, 
игілікті уәзипа» екендігін автор ата-аналар қауымының 
есіне сала отырып, «Әйтеуір баланың қарыны аш, иіні 
жалаңаш болмаса жетеді де, одан арғының қажеті не» 
деу – тым ұшқары ой. Асырау мен асыл тәрбие беру екі 
сала мәселе, айырмасы жер мен көктей. Қай халықты 
алсаңыз да, әлгі айтылған борыш-міндетті қалтқысыз 
пайымдайды, мәселен, қазақ атамыз «Алдыңғы жақсы 
артқы жасқа тәлім айтпаса, ел болғаны қайсы демей 
ме» – деп ой толғайды [2, 6-б.]. 

Айта кетер бір жай, автор кітапта тек қазақ мақал-
мәтелдерінің тәлімдік қырларына ғана тоқталып өтпей, 
көне грек ғұламалары мен белгілі педагогтардың 
пікірлері мен тұжырымдарына сүйенеді. Өз заманын-
дағы педагогикалық талап пен әдістерге де арнайы 
тоқталып, соған үндес, негіздес халық мәтелдерін 
саралайды. Жас ұрпақты тәрбиелеудегі халық мақал-
мәтелдерінің маңызын өз қал-қадірінше ұтымды да, 
ұтқыр тілмен шебер жеткізе келе автор: «Әттең, қазақтың 
халық даналығы әлі де түгел-толайым жиналып болған 
жоқ. Оны айтасыз, жиналғандарының өзі де бір кітаптың 
құшағына кіріп, бар қадырынша толық түрде жарық 
көрмей келеді. Ұстаздық ұлағаттарды түгел терсек, әлгі 

мақалмен иықтас талай-талай құндысын табар едік», – 
деп өкінішпен жазады [2, 22-б.].

Көлемі шағын болса да, қамтығаны, түйгені, жас 
ұрпаққа берер тағылымы мол бұл кітапша өз кезінде 
жоғары бағаланды. Жер-жерден М.Әлімбаевтың 
аталған еңбегінің тәрбиелік маңызы зор екендігін сөз 
еткен оқырман қауымның мақалалары жарық көрді. 
Сондай сын мақалалардың бірі – Т.Жұртбаевтың 
«Халық тәрбиесі хақында». Бұл мақалада автор: «қазақ 
халқының тәлімдік үрдісі толық әрі тұлғалы зерттеудің 
арқауы бола қойған жоқ. Бұл мәселе кенжелеп жатқаны 
анық. Осы орайда балалар психологиясын, халықтың 
даналық тәрбие үлгісін көп білетін ақын-педагог 
М.Әлімбаевтың «Халық – қапысыз тәрбиеші» атты 
кітапшасы жарық көрді. Бұл – осы бағытта кең қамты-
лып, арнайы тоқталған алғашқы зерттеулердің бірі» деп 
жаза келе, оған: «автор өз еңбегінің басты тақырыбы етіп 
қазақ мақал-мәтелдеріндегі халықтық педагогиканың 
негізін алған. М.Әлімбаев халық даналығына сүйене 
отырып, оның ішкі мазмұнын кеңейтіп, сан тарауға 
таратып, түйінді тұжырым жасайды», – деп баға береді 
[3].

М.Әлімбаев әлемі – өнеге-ғибраттың, кемел 
де көркем ойлардың жемісті дүниесі. Оның 
шығармашылығында қай тақырыпқа қалам тартпасын 
және туындыларының үлкен-кішісіне қарамастан бәрін 
бір-біріне жалғастырып тұратын қасиет бар. Ол – ұлт 
болашағы туралы тебіреніс.

«САТЫЛАЙ КЕШЕНДІ ТАЛДАУ» 
ТЕХНОЛОГИЯСЫ АРҚЫЛЫ          

БІЛІМ АЛУШЫЛАРҒА ҰЛТТЫҚ 
ТӘРБИЕ БЕРУДІҢ ЖОЛДАРЫ

Әрбір ұлттың дүниетанымы сол халықтың өмір 
өзегінен, тұрмыс-тіршілігінен туындаған. Өресі кең 
халықтың салт-дәстүрі салауатты, өнеге-тәлімі өрелі 
болады. «...Ұлт болып қалыптасу үшін алдымен 
ұлттық сана-сезім пайда болу керек. Қазақтың ұлттық 
сана-сезімін қалыптастырған – оның әдет-ғұрыптары, 
салт-жоралары, соларда шырқалған, айтылған 
өміршең ойларға толы өлең-жырлар. Қазақтың салт-

дәстүрін көп көрген, өзі де қатысып, басынан өткерген 
адамды онда айтылған небір ойлар ойландырмай, 
қызықтырмай, бүкіл жан-дүниесін шымырлатып өзіне 
тартпай қоймайды. Соңында ол қазақтың халықтық 
дәстүрін жақсы білетін, ұлттық мұраттары бойына 
сіңіп, ұлттық сана-сезімі әбден қалыптасқан, өмірге 
ұлттық көзбен қарайтын саналы азамат болып шығады. 
Демек, жас ұрпақты ұлттық дәстүрлер негізінде 
тәрбиелеу, сол арқылы оның бойына халқымыздың 
ғасырлар бойғы даму барысында жинақтаған асыл 
қасиеттерін сіңіру, ұлттық мұраттар бағытында 
өмір сүруді үйрету – бүгінгі таңдағы аса маңызды 
міндеттердің бірі» дейді ғалым Д. Ысқақұлы. Қазақ 
халқының рухани болмыс-бітімі, адами қасиеттері, 
этикалық қағидалары оның сан жылдарғы тарихы 
мен өмір сүру қағидаттарынан туындағаны сөзсіз. 
Сондықтан да халқымыздың зердесінде, өткенінде, 
рухани мұрасында басқа халықтарда кездеспейтін 
сырға толы ұлттық құндылықтар жатқандығы баршаға 
аян.  Осы таптырмас  асыл қазыналарымыздың қадір-
қасиетін, мән-мағынасын, тәрбиелік құндылығын білім 
алушылардың бойына дарытып, болашақта ұрпақтан 
ұрпаққа құндылығын жоғалтпай жеткізетіндей етіп, 
заман талабына орай жаңа бағытта дамытудың жолда-
рын ұсынсақ, ертеңгі ұрпақ алдындағы борышымыздың 
өтелгендігі.  Ол туралы ғалым-әдіскер Қ.Жұбанованың 
«Ұлттық тәрбие тағлымы» атты еңбегінде «...Қазақ 
халқының ұрпақ тәрбиелеу әдісі  – ғасырлар бойы 
жинақталап келген халық тәжірибесі. Көзімен көріп, 
басынан кешіріп, өмірге жанасымды жағын сұрыптап 
алған білім жиынтығы. Халықтың әлеуметтік 
жағдайы, тұрмыс-тіршілігі, салт-санасына сай өмірден 
жинаған тәжірибесі, соның ішінде ұрпақ тәрбиесі де 

халқымыздың құнды қажетілігі болып келген... Бүкіл 
қазақ халқына тән ұлттық ерекшелік ұлттық тәрбие 
арқылы қалыптасады. Ұлттық тәрбиенің ерекшелігі – 
ұлттың әлеуметтік, экономикалық тұрмыс-тіршілігінің 
талабынан туындайды. Туғаннан бесігін ән тербеткен 
қазақ баласының көпшілігі-ақ сезімтал, өнерлі болып 
келетіні анық. Соған орай, дені сау қазақ баласының 
тілі де аяғынан бұрын шығады» деп көрсетеді (23-бет).

Ұлттық тәрбие өзара тығыз байланысты екі бастаудан 
нәр алады. Олардың біріншісі, қазақ халқының тарихи 
тағдыры қалыптастырған мейірім, жарасым, төзім, 
шапағат, парасат, ізет, бақыт туралы арман-аңсар болса,  
екіншісі, бүгінгі тәуелсіз қазақ елінің тарихи кезең 
аясындағы нақты бастан кешіріп отырған қоғамдық-
психологиялық ахуалы.  

Ұлттық сана-сезімді жаңа қоғамның талап-тілекте-
ріне орай  жастар бойына сіңіру, жаңғырту – бүгінгі 
күннің басты талабы. Жаһандану заманында толассыз 
еніп жатқан өзге ел мәдениеті, өзгеше көзқарас, түсінік, 
әдет-ғұрып, т.б. біздің жастардың санасына  біртіндеп 
еніп, өз ұлтының салт-дәстүрінен алшақтауына алып 
келе жатқандығы кім-кімді де болса қынжылтады. 
Саясаттанушылардың пікірінше, біздің әлсіз жеріміз 
– идеология. Олар мемлекетті  тірі ағзаға балап, оның 
жүрегі –руханият, бауыры – экономика, сөзі – сыртқы 
саясат, дененің ішкі температурасы – идеология дей 
келе, ішкі температурамыз (идеологиямыз) дұрыс 
болуы тиіс дегенді айтады.

Қай кезеңде, қай заманда болмасын, байлықтың көзін 
екі түрлі бағытта саралайтыны белгілі. Оның біріншісі 
– материалдық байлық, екіншісі – рухани байлық. Атап 
айтар болсақ, рухани байлыққа тіл, дін, тарих, әдебиет, 
мәдениет, дәстүр секілді халықтың сан ғасырлар 

бойы жинаған асыл қазыналары жатады. Олай болса, 
ана тілі, әдебиеті, тарихы, жағрафиясы, экологиясы, 
мәдениетіне, тағы басқа құндылықтарына қызыға, 
мақсатты түрде зерделей-зерттей оқуына жаңаша 
бағыт-бағдар беру – басты міндетіміз. Осы орайда 
білім алушыға жаңаша бағыт-бағдар беру «Сатылай 
кешенді талдау» технологиясымен оқытуда жасалатын 
жұмыстардың өн бойында басшылыққа алынады. 

Қазір әлемдік жаһандану үдерісіне ену барысында 
ұлттық мүдде, ұлттық тәрбие, ұлттық рухты сақтап 
қалуға тиіспіз. Сондықтан да ұстаздар әр сабағында 
ұлтжандылық, отансүйгіштік сияқты асыл қасиеттерді 
білім алушының санасына мақсатты түрде сіңіруі тиіс, 
яғни, білім алушыға берілетін білім ұлттық тәрбиеге 
негізделуі керек. Қазіргі білім беру саласындағы 
әріптестеріміз айтып жүргендей, «білім беру жүйесіне 
ұлттық инновацияны енгізу» – күн тәртібіндегі басты 
мәселелердің бірі. Бұл мәселеге қай жағынан, қалай келу 
– әдіскер-ғалымдар мен инновациялық бағытта жұмыс 
атқаратын алдыңғы қатарлы мектеп мұғалімдерінің   
үлесіндегі қомақты істердің бастысы. 

Бүгінгі күнде білім беру саласындағы нақты шешімін 
таба алмай келе жатқан мәселелер:  біріншіден, білім 
беру мекемелерін ақпараттық технологиялармен 
жабдықтағанымызбен, оны практикада қолдану, оны 
білім мазмұнымен сәйкестендіру, сабақ үрдісінде 
қолданылатын әдіс-тәсілдермен үйлестіру, оны ұлттық 
құндылықтарымызбен ұштастыру жағы әлі де болса өз 
деңгейінде емес, яғни, ақпараттық технологиялардың  
білім беру технологияларымен орайластырыла 
жүргізілмеуі – білім алушылардың  рухани дамуына 
және базалық білім алу деңгейінің талапқа сай келмеуі, 
сондай-ақ ұлттық тәрбие мәселесі. Ұлттық тәрбие 

мәселесі теория жүзінде айтылып, жазылып жүргенімен 
оны білім беру үрдісінде практика жүзінде қолдау өз 
деңгейінде емес. Теориялық жағынан педагог мамандар 
тәрбие беруді үш деңгейге бөліп қарайды. Олар: ақыл 
айту арқылы тәрбиелеу; баланың психологиялық жас 
ерекшелігіне сай жұмыс жүргізе отырып тәрбиелеу; 
рухани деңгейдегі тәрбие. Бүгінгі білім беру жүйесінде 
кеңестік мектептердегі тәрбие беру бағыты, яғни ақыл 
айту арқылы тәрбиелеу қолданыста. Ол әрине, өз кезеңі 
үшін құнды болғандығын жоққа шығармаймыз, бірақ 
қазіргі жаһандану заманында ұлттық құндылықтар 
мен ұлттық тәрбиеге баса назар аудару, оны сабақ 
үрдісінде үнемі жүргізіп отыру – білім мен тәрбиенің 
сабақтастығына әкеледі және ол  солай болуға  тиіс. 
Сабақ мазмұны арқылы білім алушының бойына ұлттық  
тәрбиені сіңіріп отыруға болатындығы өз тәжірибемізде  
«Сатылай кешенді талдау» технологиясы арқылы 
дәлелденген. 

Жастарымыздың жылдан жылға логикалық ойлау 
жүйесі, дүниетанымы, яғни, ата-бабамыздан келе 
жатқан ұлттық тәрбиенің күннен күнге орыны ойсырап 
бара жатқандығы көз алдымызда. Оны болдырмаудың 
бірден-бір жолы оқулықтарымызға ауыз әдебиетінен 
бастап, бүгінгі күнгі классикалық туындылар 
болып саналатын шығармалардан үзінділер алып, 
оны оқуды міндеттеп, одан алған әсерлерін талдап, 
шығармашылыққа ұластыруды кешіктірмей қолға алу 
қажет. Бұл мәселені де біз өз тәжірибемізде «Сатылай 
кешенді талдау» технологиясы арқылы жүзеге асырып 
келеміз. Оған дәлел – біздің осы технология бойынша 
жазылған еңбектерімізбен қатар олар арқылы білім 
алған шәкірттеріміздің білімі мен біліктілігі куә.

Мектеп пен жоғары оқу орындары арасында 

сабақтастықтың болмауы берілген білім мен тәрбиенің 
шынайы өмір сүру жағдайының алшақтығына әкеледі. 
Көп жағдайда мектеп бітіруші жас мамандықты өзі 
емес, ата-анасының ықпалымен таңдайды. Жоғары 
оқу орнына түскеннен кейін ол мамандықтың қыр-
сырын жете тануға мән бермей, көптің бірі болып, өзіне 
қажетсіз мамандықтың иесі болып шығады. Сондықтан 
да қоғамда дипломды жұмыссыздардың саны артып 
отыр. Мұның бір ұшы ата-ананың ұлттық тәрбиеге 
немқұрайлы қарауынан туындайды. Ол үшін ата-ана 
ұлтымыздың сан ғасырлар бойы жинақтаған тілін, 
ділін, дінін, мәдениетін, тарихын өздері жете біліп, 
қадірлеп, оны бала тәрбиесінде мектеп пен жоғары оқу 
орындарына сілтеп қана қоймай, күнделікті отбасында 
үнемі бала бойына дарытуға  атсалысуы керек.

Әлемдік тәжірибеден көзіміздің жеткені кез келген 
мемлекеттің экономикалық, әлеуметтік дамуы мен 
қауіпсіздігі халықтың білімі және ұлттық менталитеті, 
зияткерлігімен тығыз байланысты. Әлем таныған  ұлт 
болу үшін оның түбінде ұлттық негіз, ұлттық ұстын, 
ұлттық болмыс болуы тиіс.  Ұлттың сапалық құрамы 
қан тазалығымен ғана өлшенбейді, сондай-ақ оған рух 
тазалығын тәрбиелеу арқылы да қол жеткізуге болады.  
Ұлттық инновациялық білім мен тәрбие осылардың 
негізгі көрсеткіші бола алады. Сол арқылы әлемдік білім 
аясында өзіндік сұранысы мен қажеттілігін  көрсетуге 
мүмкіндік туғызады.  Сондықтан да бүгінгі таңда 
ғалымдар мен әдіскер-мамандар жоғарыда көрсетілген 
олқылықтарымыздың орынын толықтырудың ең 
ұтымды жолы ретінде  ұлттық тұлғаларымызға білім 
беру мен тәрбиелеуде ұлттық инновация енгізуді 
ұсынады.

Ұлттық инновация деген мәселеге тоқталар болсақ,  

ата-бабаларымыздың салт-дәстүрлері мен әдет-
ғұрыптары тек қазақ халқының ғана емес, адамзат 
баласының мәдениеті мен өркениетін дамытып, 
рухани кемелдендіру мен ізгілендірудің көшбасшысы 
бола алатындығын ұлттық инновациялық технология 
жасау арқылы дүниежүзіне паш етуге болатындығын 
айтқымыз келеді.  Оған Елбасымыздың мына пікірін 
дәлел ретінде келтіру орынды деп есептейміз: 
«... егер технологияларды басқалардан алуға ғана 
сүйенетін болсақ, біз өзіміздің технологиялық 
артта қалушылығымызды сол күйінде тұмшалап, 
технологиялық және ғылыми тұрғыда дамыған 
елдерге тәуелділікте боламыз. Сондықтан бізге өз 
ғылымымызды дамыту керек. 

...Бәсекеге қабілетті технологиялар инновациялық 
экономиканың өзегі ретінде өздігінен пайда бола 
қоймайды. Бұл ұзақ үдеріс, ғылыми зерттеулердің, 
күрделі де шығынды эксперименттердің және  ақыр 
аяғында ғалымдардың идеялық нұрлануының 
қиындықпен келетін жемісі...». Елбасы айтқандай, тәр-
бие мен білім беруде өзгенің емес, өз тәжірибемізге, 
ата-баба құндылықтарына сүйене отырып төл 
технологиямызды жасау – ұлт азаматы ретіндегі 
борышымыз.

Елбасының осы талабына сай, бүгінгі күнде білім 
беру саласында кеңінен қолданылып жүрген төл 
технологияларымыздың бірі – «Сатылай кешенді 
талдау».  Сатылай кешенді талдау дегеніміз – 
оқыту мақсаты, міндеттері, әдіс-тәсілдері, өзіндік 
ерекшелігі бар және оқушыларға білімді ғылыми 
негізде сатылай, жүйелі, кешенді меңгертіп, оларға 
ұлттық құндылықтарды бағалай, қолдана білуге 

машықтандыратын оқыту. Сатылай кешенді талдау 
оқушыларға қазақ тілі ғылымының мазмұны мен 
жүйесін, оның сөздік құрамы мен грамматикалық 
құрылысын, сөйлеу тілінің байлығын және әдеби 
тіл нормасын үйретіп, дұрыс сөйлеу, сауатты жазу 
дағдысын қалыптастырады.

Ұлттық төл технология дегеніміз – қазақ тілін 
оқытудан бастау алып, халқымыздың әдебиетін, 
тарихын, жағрафиясын, т.б. пәндердің жиынтығын 
құрап, оқушыларға жан-жақты білім беретін, оларды 
өз елінде, өз жерінде ұлтының биік тұлғалы азаматы 
етіп қалыптастыра алатын оқыту. Төл  технологияны  
жасауға өзге елдің озық ой-пікірлерімен қатар қазақ 
халқының көрнекті ғалымдарының оқыту, тәрбие 
туралы жасаған ғылыми тұжырымдары, әдістемелік 
кешендері негіз етіп алынады.

Бұл технологияның мақсаты – қазақ тілінде ойын 
жеткізе алатын, өз ана тілінде дітін орындата алатын,   
қазақтың тарихы мен мәдениетін меңгерген  жан-жақты 
білімді,  мәдени ұлттық тұлға қалыптастыру. 

Осы мақсаттың орындалуы үшін төмендегідей 
міндеттер басшылыққа алынады: қазақ тілінің сөз 
байлығын терең игерту арқылы әр сөздің ішкі мағынасы 
мен  қолданыстағы ерекшелігін, сөз сырына бойлату 
арқылы оқушының танымдық  дүниесін  қалыптасты-
ру; кез келген шаршы топта өз ойын шешен де шебер 
жеткізе білуге машықтандыру, сол  арқылы  әр 
оқушының өз ана тілінің құдіретін басқаларға таныта, 
бағалай білуге баулу; жазба жұмыстарын сауатты, 
жоғары деңгейде, шығармашылықпен орындай білуге 
төселдіру; қазақ тілі өзге пәндердің негізін түсініп, 
терең меңгеруге басты құрал екенін саналы түрде 

түсінуге бағыт-бағдар беру; түрлі шығармашылық 
жұмыстар жүргізу арқылы оқушыларды іскерлікке, 
тапқырлыққа баулу; ана тілі негізінде екінші, 
үшінші тілдерді меңгерудің негізін қалау; пәнаралық 
байланысты жүзеге асыру; сатылай кешенді талдау 
арқылы теориялық материалды тілдік қатысым 
теориясы (жазылым, айтылым, тыңдалым, сөйлесім) 
арқылы практикалық тұрғыдан талдап, тұжырым 
жасап, оны өмірде қолдана білуге машықтандыру; 
әр пәннің табиғатын танытуда оқушының жеке 
мүмкіндігін ашуға ықпал ету; пәндердің мазмұнын,  
ішкі мағынасы мен қолданыстағы ерекшелігін және 
тақырып мазмұнын ашу арқылы танымдық дүниесін 
қалыптастыру. 

Ұлттық  тәрбиенің   жанында   ұлттық   білім   
беру  жүруі тиіс. Осы екеуін үйлестіру арқылы 
білім беру жүйесінің қазіргі тәжірибесін ұлттық 
инновациямен алмастыру керектігін қазір көпшілік 
көтеріп жүр. Ата-бабамыз мұраға қалдырып кеткен 
рухани дүниетанымымызды басшылыққа ала отырып, 
мектептерге ұлттық инновацияны енгізуге барынша 
күш салуымыз керек. Инновация дегеніміздің өзі – 
жаһандану заманында ғылымның, жаңалықтың өнді-
ріске енгізілуі ғой. Қазақ халқының ұлттық тәрбиесі 
– әлемде теңдесі жоқ тәрбие. Жалпы «ұлттық» деген 
сөздің астарында елге-жерге, тілге, ділге деген құрмет 
жатқандығы баршаға аян. Біздің бүгінгі жас ұрпақтың 
бойында осы ұлы  қасиеттер  жетпей жатқандығы 
жан ауыртады.  Сондықтан да оқу үдерісінде ұлттық 
инновацияның маңызы зор. Ізбасар ұрпақ тәрбиелеуде 
осы ұлттық инновациялық оқыту жүйесі басты құрал 
болатындығына  ешкім дау айтпаса керек.

Оразгүл НУРУЛОЕВА, 
Қостанай облыстық әкімдігінің 

Білім басқармасының 
«Дарынды балаларға арналған 

«Озат» мектеп-интернаты» 
мемлекеттік мекемесінің

қазақ тілі мен әдебиеті 
пәнінің мұғалімі.  

«ҚАЗАҚ» ҰҒЫМЫНЫҢ 
КОНцЕПТІЛІК ҚҰРЫЛЫМДАРЫ 

МЕН ТІЛДІК БЕЙНЕСІ 
(Қ.Жұмаділовтің «Дарабоз» шығармасы бойынша)

Адамзат қоғамы дамып, өркендеген сайын  оның 
таным-білімі, ой-өрісі арта түсетіні – заңды құбылыс. 
Осымен байланысты санада қалыптасқан ұғымды 
таныту деңгейі де кеңейе түсетіні белгілі. Ақиқат 
дүниенің кез келген үзігінің (объектісінің) денотаты мен 
ситуациялары тіл арқылы санада таңбаланып сақталады 
және сол дүниені таныту үшін жұмсалады. Осыған 
орай, тіл арқылы көрініс тапқан санадағы дүниелер 
бейнесін анықтау,  яғни тілді когнитивтік бағытта 
зерттеу әлемдік тіл білімінде үлкен бағытқа айналды. 
Когнитолог-ғалымдар М.Минский, Г.Филлмор, 
Дж.Лакофф, Э.Кассирер, Б.С.Мейлах, В.А.Маслова 
еңбектерінде когнитивтік талдаудың  негізгі әдіс-
тәсілдері ұсынылған. Осы бағыт Қазақстандық линг-
вист ғалымдардың зерттеулерінде де кеңінен қарқын 
ала бастады. 

Концепт – лингвистикалық категория. Бірақ басқа 
лингвистикалық терминдермен балама қолдануға 

болмайды. Концепт когнитивті тіл білімінің басты 
термині ретінде қарала басталғаннан-ақ мағына мен 
ұғым, лингвомәдени бірлік терминдерімен ауыстыра 
қолдану жағдайы кездесе бастады. Сондықтан 
зерттеушілер, ең алдымен, осы ұғымдардың ара жігін 
ажыратып көрсеткенді жөн көрді. 

«Концепт» пен «ұғым» терминдері ішкі формасына 
қарай бірдей: концепт латынның  «conceptus – ұғым» 
сөзінің калькалық аудармасы. Бірақ қазіргі таңда екі 
ұғымның да өзіндік ерекшелігі байқалуда. Егер ұғым 
танылатын объектінің мәнді, мазмұнды қасиеттерінің 
жиынтығы болса, ал концепт – ұлттық болмысқа 
негізделген ментальді білім жиынтығы. Оның мазмұн 
межесі – объект туралы ұжымдық, тұлғалық санадағы 
барлық біліми ақпараттар шоғыры болса, тұрпат межесі 
– тіл бірліктерінің жүйеленген көрінісі (лексикалық, 
фразеологиялық, паремиалогиялық т.б.). Концептіні 
белгілі бір мағына бере алатын, әлемді танытатын 
таңба ретінде қарастыруға болады. Концептіні таныту 
мақсатында кез келген тілдік бірлік, лексикалық 
мағынасы бар сөздер қолданылады. Ал концепт ретінде 
барлық ұғымды ала алмаймыз, тек белгілі бір мәдениет-
ті танытуда қолданылатын және автор үшін маңызы 
зор деп танылатын күрделі ұғымдарды, ең бастысы, 
жалпыадамзаттық, жалпыхалықтық, жалпыұлттық 
құндылықты таныта алатын ұғымдарды тани аламыз. 
Мысалы, қазақ халқы үшін киіз үй, шаңырақ, қамшы, 
жазық дала, көш, бөрік, бесік, домбыра, тұмар, т.б. 
сөздер лингвомәдени бірлік ретінде ұлттық-мәдени 
концепт деп таныла алады [2, 8-б].

Мәтінде концептілер мазмұндық, қолданымдық, 
түрленімдік көрінісіне қарай ажыратылады. 
Концептілердің санада танылу деңгейіне қарай, 

ақиқат дүниенің болмысы мен өзіндік ерекшелігіне 
қарай метафизикалық, ұлттық-мәдени, эмоционалдық 
концептілер деп шартты түрде жіктеуге болады.

Қазақ баласы – қиыншылыққа төзімді, қара күшке 
мығым, табиғаттың дүлей күшіне қарсы тұра білетін, 
асқан шебер, жырау, әнші, шежірені жадында сақтар, 
жан-жақты жетілген, ата-салтын қастерлеген ерекше 
жаратылыс иесі.

Біз жаңа жоғарыда концепт ұғымдық ақпараттан 
басқа психологиялық, этимологиялық, прагматикалық, 
мәдени ақпараттарды да білдіреді деп  атап өткендей, 
енді «Қазақ» сөзінің этимологиясына және танымдық 
ерекшелігіне тоқталып өтсек. «Сақ» сөзі біздің 
лексикамызда әр түрлі сөзге негіз болып сақталған.
Мысалы: Сақтанған жетер мұратқа, Сақтықта қорлық 
жоқ, т.б.

Ал енді сақ – қассақ-қазақ сөздерінің этимология-
сын қарастырайық.

«Қазақ» - қас-сақ. Қас – нағыз деген мағынада 
қас+сақ болып екеуі біріккенде екі «с»  дыбыстары 
қосылғанда, оның алды-артындағы ашық дауысты 
дыбыс «а» қатаң дыбыстарды ұяңдатып «з» дыбысына 

 Концептілердің санада танылу 
деңгейіне қарай, 

ақиқат дүниенің болмысы мен 
өзіндік ерекшелігіне қарай: 

 

Метафизика-
лық 

концептілер:  
жан, өмір, өлім, 

жалғыздық, 
махаббат. 

 

Эмоционалды 
концептілер: 

қуаныш, қайғы, 
бақыт, мұң. 

Ұлттық-мәдени 
концептілер: 

дала, көш, 
домбыра, 

қамшы, тары. 

айналдырған.
Енді «Қазақ» сөзінің  танымдық мағынасына 

тоқталсақ:
қазақ – тамыры тереңде жатқан ұлт, алты алаштың 

ағасы;
аз-ақ – сан-мөлшер жағынан  халқының аздығы;
зақ – кемел ойды келелі сөзбен жеткізетін дана 

халық;
ақ – ақ нәсілді;
қ – ешбір ұлтта кездеспейтін оңға қарай да, солға 

қарай да оқыса бір сөзді  және бір мағынаны беретін 
ұлт атауы [3, 12-б].

Мәдениетаралық байланыста өзінің ұлттық 
ерекшеліктерін, ділін, өзге мәдениет өкілдеріне 
таныстыру және сол арқылы өзі де өз ерекшелігін 
сезініп, тереңірек ұғынып, өзіндік баға беру қазақ 
халқының тарихында ерте кезден басталды. Маңызды 
концептілер ұлттың тілімен, мәдениетімен бірге 
игерілгендіктен олардың бірқатары бірден «білініп 
тұрады». Ал кейбіреулері талдау кезінде анықталады. 
Егер халықтың бүтіндей болмысын бірнеше ауыз сөз-
бен сипаттау қажет болса, шын мәнінде, қазақ тілінде 
қандай концептілерді, құндылықтарды атар едік? Оған 
жауап ретінде қазақ мәдениетінің концептілік өрісін 
сипаттаудың бірегей үлгісі ретінде 1730-1731 ж.ж. 
Қазыбек бидің Жоңғардың ханы Қоңтажыға елшілікке 
барғандағы қазақты таныстыруын атауға болады.

Біз – қазақ деген мал баққан елміз
Ешкімге соқтықпай жай жатқан елміз.
Елімізден құт-береке қашпасын деп,
Жеріміздің шетін жау баспасын деп
Найзаға үкі таққан елміз.
Ешбір дұшпан басынбаған елміз,

Басымыздан сөз асырмаған елміз,
Достығымызды сақтай білген елміз,
Дәм-тұзымызды ақтай білген елміз.
Атадан ұл туса, құл боламын деп тумайды,
Анадан қыз туса, күң боламын деп тумайды,
Ұл мен қызды қаматып отыра алмайтын елміз.
Бұл мәтін –қазақ мәдениетінің концептілік өрісінің  

жүйесін, қазақ діліндегі құндылықтар жүйесін дәл, 
шымыр түрде жеткізетін мәтін.

«ҚАЗАҚ» КОНцЕПТІСІНІҢ КОНцЕПТІЛІК 
ЖҮЙЕСІ

Концептілік  жүйе – концептілік құрылымдардың 
реттелген түрі. Концептілік құрылымдар санадағы 
бейнені интерпретациялайды. Когнитолог ғалымдар 
құрылымның элементтері – концептіге жақын келетін 
семалар тізбегі деп түсінеді. Бірақ концептілік 

 

Қазақ 
халқының 

ділін 

құрылымдар тек семалық топтардан ғана емес, 
ұғымның белгілерін, қасиетін, орынын, кеңістігін, 
уақытын бейнелейтін таңбалар тізбегінен де құрылады.

Концептілік құрылымдардың санада бейнеленуі әр 
түрлі формада көрініс табады. Олар:

1. Қарапайым форма (фрейм).
2. Күрделі форма (скрипт).
3. Оқиғалы форма (сценарий).
4. Сызбалы форма (схема).
5. Бейнелі форма (ойсурет).
Адам санасында қалыптасатын бұл формалардың 

басты қызметі:
- концептілік құрылымдарды санада бейнелеу;
- құрылым элементтерін (ақпараттарды) өңдеу             

[3, 13-б.].
Фрейм – бұл концептілік жүйенің құрылымдық 

элементтерін танытатын концепт типінің қарапайым 
формасы. Ол концептінің ең жақын семаларынан 
құралады және ең жақын ассоциативтік, стереотиптік 
таңбалар арқылы көрініс табады [3, 17-б.]. 

Схема – когнитивтік санада сыртқы сигналдар мен 
ішкі сезімдер көмегі арқылы жинақталған ақпараттарды 
кеңістікте, заттық формада таныту тәсілі [3, 28-б.].

Сценарий. Концепт қалыптастырудағы оның 
қарапайым танымдық элементтері фрейм болса, әрбір 
фрейм тармақтарының төңірегінен оқиғалар мен 
жағдаяттар жүйесін жинақтауға болады. Бұл жүйені 
құрайтын   бөлшектер – сценарийлер мен скриптер. 
Сценарий белгілі бір фреймнен туындайтын эпизод 
фрагменттерінен құралады [3, 35-б.].  

Скрипт – күрделі формадағы концепт типі. Скриптті 
қалыптастыратын басты элемент-фрейм. Скрипттің 
санадағы көрінісі – сценарийлік құрылымның 

кеңейтілген формасы. Скрипт көзбен көрген, нақты 
тәжірибеден өткен оқиғалар арқылы, балалық шақтан 
келе жатқан стереотиптік ақпараттары арқылы 
жинақталған ақпараттардан құралады [3, 48-б.].

Ойсурет – концепт құрылымдарын бейнелі формада 
таныту. Ойсурет санада бейне, символ, метафора, 
аллегория көмегімен танылады. Концептінің ойсурет 
типіне салынып танылған формасы логикалық 
– позитивтік танымнан гөрі эстетикалық таным 
деңгейінде, ақиқат дүние үзіктерін өздігінше суреттеп 
ұқсату, елестету шеберлігінен туындайды [3, 56-б.].

«Қазақ» концептісінің көркем шығармадағы          
тілдік көрінісі

                                                     шаңырақты бас
              ақ алмас алдаспан,     иесіз қалдырмау, 
                 қайраулы қара            түйе жетелетіп, ат 
                қылыш.                                              мінгізу,
                                   схема            сценарий        ат  қойып,
     төрт                                                                       айдар тағу.
     түлік        скрипт                                                  тұмар,
      малдан                                            ойсурет       ноқта,
      төл                                фрейм                    ауыздық,
        алған ақ көңіл, ер көңілді қазақ,   қамшы, қымыз,
                    киіз туырлықты, ағаш уықты,    жылқы.
                                көшпелі тұрмысты.
       

 

ҚАЗАҚ 

«ҚАЗАҚ» КОНцЕПТІСІНІҢ ҚҰРЫЛЫМДЫҚ 
ДЕҢГЕЙІ

Қорыта атйқанда, көркем мәтінде танылған 
концептілердің ерекшелігін ескере отырып, мынадай 
қағидаларды ұсындық: концепт дүние құндылықтарын 
танытады; санадағы ұғымды бейнелейді; тіл арқылы 
объективтенеді; санада концептілік құрылымдардың 
көмегімен репрезентацияланады; ұлттың мәдени 
болмысы мен менталитетін көрсетеді; әрбір ұлттың 
танымдық белгілерінің мазмұнын береді (шаңырақты 
бас иесіз қалдырмау – ұрпақ жалғастығы).Тіл біліміндегі 
концепт ұғыммен салыстырғанда қолданылу аясы, 

ауқымы кең термин. Себебі концепт – дүние туралы 
жан-жақты білімнің санада жинақталған формасы және 
концепт дүние туралы тұрақты мәліметтер жинайды, 
ал сөз өз мағынасымен концептінің бір элементін ғана 
танытады. Ұғым – логика мен философия термині, 
ал концепт – математикалық логика, мәдениеттану, 
когнитивтік тіл білімі термині. Концепт пен ұғым 
біржақты феномендер емес. 

Пайдаланылған әдебиеттер:
1. Қ.Жұмаділов. «Дарабоз» тарихи роман-дилогия. 

А., 2009, 420-б.
2. М.Б.Абдрахманова. ҚазҰУ хабаршысы. Қазақ 

тіліндегі концептілер жүйесі. №8. 130-б.
3. А.Әмірбекова. Концептілік құрылымдардың 

поэтикалық мәтіндегі вербалдану ерекшелігі.  Автореф., 
Дисс...фил.ғыл.канд. А., 2006.

Рахат САЙЛАУБЕКҚЫЗЫ, 
педагогика ғылымдарының кандидаты, доцент.

ҚАЗАҚ ӘДЕБИЕТІНДЕГІ САТИРА
(Құлыншақ Кемелұлы мен Мәделіқожа 

Жүсіпқожаұлының шығармалары бойынша)

Сандаған ғасырлық тарихы бар қазақ сатирасы - әр 
дәуірдің шындығын шертіп, әлеуметтік әділеттілікке 
қызмет етіп, өктемдік етушілердің әпербақан 
әділетсіздіктерін жеріне жеткізе әшкере етіп, дәуір 
дерттерін сынап, мінеп-шенеп, ел өміріндегі айтулы 

оқиғаларға батыл үн қосуымен құнды. 
Мәселен, Қазақстанның күнгей аймағының едәуір 

бөлігіндегі халық бұқарасына жасаған Қоқан бектерінің 
езгісінде шек болмаған. Қоқан басшыларының зорлық-
зомбылығы мен оларды арқа сүйеп, олармен ауыз 
жаласқан қазақ феодалдарының опасыздығын сынау, 
мінеп-шенеу, кекті мысқылмен келемеждеу, әжуалап-
әшкерелеу, сықақтау сол кездегі ақындардың негізгі 
нысанасы болды.

« ... күнгейлік ақындар мектебі заманының саяси-
әлеуметтік мәселелеріне жедел үн қосып отыруымен 
бірге, байыпты бұқарашылдық бағыт ұсынады. 
Сөйтіп, әлеуметтік, философиялық, табиғат, махаббат 
лирикаларымен қатар сықақ, мысал сипатындағы 
шығармаларды да дүниеге келтірді» [1, 341-б.].   

Күнгей қаламгерлерінің бірі – Қ ұлыншақ Кемелұлы 
– заманындағы билікті қолына алып, дегенін істеген 
үстем тап өкілдерінің өзімшіл, қара ниет, қара пейіл, 
сараң екіжүзділігін өлтіре сынап, қазақ сатирасына өз 
үлесін қосқан ақын.

«Ауылдан шыққан күні Көлбай қондым,
Қондырмаймын десе де болмай қондым.
Ат жемін қонақ ед деп бермеген соң,
Тақыр жерге иірген қойдай болдым»,– [2, 76-б.]  
деп шымшыма сөздері, арқылы Көлбайдың 

сараңдығын, кедей деп менсінбей,  адам  таңдар   
өркөкірек  өзімшілдігін, әдепке жатпайтын пейілін 
әшкерелеген. Өзінің жапа шеккен күйін Көлбайдың 
қара ниетінен болғанын образды теңеулер арқылы 
өткірленген тілмен аяусыз әжуалап, кекесінді 
мысқылмен болыстың сатиралық бейнесін көз алдыңа 
елестете бейнелеген. 

Тіпті, ақынды қылжақ еткісі келген өркөкірек 
болысқа ақын ашына:

Алдыңа келген жыршыны
Мазақ қылма, Көлбайым!
Мазақ қылсаң, Көлбайым,
Сенің әкең Жұмабай – 
Шылбырдан өлген кісі еді,
Кетерсің болып сондайың,– [3.]  
деп айбарын асыра әрі ескерте, әрі қаскөй 

қиянатшылдығы мен елдің тұнығын лайлап, 
тыныштығын кетірген әміршіл қылықтары үшін кісі 
қолынан өлген әкесін алдына тарта, еш сескенбестен, 
тұқырта, аяусыз әшкерелеп, байдың аптығын басқан.

Мысқылшыл ақын «Әркім әуес қылады қолда 
жоқты» өлеңінде итінің күшіктерін бір-бір тоқтыға 
айырбастаған байды:

Алты күшік болыпты алты тоқты,
Әркім әуес қылады қолда жоқты.
«Ит сатқандар ауылы» атанарсың,
Ендігәрі жемеңіз мұндай боқты,– [3.]  
деп ашкөзденіп абыройына дақ боп түсер атына 

лайықсыз іске барған құлқын-құмарлығын мазақ ете еш 
бүкпесіз әшкерелеген. Тіпті, абыройын айрандай төгер 
ісін «боққа» балап, «ендігәрі жемеңіз мұндай боқты» 
деп зілді де кекесінді мысқылмен кеңес бере, ашық 
сатира жасаған.

«Ол бай, бек датқа болған немесе болғысы бар 
дәреже-дәулет құмарлар тобын сынап, солардың 
өзімшіл құлқын-құмар мінездерін әжуалап отырды» [4, 
590-б.].

Ақын «Дүйсенбі датқа» арнауында:
«Әлсізді аз ғана күн амалдайсың,
Жақсылық бұл пейіліңнен таба алмайсың.

Жеріне ерегіскен қап-қара боп,
Бұлттай жауатұғын табандайсың», – [4, 590-б.] 
деп датқаның қаскөй қасиетсіздігін, елін 

кіріптарлыққа ұшыратар озбыр-қаскүнемдігін, халқына 
нұқсан келтірер «төнген қара бұлттай» жүгенсіздігін 
улы тілмен шендестіре ашық шенеген. 

Құлыншақ – құлқынқұмар, мансапқұмар, 
дәулетқұмар, тоғышар, дарақы, қаскөй күпсерлерді 
сынап, мазақ ете келемеждеп, сықақ өлеңдерін туғызған 
ақын.

«Сен едің Рысқұлбек бұлғақтаған,
Көргенше болдым ғашық шырақтаған.
Құсындай ителгінің теуіп өткен,
Бар екен бір мінезің шұнақтаған», –  [2, 76-б.]  
деп Рысқұлбектің ұнамсыз мінез көріністерін 

сипаттауда «бұлғақтаған», «шұнақтаған», «ителгі 
құсындай» сынды образды сөздер мен теңеу, 
баламаларды ұтымды қолданып, көңіл тереңіндегі 
уытты ойды көркем жеткізіп, сатиралық бейнесін 
аша білген. Ақын көлгірсіп, бұлғақтаған кейіпкердің 
екіжүзділігін, ителгі құсындай тепкенде жұлындай 
ұшырар қаныпезер, қаскөй, дөйістігін, ешкімді аяуды 
білмейтін озбырлығын әшкерелеген. Мұндай жаман 
мінез көріністерін шендестіре суреттеп, кейіпкердің 
мінін тұспалдай сықақтап шенеген.

Ақын өзінің сыншылдық, әшкерелеушілдік, 
сықақшылдық үнін елге зәбір көрсеткен бай, би, 
болыстар мен бек, датқаларға арнаған.

Болыс-еке, бұл өлең қайдан шықты,
Үйіңде бесінде ішкен шайдан шықты.
Сабада сапырулы қымыз тұрып,
Күбіден ашып кеткен айран шықты.
Қайыр-қош, болысеке, көргенімше,

Бұл қорлық естен кетпес өлгенімше.
Қос қосалғы арқалап құрыған жақсы,
Итке артып аттың басын жүргенімше, –  [4,590б.]   
деген шумақтарда да болысты, қонақасы беретін 

бай әйелінің сараңдығын сынға алады. Оның басына 
біткен дәулетіне мастанып, адамгершіліктен кетіп, 
пейілсіз көңілінің тарланған мінезін табан астында 
тіліп түсер турашылдықпен әшкерелеген. Көңілге қаяу 
түсірер, өкпе ұялатар істерін ашық суреттеу арқылы 
көңіл қаларлық сатиралық бейнесін көз алдыңызға 
елестеткен. 

«Сатира объектісі - әр кез жағымсыз болмыс, адамға, 
қоғамға зиянды құбылыс» [5,24б.].  

Ақын қазақ елін жайлаған қулық-сұмдықтарды, ел 
жуандарының бақталастықтары мен датқалармен ауыз 
жаласып халықты жоқшылыққа ұшыратқанын сынға 
ала, небір көркемдегіш тәсілдер арқылы әшкерелеген.

«Бір түлкі тұра қашты, қудым тыңнан,
Ұсынса қол жетпейтін биік шыңнан.
Қаз мойын, қарға тұмсық бір қу екен,
Төбесін бір-ақ көрдім тарғыл құмнан», – [4, 591-б.]
деп, елді алдап кемтарлыққа душар етер қулардың 

сатиралық бейнесін өрнектеген. Шумақта поэтикалық 
тәсілдерді шеберлікпен қолданған.

Бір жылан, бір айдаһар жолдас бопты,
Түк қалмас бере берсең жиған малдан, –  [4, 591-б.]    
деп ашкөз, түйені түгімен жұтар озбырларды улы 

жылан мен тойымсыз айдаһарға балап, қомағай, 
ашқарақ озбырлардың сатиралық образын жасаған.

Құлыншақ та – табан астында адамды мақтауға да, 
жамандауға да шебер. Оны «Қисық батырмен тілдесуі» 
атты шығармасынан көресіз. Бұл шығармада Шөженің 
қырғыз бегі Бәйтікті, Шернияздың Баймағамбетті 

мақтағаны секілді Құлыншақ та Қисық батырды      
мақтай әрі Қисықтың сұрануымен міней айтқан.

Артыңнан атқа мінсең бақадайсың,
Ат басқан жерге түскен тағадайсың...
Бойың тұрған жерінде бағың тұрып,
Ашуың келіп қалса қаһардайсың.
Тәрізді бақсы ұстаған қобыздай боп,
Пішінің жаман екен доңыздай боп,
Қатының таңдап алған сұлу екен,
Қойнында жатамысың қоңыздай боп, – [4, 594-б.]
деп Қисық батырдың сиықсыз бейнесін, ұсқынсыз 

келбетін, бірбеткей асау мінезін айқын теңеу, салыстыра 
шендестіру арқылы ащы сынаған. Өткір де айшықты 
тілмен, образды сөзбен бойындағы мінді шебер 
өрнектеген.

Ақын шығармаларында сынап-сықақтау, мінеп, 
шенеу, мазақ ете мысқылдау,  әшкерелеу  мол. Олай 
болса,  Қ.Кемелұлы – қазақ сатирасына өз үлесін қосқан 
ақын. 

«...сатира – жағымсыз болмыс, құбылыс атаулыны 
сынап-мінеп, әшкерелейтін әдеби шығарма» [5, 11-       
12-б.].  

Күнгей ақындарының бірі – Мәделіқожа 
Жүсіпқожаұлының да ел өміріндегі келеңсіздіктерді, 
халыққа зәбір көрсеткен бектер мен елді жегідей жеп 
зар жылатқан жымысқы байларды, ұнамсыз мінез-
құлық, тәртіптерді аяусыз әшкерелеп, мінеп-сынаған 
шығармалары аз емес.

Бүкіл саналы ғұмырын Қоқан хандығы мен Ресей 
патшалығы билік жүргізген дәуірде өткізген ақын сол 
заманның тәртібіне наразылығын:

«Кетпейді бастан бұлт күн жайланып,

Шешенді сақау қылды тіл байланып.
Тұлпардан есек озып бәйге алып жүр,
Бұл күнде заман кетті теріс айналып», – [4, 524-б.] 
деп өрнектеген халықтың қамын ойламай, парамен 

болыс болып әмірін жүргізуді көздеген, ел ынтымағы 
мен жай-күйіне кесірін тигізер парықсыздарды «есекке» 
балап, сондайлардың жолы болып тұрғанына назалана, 
іштегі өкінішін ашық айтып, ызалы сатира жасаған.

Ақын сатиралық арнау өлеңдерінде баққұмарлардың 
болыстық лауазымға таласып, ел арасында бақталас-
тық, өшпенділік тудырған ақылсыздықтарын, бірді-
бірге шабыстырып, артынан табыстырып, содан пайда 
тауып, елдің тұнығын лайлап, тыныштығын кетірген 
міндерін ашық әшкерелеген.

Ақынның уытты сыншыл ойынан туған «Бір жан 
жоқ болыстыққа талас емес» өлеңінде дәуір көрінісін 
айқын бейнелейтін сатиралық шолу жасалынған.

«Бар болыстар қарызға батып жүрсің,
Бал деп ұрттап заһарды татып жүрсің.
Хакімдер ықтиярды берді өзіңе,
Бұхара бір-біріңді сатып жүрсің», – [4, 523-б.]    
деп шындықтың бет пердесін бүкпесіз толғаған. 

Ақын өлеңдерінде әшкерелеушілік үн басым.
«Дарияның таудан аққан құруы жоқ,
Билігін әділ төре бұруы жоқ...
Тышқанды елбасы – болыс сайлап,
Ел жұртқа қызмет қып жүруі жоқ», – [4, 524-б.]  
деп болыстыққа сайланған табиғат берген таланты 

жоқ, көрген-білгені, өмірден түйгені аз, ақыл аясы тар 
жандарды өрісі мен өресі тар тышқанға балап, кекете 
теңеу арқылы шындықты улы тілмен ұтымды жеткізген.

Ондайлар «елге қандай қамқорлық көрсетпек, қандай 

игілікті іс атқармақ» дегенді ашына өрнектеген. Уытты 
сынға құрылған бейнелі ойының астарында сайланған 
болыс пен сайлаған ұлықтарға ой салғысы, ойлантқысы 
келгендей.

Ел басқарудың жайын білетін талантты, қабілетті, 
әділетті, шыншыл, елгезек, ақыл-парасаты мол 
азаматтар еленбей, ақшасы көп, байлығы мол, түк 
білмес тоғышарларды болыстыққа сайлағанын бірде:

«Сөзі үлгі болады пәһімдінің,
Онбасысы көп шығар жақындының.
Ақша шашқан адамдар болыс болып,
Бәрі де жайында жүр ақылдының», – [1, 339-б.]  
десе, бірде:
«Есті кісі есермен ойнамайды,
Бойы қысқа тереңге бойламайды.
Ақша берген кісіні болыс сайлап,
Елубасы ел қамын ойламайды», – [1, 338-б.]   
деп өз құлқынын, жеке басының қамын ойлаған 

«жуандарды» өжет өшпенділікпен әшкерелеген. Ақын 
шығармалары – заманындағы өмір өксігін, моральдік 
азғындықты, замандастарына деген өзіндік пікірді небір 
тапқыр теңеу, уытты ұқсату, шендестірумен санаға ойлы 
әсер етерліктей әшкерелеуімен, ел өміріндегі айтулы 
оқиғаларға үн қосуымен құнды.

Елдікке бөгет болар, обал-сауапты білмейтін, 
қарапайым халыққа сес көрсетіп, ұлық алдында бәйек 
болар екіжүзді, мансапқор, халықты сорып, жиған-
терген байлығымен болыс болып, енді елін басқара 
алмаған ақымақтығын:

«Осы күні көбінің миы ашып жүр,
Жол көрмеген адамды болыс сайлап», – [1, 338-б.]  
деп ел берекесін кетірген байға ызалана, қынжылып, 

болмысты кекете әшкерелеген. Ел қамын ойлаудан 
туған қынжылысын суреттеуде ақынның сатиралық 
шеберлігі байқалады.

«Сатира – жай сынау емес, мазақтай, келемеждей 
сынау, өткір, уытты етіп кекете шенеу» [5, 24-б.]  

Мәделі ақынның ащы кекету, өткір сынау, кектене 
шенеу, ызалы әжуа, мұқату мен улы тілмен шағып, сын 
садағына алған өткір өлеңдері – қазақ елінің қоғамдық 
қайшылығы мен дертті кейпіне, келеңсіз іс-амалдарына 
қарсы күрес құралы болған.

«Датқа-еке, басың піскен асқабақтай,
Дау келсе сөйлемейсің жасқалақтай.
Жаппастың жүз ділдәсін қарпарыңда,
Көп ұлып, соғыстырдың тас қабақтай», – [4, 525-б.]  
деп Қанайдың ұнамсыз кейіптегі бейнесін, яғни, 

сатиралық портретін, өзінің құлқынына пайда түспес 
жерде жалған жалтақтыққа барар мінезін, жеке мүддесі 
үшін «ауыздыға сөз бермес» екіжүзділігін, қулық-
сұмдықпен елді тонаған тойымсыз, араны ашылған 
обырлығын көз алдыңа елестете, өткір шенеген.

Өз нағашысы Қанайдың параға сатылып, ақынды 
қаралауда жалған куәгер болған опасыздығына күйінген 
Мәделіқожа:

«Жүйріктің майда иелер құйрық жалы,
Сөйлемес жалған сөзді ер Мәделі.
Апаңның көзі кетсе мейлі еді,
Опасыз, апаң үйде тірі әлі!» – [4, 525-б.]  
деп шамдана, ызалы, кекті үнмен түйрейді. 
Ақын Ахмет төреге айтқан өлеңінде де:
«Болар ең түйе болсаң маңқа түйе,
Жүк артқан кірекештер қатпа түйе.
Сайлау жерге келгенде тартынып қап,

Мұрыныңды тұрар ең жыртып қана.
Базарға жылқы болсаң өтпес едің,
Теңгеге анық отыз жетпес едің.
Келі түйген қатынды айналсоқтап,
Бақанмен ұрса-дағы кетпес едің ... – [4,527б.]  
деп Ахметті қатпа түйеге, жемсау, жаман атқа балап, 

соншалықты құнсыз, керенау кері тартар мінезін, 
қатынқұмар азғындығын мазақ ете келемеждей сынаған, 
ашық сатира жасаған.

Негізі «сатира – буырқанып бурқанған ыза-кекпен, 
өжет өшпенділікпен әшкерелеу» [5, 24-б.]. 

Бұл Мәделіқожа ақынның Қоқан, Хиуа 
хандықтарының еңсе көтертпес езгісіне ызалы кегін 
арнап, көңіл тереңіндегі ашындырған ойды көркем 
жеткізіп, жемсауы кең, аяушылықты білмейтін 
құлқынқұмар бектер мен еліне сатқындық жасаған 
опасыз қазақ бай, би, болыстарын сынауда кеңінен 
көрініс тапқан.

Қара ағашты Ташкенттен
Мырзаби деген бек шықты.
Екі мінін жеп шықты,
«Қатын менен қызыңнан
Зекет бергің деп шықты,» –  [2, 268-б.]
деп Мырзаби бастаған зекетшілерінің халықты 

жұттай тонаған алым-салығын, әр үй басынан бір адам 
өз аты, киім-кешегі, қару-жарағымен Қоқан әскеріне 
қызмет істеуін талап етуімен бірге, арсызданып, 
нәпсінің құлы болып қыз-келіншектерге ауыз салуын 
ашына өжет өшпенділікпен әшкерелеп, ызалы сатира 
жасаған.

Қоқан бектерінің ешнәрседен тайынбайтын 
жауыздығын, зорлық-зомбылығын намысқа тиер 

айуандық қылықтарын, жантүршігерлік ісін, ашкөз 
пиғылын:

«Ордабасы басында,
Қотырбұлақ қасында,
Жер астынан жік шықты.
Қаһарын шашып халыққа
Екі құлағы тік шықты.
Оның қылған ісіне
Ел денесі түршікті», –  [2, 268-б.]
деп аяусыз, ызалы-кекпен, уытты етіп суреттеді.
Зекетшілердің  елдің  арын аяққа басып, намысына 

тие қыз-келіншектерге ауыз салған зорлықшыл 
қиянатын: 

«Ақ білек ару қыздарды,
Ата-анадан айырып,
Көзінен жасын ыршытты», –  [2, 268-б.]
деп қынжыла өрнектеген. Өлеңде Қоқан бектерінің 

ішкі-сыртқы жиіркенішті істерін жайып салу арқылы 
ақын замандастары мен келешек ұрпақты ондай жаман 
қылықтардан жирендіруді, болдырмауды көздеген. 
Көпті олардан түңілте сатиралық шолулар жасаған.

Қоғамдағы ащы шындықты суреттеген ызалы 
ақынның:

«Адамға тән ар-ұят
Бектерде қалмады-ай.
Атадан қалған жол ма еді,
Қу нәпсіге құл болып,
Хайуандай тоят алмай-ақ?!
Біз білмейтін болмаса,
Шариғатта бар ма еді,
Қыздан зекет алмақ-ай?» –  [2, 269-б.]
деген шумақтарында Қоқан бектері ашкөз, ашқарақ, 

топас, арсыз, ақылы саяз, көркеуде, қалың елдің 
дұшпаны екенін өткірленген тілмен, образды сөзбен 
әшкерелеген. Олар туралы жиренішті ойлар өрбітіп, 
ызалы сынға жол ашып, сатиралық бейнесін жасаған.

«Зекетке зерделі ел тұра алмады», –  [1, 336-б.]  
деп олардың жүгенсіздігіне ызаланған намысқой ел, 
«Шамадан асып кеткен соң,
Зұлымдығы өткен соң
Ел намысын қорғайтын
Қазақтан да ұл шықты», –  [2, 268-б.]  
деп азатттық күреске шығып,
«Бектердің басын кескенбіз,
Шариғаттың шарты ұнап», –  [2, 269-б.]
деп қаһарланған халық жау қорлығына шыдамай 

кегін алғанын, есе қайтарғанын әйгілеп, ызалы сатира 
жасаған.

«Хиуа, Қоқан хандықтарының қазақ ауылдарына 
жасаған зорлық-зомбылығы, айуандық істері Жанақ, 
Мәделі жырларында нақты көрінісін тауып езушілерге 
қарсы бүкіл халықтық наразылықты білдірген»[6,         
126-б.].

Ақын «Ақ патша өлеңінде отаршылдық саясатты 
нақты да нанымды образды сөздер арқылы ащы тіл, 
кекесінді стильмен, астарлы мысқылмен әшкерелеген.  
... Мәделіқожа еңбекші қазақ шаруасына отаршылдық 
тәртіптің қайсысының тұсында да атар таң, шығар күн 
жоқтығына қабырғасы қатты қайысып, жүрегі өртене, 
көкірегі қарс айырыла күйзеледі... [1,339-б.]

«Мәделі – мысал өлеңдер де жазған, поэзияда өзіне 
тән түр іздерін де салған ақын» [4, 533-б.]. 

Ал «мысал қоғамдағы немесе жеке адамның 
басындағы кейбір жағымсыз жәйт, кемшілік, дерт, 

ұнамсыз мінез-құлықты ашық тура сынамай, 
аллегориялап (астарлап) сынап-мінейді... Кемшілік, 
дертті, көбінесе, адамның емес, басқа бір хайуанаттың, 
құстың немесе бір жансыз заттың басында болған 
оқиға етіп суреттейді. Өзінің айтар идеясын, ой-пікірін 
жасырып, жұмбақтап айтады. ... аржағында адам 
бейнесі, адам ісі, адам характері тұрады» [7, 12-б.]

Ақын «Шәріпке айтқаны» өлеңінде пікірі астарлап, 
мысалдап жырлаған.

Ташкенттің Арыстанбайына қарындасын беріп, 
көп мал алып, одан сайын байыған Шәріптің енді 
болыстықты аңсаған күйін:

«Есектің қалай десең жайы мынау,
Бір адам жүреді екен қылып ылау.
Дамылсыз күндіз-түні мінгеннен соң,
Арықтап жүдеу тартып болды бұрау.
Бір күні есек жылап қылды налыс,
Бір жан сұрап иесіне қылыпты арыз:
Сүйегім тіршілікте ағармай ма,
Құтылар бұл пәледен заман қайда?
Құдай бір жеткізсең жоқ арманым» ... – [4, 533-б.] 
деп тойымы жоқ есек бейнесінде мысқылдайды.
Еліне ұлықтың көмекшісі болып келген Арыстанбай 

Шәріпті болыс етіп сайлайды.
«Қулықпен пайдасы жоқ өткен істің,
Арамнан пайдасы жоқ тойған іштің.
Иесі құлық қылып семіртуге
Қаптады жолбарыстың бір терісін», – [4, 534-б.] 
деп оны жолбарыстың терісін қаптап, өзгенің бау-

бағына жіберілген есек бейнесінде суреттеп сынаған. 
Болыстыққа ісініп, Қасымбай деген болыспен ұстасып, 
ақыры болыстықтан қуылған Шәріпті тойынып, 

жолбарыс боп жүргенін ұмытып, есектігіне басып, 
ақырып қоя берген есек бейнесінде мысқылдай, 
келемеждей сынаған.

«Жалпы идеясы әркім өзінің кім екенін көп ұзамай 
өзі-ақ әйгілемек, байлаулы баспақ бұқа болмайды»,– 
дейді ақын ... [4, 534-б.]

Негізі автордың идеясын, ақыл-кеңесін оқушы 
мысалдың сюжет шешімінен, персонаждың қимыл-
әрекеті, тағдырынан біледі. Мысалдарда поэтикалық 
тілдің аллегория, ирония, сарказм түрлері жиі 
қолданылады. Сатиралық образды ашуда уыт, зілі бар 
афористік жолдар болады. Негізгі тілі – аллегориямен 
келеді. Ақынның өз дәуірінде мысал жанрына шама-
шарқынша қалам тартуы – ақын шығармасындағы 
жетістік.

Ноябрь КЕНЖЕҒАРАЕВ,
Абай атындағы ҚазҰПУ-дың
«Абайтану» ғылыми-зерттеу 

орталығының аға ғылыми қызметкері, 
филология ғылымдарының кандидаты.

ДІНИ БІЛІМ БЕРУ  
БАРЫСЫНДАҒЫ АБАЙ 

ШЫҒАРМАШЫЛЫҒЫНЫҢ       
ОРЫНЫ

Ғылыми техника шарықтаған, мобилді 
коммуникациялар заманында өркениетті қоғам мен 
жетілген адамды қалыптастырудың басты құралы – 
дін болып табылатыны даусыз. Дінсіз қоғам, дінсіз 
мемлекет, дінсіз адам – адамгершіліктің, дамудың, 
өркениеттің кемел шыңына шыға алмайтындығы да 
сан ғасырлар бойына айтылып келеді. Тән мен нәпсі 
құмарлығы, пайдакүнемдік шарықтау шегіне жетіп, 
материалдық байлық, тән қызығы культке айналған 
қазіргі қоғамда -  діни-этикалық, моральдық, рухани, 
адамгершілік құндылықтардың шетқақпайлануы, 
төмендетілуі адамзат баласының рухани 
деградацияға ұшырағандығының көрінісі. Араны 
тоймас «тұтынушылықтың» адамзатқа ортақ дертке 
айналғандығын бүгінгі күндегі жер бетіндегі түрлі 
соғыстар мен қанды қырғындардың, қылмыстардың, 
тән және жан ауруларының өршуінен көруімізге болады.

Ғылым мен білімнің, экономика пен техниканың 
адамның рухани құндылықтарынсыз дамуы – оны орға 



56

жығатын қауіпті басты фактор деп айтуға болатындай. 
Өндіріс пен техниканың, экономиканың жалаң өсуі 
мен дамуын діттеп жүріп, діни-рухани тұрғыдан 
құлдырауға ұшыраудың зардабы өте қиын болмақ. 
Жасыратыны жоқ басқа дамыған елдерді қойғанда, 
соңғы уақытта елімізде материалдық табыс әкелетін, 
пайда көздеріне, байлыққа бастайтын салалар мен 
мамандықтарға басымдық беріліп, маңыздылығы 
арттырылып, культке айналдыру тенденциялары 
үстемдік етуде. Мемлекеттік кадрлар даярлау саясаты 
да осы арнаға түбегейлі бұрылған. Онсыз да Кеңес 
дәуірі кезеңіндегі атеизмнің қасаң шеңберінен зорға 
құтылып, шалажансар күй кешкен руханият әлемінің 
күйі қазір де оңала қоймады. Батыстық «тұтынушылық» 
модель біздің қоғамның, жасы мен кәрісінің санасына 
мықтап сіңірілді. Сондықтан жеңіл жолмен пайда 
табуға негізделген, уланған жас санасы қылмыстың 
нағыз қарабайыр түрлерін жасауға жетелеуде. Түптеп 
келгенде, қоғамымызда жастарға тәрбие, білім беру, 
адам, тұлға қалыптастыру үдерістері ақсап отыр. Ол 
кемшіліктердің бәрі мемлекеттің жүргізіп, ұстанып 
отырған саясатына байланысты туындайды. Өскелең 
ұрпаққа діни білім беріп, діни санасын қалыптастырмай, 
діни сана мен дін этикасын адамгершілік этикасымен 
ұштастырмай, адамзат күйреген үстіне күйрей береді. 
Бұл үрдісте күш пен байлыққа негізделген алпауыт 
мемлекеттердің ғана асығы алшысынан түсетіні белгілі. 
Діни сананы қалыптастыру бір күннің не бір пәннің 
міндеті емес. Діни сананы қоғам, өмір қалыптастырады. 
Ес біле бастаған жас бала ата-анасы мен отбасының 
ұстанған дін рәсімдерін көріп өсуі, ер жете бастағаннан 
сол діннің терең сырларын ұғуға талпына бастауы, ата-

анасы мен отбасының оған дін туралы берген тәрбиесі, 
қарым-қатынас барысында айналасынан көрген-
түйгенімен қатар, діни әдебиеттерді оқуы, түсінуі 
абзал. Діни сананың теориялық және практикалық 
тұстары болатыны анық. Бала діннің осы екі аспектісін 
де қамтып өскені дұрыс. Дінтану пәні арқылы әлемдегі 
діндердің шығу және қалыптасу тарихын білгені, 
оның ата-бабаларының дінінің ерекшелігін сезінуімен, 
түсінуімен, болашақта қандай жолды ұстанатындығын 
айқындауымен сипатталады. Діни санасы 
қалыптаспайынша, тұлға қалыптаспайды. Ол ғылым 
мен білімнің көптеген салаларынан жақсы қаруланған 
білімді адам болуы мүмкін, дінсіз ішкі мені, рухани 
әлемі терең, адамгершіліктің жоғары құндылықтарын 
бойына сіңірген, мейірім мен шапағатқа, әділетке толы 
жан болып жетілуі екіталай.  

Қазақ қоғамы жастарға діни білім беру мен діни 
санасын қалыптастыру барысында дана Абайдың 
мұраларынан алары мол. Бұл тақырыпқа келгенде 
ұстанар негізгі темірқазығымыз – Абай  ілімі болса 
адаспаймыз. Шынтуайтқа келгенде, бұл жердегі діни 
сана дегеніміз де – шартты ұғым, дәл XXI ғасырда 
саф түріндегі діни сана деген де болмайтындай. 
Қазіргі әлемде сананың бәрі бір-бірімен араласып, 
синтетикалық жүйеге айналған. Ойшыл Абай да тек 
діни сана қалыптастыруға, діни адам тәрбиелеуге 
ұмтылған емес, ол адамгершілікті адам, толық 
адам, «камили инсан» моделін жасауға, тәрбиелеуге 
талпынған тұлға. Алайда бұдан біз Жаратушыны, оның 
жіберген кітаптарын, Елшілерін мойындамаймыз деген 
ой тумауы керек. Хакім Абай да, біз де бәрін мүлтіксіз 
мойындаймыз. Адамзаттың қарбалас, динамикалық 

даму үстіндегі қоғамында, экономикалық мәселелер 
алдыңғы қатарға шығып тұрған заманда, заманға сай, 
заманның даму үрдісі мен идеологиясына сай діни 
ұстанымыз бен адамгершілік пайымымыз ұштасып 
жатса, XXI ғасыр биігінде адамзат қоғамы адамгершілік 
ілімін, рухани әлемді басшылыққа алса деген ниеттен 
туындаған пікір.

Абай өзінің діни-философиялық ой-
тұжырымдарының жемісі ретінде толық адам ілімін 
ұсынады. Абайдың арманындағы толық адамның 
іргетасы дінмен ұштасып, дінмен дамиды, дінмен 
жетіледі. Ислам дініндегі, ислам философиясындағы 
«толық адам» ілімі мен Абайдың толық адамының 
арасында ұстанымдық айырмашылық жоқ. Өз 
дәрежесінде, Абай – ислам діні мен философиясындағы 
толық адам ілімін жетілдіруші, жаңа сапаға көтеруші. 
Абай өзінің өлеңдері мен қара сөздерінде алдымен 
қазақ қоғамындағы толық адамның моделін, одан шыға 
ислам дініндегі кемел адам келбетін, сондай-ақ кең 
мағынадағы барша адамзатқа ортақ толық адам моделін 
ұсынады. Оны мәңгілік триада, үштаған деп атасақ та 
болады:

ҰЛТ ↔ ДІН ↔ АДАМЗАТ
Ислам діні тарихындағы түрлі ағымдар мен 

танымдардың көбін сараптау барысында, Абай 
ғылыми дәл пікірлер айтып, тура жолды ұстана 
білген. Абайдың діни көзқарастарының біздің кәміл 
дінімізге туралығы, сәйкестігі жөнінде дінтанушы 
ғалымдар айтып-жазып жүр.  Абай ұстанымының 
ерекшелігі және басты жаңалығы – өзіне дейінгі көп 
ғалымдар, білгірлер сынды «бенделіктің камалаттығы» 
идеясымен шектелмей, «инсанияттың камалаттығы» 

идеясын ұсынуы, жетілдіруі. Абайдың толық адам 
идеясына жетуі бірнеше сатылардан тұрады, ол да екі 
бағытта ұсынылған: жоғарыдан – төменге, төменнен – 
жоғарыға. 1-кесте (жоғарыдан төменге):

Пайғамбарлар - Әулиелер – Хакимдер – Кәміл 
мұсылмандар [1, 199].  

2-кесте (төменнен – жоғары қарай):
Надан – Жарым адам – Жарым мұсылман – 

Толық мұсылман – Толық адам [1, 190].  
Діни тұрғыдан да, этикалық-интеллектуалдық 

тұрғыдан да адамзаттың бәрі пайғамбар, әулие, 
хаким деңгейіне жете бермейді. Толық адамдыққа 
ұмтылу – әрбір адамның парызы. Толық мұсылман 
мен толық адамның арасында айырмашылық бар ма, 
бар болса қандай айырмашылық? Абай 38-ші қара 
сөзінде жіктейтін Адамның ғылымы және Алланың 
ғылымы деген тұжырымдар бар. Толық адам осы екі 
ғылым саласына қанық, екі ғылым саласын да қатар 
алып жүретін, оларды өзінің адамгершілік қалыбын, 
ішкі иманын жетілдіру үшін тұтынатын болса керек. 
Толық мұсылман адамның ғылымынан гөрі, алланың 
ғылымына ден қойған, сол бағытты терең ұстанған 
иман жолындағы адамға айтылса керек. Абайдың 
толық адамының ерекшелігі – жоғарыда айтқан ғылым 
түрлерін меңгеріп, ішкі иманын арттырып қана қоймай, 
әлеуметтік мәселелерде адамзат қоғамының бейбіт те 
бақытты, әділетті өмір сүруі үшін тер төгетін, елінің, 
ұлтының қамын ойлайтын күрескер, азамат болуы 
қа-жет. Ел тұрмысына, экономикасына, өндірісіне 
қызмет етіп, адамзат тұрмысының әділетті түрде 
дамуына қолғабыс ететін қайраткер тұлға. Кәсіппен 
шұғылдану, кәсіпті игеру, ғылыми жетістік пен кәсіпті 

ұштастырып, адамзат игілігіне мүмкіндік тудыру, 
адамдар арасындағы қарым-қатынастарда құқықтық 
теңдікті, әділеттілікті сақтау, насихаттау сынды сүбелі 
компоненттер ақынның толық адам туралы талабын, 
танымын кеңейте түседі. Абайдың толық адамы, 
ғылымды игерген, иманды, кәсіппен шұғылданған, 
қарым-қатынаста әділеттілікті ұстанған тұлға ғана 
емес, моральдық-этикалық тазалықпен қатар, өнер 
мен мәдениетке, әдебиетке жақын, жанын сыршыл 
сезімталдықпен тазарта білетін, жаны мөлдіреген 
таза сезімдерге толы, сұлулыққа құмар, сұлулықты 
аңсайтын, адами іңкәр сезімдерді ұлықтайтын, 
сақтайтын эстет тұлға. Санамалап отырсақ, Абай 
толық адам идеясын керемет моральдық-эстетикалық, 
азаматтық қасиеттермен жетілдіре білген. Абайдың 
толық адамы – кешенді, симбиоз, синтетикалық 
тұлға. Адамзат өркениетіндегі барлық игі қасиеттер: 
дін, иман, ғылым, білім, тәрбие, құқық, іскерлік, 
тапқырлық, қайраткерлік, азаматтық, өнерпаздық, 
эстетизм, т.б. бойында жетілдіре білген, дамытқан адам 
–  Абай ұсынған толық адам тұжырымдамасы. Терең 
үңілсек, өмірде осындай адам болуы мүмкін бе, қажет 
пе деген сауалдар туындайтындай. Алла тағала хауас 
арқылы бұл барлық қасиеттерді адам бойында бар етіп 
жаратты, қайсысы жибили, қайсысы кәсіби ақын, оны 
да ажыратып береді [1, 214].  

Сол Алла тағала әр адамның бойында бар етіп 
жаратқан қасиеттерді дамыту, тәрбиелеу, жетілдіру – әр 
адамның өзінің міндеті. Абайдың ойынша, кез келген 
пенде адам болып жаратылып дүниеге келген соң, адам 
болуға, толық адам болуға ұмтылуы, тырысуы керек 
және ол – оның ең басты міндеті. 

Абайдың діни танымының ғылымилығы және 
ақиқаттығы оның білімдарлығымен, еңбекқорлығымен, 
ізденімпаздығымен түсіндірілсе керек. Оның сопылық 
туралы пікірлері де ғылыми дұрыс талданған пікір 
болып есептеледі. Теориялық сопылық пен практикалық 
сопылықтың мықты және осал тұстарын дөп басып 
көрсетуі, қазіргі таңдағы көзқарастардың да қандай 
бағытта дамуы керектігін анықтап беретіндей.

 «Алланың өзі де рас, сөзі де рас» атты концеп-
туалды өлеңінде үш сүю идеясын айта келе:

«Руза, намаз, зекет, хаж –талассыз іс,
Жақсы болсаң, жақсы тұт бәрін тегіс.
Бастапқы үшті бекітпей, соңғы төртті
Қылғанменен татымды бермес жеміс»,- [1, 112]
деп діни таным мен сенім мәселесінде сүю, ішкі 

иман, мейірімділік, әділеттілік мәселелерін алдыңғы 
қатарға қоюы көп жәйтті аңғартса керек. Қазіргі 
қоғамымызда, әсіресе, жастар арасында діннің ішкі 
мазмұнына, философиясына емес, сыртқы түріне көп 
көңіл қоюшылық тенденциясы орын алып отыр. Дана 
Абайдың сөздерінен бұл көкейтесті мәселелердің де 
жауабын естисіз: «Сіздің батиныңыз таза болмағы 
әуелі иман болып, бұл заһир ғибадатыңыз иманды 
болған соң ғана парыз болған, сіздің заһирыңыздағы 
ғибадат – батиныңыздағы иманның көлеңкесі, һәм сол 
иманның нұрланып тұрмағына көрік үшін бұйырылған. 
Оның үшін ғұламалар иман екеу емес, біреу, бірақ ізгі 
тағатпенен нұрланады, тағат жоқ болса, күңгірттенеді, 
бәлки, сөну қаупі де бар деген. Егер надандар ол 
ғибадаттың ішкі сырын ескермей қалса, соны қылып 
жүріп иманы сөнер деген.

Менің қаупім бар, олар  хас  осы  ғибадат  екен,  
құданың бізге бұйырғаны, біз осыны қылсақ, 
мұсылмандық кәміл болады екен деп ойлайды. Ол 
ғибадат күзетшісі еді. Жә, күзетші күзеткен нәрсенің 
амандығын ойламай, бір ғана ояу тұрмағын қасд (ниет) 
қылса, ол не күзет? Күзеткен нәрсесі қайда кетеді? 
Мақсат күзетілген нәрсенің амандығы, тазалығы емес 
пе?» [1, 208]. Абай әрқашан ішкі жан дүниенің, рухани 
әлемнің, ішкі иманның тазалығын қадап айтып, оның 
маңыздылығына көңіл бөлген, мәселенің бастысы 
сыртқы түр, сыртқы рәсімдерде емес, ішкі мазмұнда, 
«Иманның тазалығын жақсы ұқтырмай, Сыртын қанша 
жуса да, іші оңбаған»,- деп ішкі әлемнің, иманның 
шешуші екендігін айтады. 

Өскелең жастарымыздың құлағына хақ дініміз 
– ислам Абайдай хакімнің трактовкасымен, интер-
претациясымен ұғындырылып жатса, қоғамымыз кемел 
адамды қалыптастыруда жеміске жетер еді. Жалпы 
адамзат атаулыға қатысты діндерді неміс философы 
Г.Ф.Гегельдің табиғи дін (естественная религия), рухани 
тұлға діні (религия духовной индивидуальности), 
абсолютті дін (абсолютная религия) деп жіктегені 
белгілі [2]. Діни сананы қалыптастыратын діни таным, 
дін философиясы – өте күрделі сала. Діннің танымдық 
қырынан этикалық қырына келер болсақ, әрбір 
діннің қалауы мен көксеген мақсаты да – жер бетінде 
адамгершілік пен тыныштық орнататын толық адам 
тұлғасын қалыптастыру, тәрбиелеу болып саналады. 
Иран  ғалымы М.Мутаххаридің «Исламдағы толық 
адам» еңбегінің де мазмұны осы жоғары айтылған 
пікірлерімізде дәлелдейді  [3]. Ойшыл Абай «Алланың, 

пайғамбардың жолындамыз, Ынтамызды бұзбастық – 
иманымыз» дей отырып, ислам дінінің ішінен алтын 
желіні көре біліп, оны адамзаттық адамгершілік 
идеяларымен ұштастырып, адамзатқа ортақ «толық 
адам» тәрбиелеуді мұрат тұтады.  Академик М.Әуезов 
тұжырымдаған, ғалым М.Мырзахметұлы таратып, 
түсіндірген Абайдың дінге қатысты қөзқарасына 
байланысты ұстанған «Абай діні – сыншыл ақылдың 
шартты діні» [4], «Абай діні – адамгершіліктің діні» 
[5] сынды тұжырымдарды ескерсек, Абайдың діни 
танымы, көзқарасы – дін мен ғылымның, этика мен 
философияның қорытындысынан, қоспасынан шыққан 
синтетикалық дүние. Діни сана деген ұғымның да 
қазіргі таңда синтетикалық дүниеге айналғанын 
ескерсек, жастардың діни санасын қалыптастырудағы 
негізгі құралдардың бірі – Абай шығармашылығы, 
адамгершілік ілімі екендігі өзектілігімен ортаға 
шығады. 

Педагог пайымы

Дәметкен БАЛҒОЖАҚЫЗЫ,
Айгүл ҚАНЖАРБЕКҚЫЗЫ,

Көкшетау қаласындағы
№5 көпбейінді 

«Таңдау» гимназиясының 
қазақ тілі мен әдебиеті 

пәнінің мұғалімдері.

ҚАЗАҚ ТІЛІ САБАҒЫНДА 
КОММУНИКАТИВТІК 

ТҰЛҒАЛАРДЫ МЕҢГЕРТУДІҢ 
ТИІМДІ ТӘСІЛДЕРІ

(лингвопсихологиялық тұрғыдан)

Қазіргі заманда мемлекеттік тілді үйретудің әдістемесі 
жылдан-жылға жетіліп келеді деп айтуға болады. 
Заманның талабына сай мемлекеттік тілді үйренушілер 
саны көбейіп, тілге деген қызығушылық та арта түсуде. 
Әлемдік тәжірибеден озық деген идеялар алынып, 
олардың ең тиімді жақтары қазақ тілі әдістемесіне 
бейімделіп жатқаны байқалады. Мұндай әдістемелік 
жаңалықтар Қ.Қадашеваның, З.Күзекованың, 
Н.Ж.Құрманованың, Ф.Ш.Оразбаеваның және т.б. 
әдіскер-ғалымдар мен осы салада еңбек етіп жүрген 
қазақ тілі мұғалімдерінің әдіс-тәсілдерінен көрінеді. 
Мемлекеттік тіл мәртебесінің өсіп-өркендеуі, оның 
қолданыс аясының кеңеюі мақсатында атқарылып 
жатқан игі іс-әрекеттердің барлығы жанашырлықтан 
туып жатқаны белгілі.

Мемлекеттік тілді меңгертудегі мақсат-мүдде – 
оқушылардың, тілді үйренушілердің қазақ тілінде 
сөйлеу дағдыларын қалыптастыру. Сөйлеу дағдысы 
дегеніміз – сөз бен сөзді еркін тіркестіріп, сөйлем 
арқылы ойын сауатты жеткізе білу қабілеті. Бұл – 
тілді үйренуге қойылатын ең жоғарғы талап. Мектеп 
оқушыларының қазақша сөйлеу дағдыларын сабақ 
үстінде қалыптастыру қажет. Ол үшін әр сабақ сайын 
жасанды түрде тілдік орта жасау керек. Жасанды тілдік 
ортаның мақсаты – оқушылардың коммуникативтік 
дағдыларын (айтылым, тыңдалым, оқылым, жазылым) 
қалыптастыру. Тілдік ортаның жасанды түрі – уақытша 
болатын үдеріс, яғни, тілді үйрену кезіндегі құбылыс. 
Сөйлеу дағдысы қалыптасқан соң, тілдік ортаның 
жасанды түрі біртіндеп табиғи формаға ауысады.

Тіл білімінде жай сөйлем мен құрмалас сөйлем 
коммуникацияға дербес қатысатын тұлғалар ретінде 
есептеледі. Коммуникация дегеніміз – пікір алмасу, ой 
бөлісу арқылы тілдік қарым-қатынасқа түсу.

Коммуникацияға қажетті, дербес қолданылатын 
синтаксистік тұлғаларды (жай және құрмалас сөйлем) 
меңгерту үшін олардың құрылымдық бірліктерін 
үйрету қажет. Олар – сөздер мен сөз тіркестері.

Сөйлесім дағдысының негізгі элементтерінің 
бірі – осы тұлғалар. Олар тіл үйренушінің сөздік 
қорының негізін салуға қажетті лексикалық минимум 
болып табылады. Сөйлем қүрастыру үшін сөз бен сөз 
тіркестерінің ұғымдық, логикалық және грамматикалық 
байланысын меңгерту қажет. Бұл байланыстар 
жеңілден күрделіге құрылған әдіс-тәсілдермен жүзеге 
асырылады.

Сөйлесім дағдысын қалыптастыру үшін алдымен 
белсенді лексикамен жұмыс істейміз.

Бірінші – оқылым дағдысын қалыптастыру 
тәсілі. Сөздерді қазақ тілінің орфоэпиялық нормасына 
сәйкестендіріп оқытуға дағдыландыру.

Қазақ тілі мәдениетінің бірегей белгісі ретінде 
танылатын ерін үндестігінің тілдегі көрінісіне қазақ тілі 
сабақтарында әрдайым тоқталып отыру оқушылардың 
орфоэпиялық нормаға сай оқу дағдысын жетілдіреді. 
Мәселен, сөздің алғашқы буынындағы ү, ү, ө еріндік 
дауыстылары езуліктерге жиі ықпал етеді. Мысалы:

Ерін үндестігі
Бірінші буын:     ұ                   ү             ө
Екінші буын:      ы                  і              е
Ерін үндестігі:   /құқұқ/  /үкүмөт/   /өзөн/
Орфографиясы: құқық    үкімет      өзен
Екінші - сөздердің мағыналарын түсіндіру тәсілі.
Бұл тәсілді көрнекі құралдар, сөздік құралдары, 

аударма арқылы жүзеге асырамыз. Оқу 
бағдарламасындағы «Мамандығым – мақтанышым» 
тақырыбы бойынша лексикалық минимумды 
меңгерту үшін аударма тәсілін қолдану – ең ыңғайлы 
тәсілдердің бірі. Бұл әдістің жағымсыз жақтарын 
шетел мамандарының ішінде психолингвисттер 
көбірек айтқан. Әрине, сабақ үстінде аударма тәсілін 
жиі қолдану оқушының тілді жедел меңгеруіне кереғар 
әсер етеді. Оқушының өзі қазақша сөздердің орысша 
аудармасын сөздік арқылы өз беттерімен іздеп табулары 
қажет. Сол әдісті пайдалана отырып, төмендегі сөздерді 
меңгертеміз. Мысалы: әріптес, шығармашылық 
табыс, қол жеткізу, мәдениет қайраткері, атану 
(коллега, творческий успех, достичь, деятель 
культуры, назваться)

Үшінші – сөздердің қазақша-орысша 
аудармаларын естеріне сақтату жаттығуларын 

орындау тәсілі. Мұны міндетті түрде ауызша және 
жазбаша түрде жүзеге асыру қажет. Бұл жаттығу 
сабақ үстінде жаңа сөздердің жадыларында 60 не 70% 
сақталуына, сауатты жазып үйренулеріне ықпалын 
тигізеді.

Төртінші – сабақта берілген жаңа сөз және сөз 
тіркестерімен жұмыс істелінгеннен кейін, жай сөйлем 
мазмұнын түсіну тәсілі. Берілген сөздер мен сөз 
тіркестерінен құрастырылған жай сөйлемді оқимыз. 
Мысалы: «Әріптесім шығармашылық табысқа қол 
жеткізді. Ол мәдениет қайраткері атанды».

Сөйлем мазмұнын түсіну жолында, сабақ үстінде 
үзілісті жасаушы психологиялық және грамматикалық 
қиындықтар туа бастайды. Ол – сөйлем құрамындағы 
сөздерді логикалық тұрғыдан байланыстыру 
кезінде сөйлем мазмұнынан шығатын ақпаратты 
түйсігіне жеткізу, қорытындылау, түсіну және аудару 
үрдісінде психологиялық қиындықтарды жасаушы 
және сөйлемінің мазмұнын түсіну барысында 
грамматиканы жетік білмеушіліктен туындайтын 
үзілістер. Грамматикалық қиындықтарға сөз бен 
сөзді байланыстырушы тұлғалардың грамматикалық 
семантикасын білмеушіліктен туындайтын үзілісті 
жатқызамыз. Сонда оқыған сөйлемдерді тез түсінуге 
тіл үйренуші тарапынан туындайтын осы екі фактор 
себебін тигізеді, яғни, сабақ үстінде сөйлемді түсіну 
барысында 1-2 минуттық үзіліс пайда болады.

Мысалы : Әріптес-ім шығармашылық табыс-қа 
қол жеткіз-ді. Ол мәдениет қайраткер-і атан-ды.

Сөздерге жалғанған морфологиялық көрсеткіштердің 
беретін грамматикалық семантикалары: -ім ( тәуелсіздік 
мағына), -қа (мақсаттық мағына) (неге?), -ды, -ді 
(іс-әрекеттің жедел өткен шағы). Грамматикадан 

мәлімет берген кезде,   жоғарыдағы   грамматикалық   
формалардан   туындайтын   грамматикалық мағынаны 
түсіндіріп кету өте тиімді тәсілдерге жатады. Тіл 
үйренушілердің грамматикалық білімдері сөйлем 
мазмұнын түсіну жолында анық көрінеді.

Грамматиканы жетік білетін оқушының аударма 
арқылы сөйлем мазмұнын ұғыну біршама жылдам 
жүзеге асады. Жай сөйлем құрамында тек қана тіл 
үйренушінің сөздік қорында бар, яғни, таныс сөздердің 
болуы сөйлем мазмұнын тез түсінуге септігін тигізеді. 
Таныс емес лексика сөйлемді түсіну қабілетін тежейді.

Бесінші – сөйлемді меңгерту тәсілі. Сөйлемнің 
толық мазмұны тіл үйренушінің түйсігіне жеткен 
соң, логикалық сұрақтар арқылы сөйлеу дағдыларын 
дамытамыз. Мысалы:

• Кім шығармашылық табысқа қол жеткізді?
• Әріптестім қандай табысқа қол жеткізді?
• Әріптесім неге қол жеткізді?
• Әріптестім не істеді?
Сұрақ-жауап арқылы жай сөйлемді меңгерткен 

соң, екі жай сөйлем негізінде ойын күрделендіріп, 
салыстырып, сабақтастырып айтуға талаптандыру 
тәсіліне көшеміз. Бұл дағдыны жүзеге асыру үшін 
алдымен жалғаулық шылаулар арқылы байланысқан 
құрмалас сөйлемнің түрлерін меңгерткен дұрыс. 
Мысалы, ең алдымен, құрмалас сөйлемнің ең жеңіл 
ыңғайласа салаласа байланысқан түрін меңгертеміз.

Мысалы: Әріптестім шығармашылық табысқа 
қол жеткізді де, мәдениет қайраткері атанды.

Осы сөйлем үлгісінде ыңғайластық жалғаулықтардың 
(да, де, та, те, және, мен, бен, пен), екі жай сөйлемді 
байланыстыру қызметі туралы грамматикалық мәлімет 
беру қажет.

Ойын салаластырып беру тәсілін меңгерткен соң, 
сабақтас құрмалас түрлерін меңгерту қажеттілігі 
туындайды. Бұл – мектеп оқушылары және жалпы 
тіл үйренушілер үшін күрделі қадам, өйткені екі 
жай сөйлемді сабақтастыра, яғни жалғаулықсыз 
байланыстыру үшін бағыныңқы сөйлемнің етістік 
баяндауышының морфологиялық көрсеткіштерімен 
түрлену жолдарын үйретуіміз керек. Бұл тәсіл – 
морфологиялық көрсеткіштерді меңгерту тәсілі деп 
аталады.

Жоғарыда берілген ыңғайлас салалас сөйлемді 
қимыл-сын бағыныңқылы, мезгіл бағыныңқылы, 
шартты бағыныңқылы сөйлемдерге айналдыруға 
болады. Мысалы :

• қайтіп?
Әріптестім шыгармашылық табысқа қол 

жеткізіп, мәдениет қайраткері атанды.
• қайтсе?
Әріптестім шығармашылық табысқа қол 

жеткізсе, мәдениет қайраткері атанады. 
• қашан?
Әріптестім шығармашылық табысқа қол 

жеткізген соң, мәдениет қайраткері атанды.
Сабақтас құрмалас сөйлем түрлерін құрастыруда 

оқушылардың басты назарын бағыныңқы (бірінші 
сыңары) сыңардың етістік баяндауышының жасалуына 
аударамыз. Етістік – баяндауыш көсемшенің -іп, -ып, -п 
жұрнақтарымен түрленіп, мағынасы    жағынан    қайтіп? 
деген    сұраққа    жауап    берсе,    ол    қимыл-сын бағы-
ныңқылы сөйлем, шартты рай жұрнағымен түрленіп 
қимылдың шартын білдірсе, шартты бағыныңқылы, 
есімшенің -ған, -ген, -қан, -кен формаларымен соң 
септеулік шылаулы тіркесіп, қашан? сұрағына жауап 

берсе, мезгіл бағыныңқылы болатынын грамматикалық 
ақпарат беру арқылы түсіндіреміз.

Оқушылардың тілдік дағдылары тәжірибе көрсетіп 
отырғандай, 2/3 ай көлемінде нәтиже береді. Нәтиже 
шығару үшін оқушы мен мұғалім арасында өзара келісім 
болуы керек: 1) Оқушының, тіл үйренушінің тілге деген 
қызығушылығы, алдына қойған мақсатының болуы; 
2) Сабаққа жүйелі түрде қатысуы; 3) Оқушының, тіл 
үйренушінің психологиялық ерекшелігі, яғни, тілді 
үйрену кезінде өз жадысымен жұмыс істеу қабілетін 
дамыта алуы.

Тілді үйренудегі соңғы нәтижеге қол жеткізу – 
оқытушы мен оқушы арасындағы жоғарыда айтылған 
шарттардың орындалу жағдайына байланысты. Соңғы 
шарт тілді үйренудегі ең бастысы болып табылады.

Адамның тілдік ақпаратты жадында сақтай білу 
қабілеті әр түрлі. Есте сақтау қабілеті жас мөлшеріне 
қатысты емес. Егде адамның ақпаратты жадында сақтау 
қабілеті жас адамға қарағанда күшті болуы мүмкін.

Есте сақтау қабілеті күшті оқушының (2-3 ай оқыған) 
сабаққа дайындығы 40-45 минутты құраса, тілді жаңа 
бастап оқып жатқан тыңдаушылардың дайындығы бұл 
уақыттан біршама асады.

Есте сақтау қабілеттері төмен оқушылармен сабақ 
материалдарын жүзеге асыру белгілі қиындықтарды 
туғызады. Жалпы, оқушылардың арасында тілді 
меңгеруге бейімі жоқтары да кездеседі. Мұндай 
оқушылармен сабақ үстінде қайталау жаттығуларын 
жиі жүргізу және қосымша сабақтарға шақыру арқылы 
сабақ материалдарын меңгертудің маңыздылығы бар.

Оқушының сөздік қорын әр сабақ сайын молайтып, 
жоғарыдағы әдіс-тәсілдер арқылы сөйлем құратып, 
ойларын құрмаластырып айтуды түрлі инновациялық 

әдістермен, грамматика арқылы жаттанды түрде емес, 
саналы түрде (ой елегінен өткізіп ) үйретсек, олардың 
бірте-бірте қазақша сөйлеу дағдылары қалыптасады 
деп ойлаймыз.

Пайдаланылған әдебиеттер:
1. С.Рахметова. Қазақ тілін оқыту методикасы. А., 

2. Ж.Аймауытұлы. Бес томдық шығармалар жинағы. 

«Наука», 1976. 380-с.

Гүлбада НАРЕНБАЙҚЫЗЫ,
«Тоғыз» орта мектебінің

қазақ тілі мен әдебиеті 
пәнінің мұғалімі.

Ақтөбе облысы,
Шалқар ауданы.

АҚПАРАТТЫҚ ТЕХНОЛОГИЯЛАР 
АРҚЫЛЫ ОҚУШЫНЫҢ 

ТАНЫМДЫҚ БЕЛСЕНДІЛІГІ

Білім беру жүйесі – әр елдің даму болашағын 
айқындайтын, әлемдік өркениетке жетудің негізгі 
бағыттарын көрсететін біртұтас құрылым. Қоғамдағы 
түбегейлі өзгерістер білім беру жүйесінің алдына 

бәсекеге қабілетті, мәселелік жағдаяттарда өзіндік 
шешім қабылдай алатын шығармашыл тұлға 
қалыптастыру, дамыту міндеттерін қойып отыр. Егемен 
еліміздің өсіп келе жатқан ұрпағын ойлы да іскер, 
жігерлі де батыл, шешен де сөзшең, интеллектуалдық 
деңгейі биік азамат етіп тәрбиелеудегі қажетті қаруымыз 
– халықтың асыл мұрасы, сарқылмас байлығымыз тіл 
десек, көркем шежіре, тарихымыздың айнасы әдебиетті 
меңгерту – ұстаздарға артылар жүктің сындарлы да 
салмақтысы.

Қазақ тілі мен әдебиеті пәнін оқыту жүйесінің 
ерекшелігі – оқушыларға белгілі бір грамматикалық  
білім-білік дағдыларды меңгерумен шектелмей, 
жеке тұлғаның өзгелермен қарым-қатынас жасауға,  
танымдық және шығармашыл қабілетін дамытуға 
бағытталуы. Оқушылардың пәнге қызығушылығын 
арттырып, танымдық белсенділігінің жоғары дәрежеде 
қалыптасуына бірден-бір дәнекер – оқытудағы жаңа 
технологияларды тиімді қолдана білу.

Білім берудің қазіргі таңдағы міндеттерінің бірі 
– оқушыны ақпаратты кең ауқымда талдауға, тез 
қабылдауға дайындау, әр түрлі пәндік саладағы жұмыс 
кезінде оны қазіргі құралдар және технологиялармен 
қамтамасыз ету, оқушыда ақпараттық мәдениетті 
қалыптастыру болып табылады. 

Оқушылардың ақпараттық технология құралдары-
мен жұмыс істеу дағдыларын үйрену қажет екені 
сөзсіз. Оқу үрдісінде ақпараттық-коммуникативтік 
технологияларды кеңінен пайдалану – білім мазмұнын 
дамытудың басты бағыттарының бірі. 

Ақпараттық технология – өз  бетінше оқу, білу, 
талдау, таңдау, өзгерте білу.

Коммуникативтік технология – адамдармен өзара 
әрекет, адамгершілік қарым-қатынас.

Уақыт талабына сай білім мазмұнын жаңарту 
– бүгінгі күннің басты міндеті. Оқушылардың 
танымдық белсенділіктері мен шығармашылық 
қабілеттерін дамытуға пайдаланылатын ақпараттық-
коммуникативтік технологиялардың түрлері 
төмендегідей:

- Электронды оқулықтар;
- Бейнетаспалар;
- Компьютер;
- Интерактивті тақта;
- Үнтаспалар;
- Диафильмдер.

Оқу үрдісіндегі таным белсенділігі оқу, үйрену 
арқылы жүзеге асады. Оқушы белгісізден белгіліге, 
білімсіздіктен білімділікке, таным жүйесіне талпынады. 

 

Ақпараттық-
коммуникативтік 

технологиялар 

Пәнге деген 
қызығушылығы 

артады. 

Білім-білік дағдысы 
қалыптасады. 

Тың материал-
дар, ақпараттар 

алады. 

Ойлау 
қабілетін 

дамытады. 

Уақыт 
үнемдейді. 

Әр түрлі 
тапсырмалар 
орындалады. 

Тест 
сұрақтарын 

шешеді. 

Алған білімін 
өзі тексереді. 

Танымдық белсенділік оқушының жалпы дамуы мен 
жеке тұлға болып қалыптасуы үшін маңызы зор. 

Аталған тәсілдердің тиімділігі көптеген факторларға 
байланысты. Соның ішіндегі маңыздысы – оқушының 
мүмкіндігі мен қызығуы. Айталық, қандай да бір 
тақырыпты өткенде қазіргі өмірмен байланыстыра 
білу, сұрақтар бере отырып, ойланардық мәселе туғызу 
мұғалімнің ойлылығын көрсетеді. Оқытудағы оқушы-
ның білімін толықтырып,оқулықта жоқ тың материалды 
/ғылыми зерттеулер, белгілі зерттеушілердің пікірі/ 
ұсыну, яғни, сабақтың өз деңгейінде өтуіне бірден-бір 
себепкер. Оқушылардың танымдық белсенділіктері 
мен шығармашылық  әрекеттерін дамыта түсуде 
сабақты салыстыру, жинақтау, талдау жұмыстарын 
жасау және білімді меңгеруі, яғни, оның берік есінде 
сақтауына  жол ашатын техникалық-ақпараттық құрал-
жабдықтар: интерактивті тақта, электрондық оқулық, 
кинофильмдерден үзінді көрсету, дыбыстық үнтаспаға 
жазылған қажетті деректер, ән мен күйлерді  дискіден 
тыңдатудың маңыздылығы өте жоғары болып табылады. 

Қорыта келе,  біріншіден , таным – адам санасында 
табиғат, қоғам заңдарын бейнелейтін дүниежүзілік  
тарихи үрдіс.  Екіншіден, таным әрекеті негізінде адам 

 

Танымдық 
белсенді-
ліктерін 

арттырудың 
жолдары 

- Ақпаратты өмірмен 
байланыстыру;                                                      
- Мәселелік жағдаят туғызу;                            
- Әдеби, ғылыми-көпшілік 
әдебиеттерді қолдана білу;                            
- Салыстыру, талдау, жинақтауды 
үйрету;                                                                      
- Ғылымның, техниканың дамуы. 

белгілі нәрсені, құбылысты еш жаңалық ашпай біле 
алады. Үшіншіден, танымдық  әрекет жеке тұлғаның 
шығармашылық  деңгейін көрсете алады.

Оқушыны шығармашылыққа  баулу, өз еңбегінің 
нәтижесін көруге, оны бағалауға бағыттау – өте күрделі 
үрдіс. Оқушының шығармашылық мүмкіндігі жеке 
тұлға ретінде қалыптасуы үрдісінде пайда болады. Егер 
оқушының шығармашылығы жас кезінде бағалы бағдар 
болып қалыптаспаса, одан болашақта оның қалыптасуы 
да екіталай. Сондықтан да оқушының шығармашылық 
әрекетіне қолдау көрсетіп, үнемі бағалап отыру – әрбір 
мұғалімнің міндеті.

  Шығармашылық – бүкіл болмыстың, қозғалыстың, 
дамудың, бір сөзбен айтқанда, тіршіліктің көзі. 
Табиғат, қоғам құбылыстарында, жеке адамның ақыл-
санасында, іс-әрекетінде, ішкі жан-дүниесінде – бәрін- 
де шығармашылықтың табиғи үрдісі үздіксіз жүріп 
жатады. 

Оқушының шығармашыл тұлғасын қарастыру оның 
көптеген сапалық қасиеттерінен тұрады:

1) когнитивтік (танымдық) сапалары – қоршаған 
әлемді түсінуі, құбылыстардың мәнін білуге ұмтылуы, 
танымдық ынтасының тұрақтылығы, т.б.

2) креативтілік (шығармашылық) сапалары – ойлау 
белсенділігі, шығармашылық шабыт, қиял, болжай 
білу, ой тереңдігі, қарама-қайшылықтарды көре білу 
немесе сезу; өзекті мәселені табу; шығармашылық 
қызығушылығының тұрақтылығы, т.б.

3) әдіснамалық (ұйымдастырушылық) сапалар – 
тапсырманың мақсаты мен мәнін түсіну, мақсатқа 
жетуде іс-әрекетті оңтайлы ұйымдастыру, нәтижеге 
жетудегі табандылық, рефлексиялық ой-санасы, 
коммуникативтік қабілеттері, т.б.

 Шығармашылық үрдіс 

Шығармашылық 
жағдайдың туу 

кезеңі 

Эвристикалық 
кезең /ой 

ұшқырлығын 
туғызу/ 

Сын-
дәлелдеме 

кезеңі 

Оқушының 
қабілетін 

ашу, пәнге 
қызығушы-

лығын 
арттыру 

Талантын ұштау, 
қиялын 

қанаттандырып, 
өз  бетінше 

іздендіру, мәтін 
құрастырып, 

өлең шығаруға 
бейімдеу 

Өзіндік пікір, 
көзқарасын 

қалыптастыру, 
жаңалыққа жаны 
жақын, ақпарат-
тық сауаты мол 

жеке тұлға 
қалыптастыру 

 

 

Шығарма-
шылық  
жұмыс 
түрлері 

Сөзжұмбақ, ребус 

Шығарма жазу 

Баяндама, мәнжазба 

Сурет салу, кеспелер 

Қызықты сұрақтар 

Тест құрастыру 

Жұмбақ ойлап 
табу 

Рөлдерде ойнау 

Өлең шығару 

Диафильм 
жасау 

«Қазақстанның болашағы – қазақ тілінде» деп жазған 
Елбасымыз Н.Ә.Назарбаев өз сөзінде. Ендеше, сол 
болашағымызды өркендетіп, гүлдендіру, ана тіліміз –
қазақ тілінің мәртебесін көтеру – қазақ тілі мен әдебиеті 
пәні мұғалімдері үшін үлкен борыш деп санаймын.

Шәкірттерім биіктерге көтерілсе,
Ұстаздық парызыма болар емі, - 
дей келе, өз пәнімді оқытудағы оқушылардың 

танымдық белсенділіктері мен шығармашылық  
әрекеттерін дамытудағы өзіндік төрт бағыттағы әдісімді 
ұсынғалы отырмын.

Қазақ тілі бойынша

1-бағыт 2-бағыт 3-бағыт 4-бағыт

Теория /
қазақ тілі 
пәні бойынша  
ережелерді 
меңгере білуі/

Тәжірибе /
ережелерді 
іс-жүзінде 
қолдана білуі/

Сауаттылық 
/орфогра-
фиялық, 
орфоэпиялық 
заңдылық-
тардың орында-
луы/

Шығарма-
шылық /
әр тақырып 
бойынша 
оқушының 
ізденуі, 
жаңашылдығы/

Қазақ әдебиеті бойынша

1 -бағыт 2-бағыт 3-бағыт 4-бағыт

Тақырыпты 
аша білуі /
оқушының 
түсінік 
айтуы, тіл 
байлығы/

Тілдік 
ерекшелік 
/көркем 
әдеби тілде 
сөйлей білу 
ерекшелігі/

Әдебиет 
теориясы /
көркемдегіш 
құралдарды 
таба білуі/

Шығарма-
шылық 
/әр тақырып 
бойынша 
оқушының 
ізденуі, 
жаңашылдығы/

Бағалау әдісі ұпай сандары бойынша бағаланады:
«5» – 16-20 ұпай.

Әлия НИЕТАЛЫҚЫЗЫ,
Бекежан Сүлейменов атындағы 

орта мектептің мұғалімі.
Ақтөбе облысы, 
Шалқар ауданы.

АХМЕТ БАЙТҰРСЫНҰЛЫ – 
ҒАЛЫМ-ЗЕРТТЕУШІ

Сабақтың мақсаты: білімділік – оқушыларға 
А.Байтұрсынұлының қазақ әдебиетіндегі орынын 
ұғындыру, ғылыми-зерттеу еңбектерімен таныстыру; 
тәрбиелік – оқушыларға ғалымның өнегелі өмірін 
үлгі ету, ғылымға құштарлығын ояту, ұлтжандылыққа, 
адами қасиеттерге тәрбиелеу; дамытушылық – 
оқушылардың шығармашылық ізденістерін дамыту, 
өзіндік қорытынды жасай білуге дағдыландыру, сөйлеу 
мәдениетін жетілдіру.

 Түрі: іздену-зерттеу сабағы. Әдісі: баяндау, пікір 
айту, шығармашылық тапсырма. Көрнекіліктер: 
интерактивті тақта, слайдтар, сызбалар, зерттеу 
еңбектері.

Сабақтың барысы:
I. Ұйымдастыру кезеңі. Оқушылармен амандасып, 

олардың сабаққа қатысымын тексеру.
Сынып оқушылары 5 топқа бөлінеді, жаңа сабақты 

өту сипаты хабарланады. Оқушыларға алдын ала   
ізденіс тапсырмалары берілген.

II. Жаңа сабақ.  Кіріспе сөз:  Ахмет Байтұрсынұлы – 
қазақ халқының ұлт болып қалыптасуына ерекше үлес 
қосқан тұлға. А.Байтұрсынұлының туғанына биыл 140 
жыл, ғұлама түрлеген «Қазақ әліпбиіне» 100 жыл толып 
отыр. Белгілі қоғам қайраткерінің сан-салалы қызметі, 

атқарған істері жөнінде айтар мәселе баршылық. Осы 
кезге дейін оны ағартушы, ақын, аудармашы ретінде 
танып келсек, енді зерттеуші-ғалым екендігі жайында 
өрелі ой өрбіткелі отырмыз. Әр топ өздерін «жас 
зерттеушіміз» деп сезініп, ғалымның ғылыми мұралары 
жайында салмақты ой айтуға талап қылады.

1-топ – «Қазақ жазуы». Тақырыбы: Қазақ грамма-
тикасының реформаторы

А.Байтұрсынұлы 1910 жылдан бастап қазақ 
графикасымен айналыса бастайды. Сол күнге дейін 
өзге түркі халықтары сияқты қазақтар да пайдаланып 
отырған араб таңбалары таза сол күйінде қазақ тілі 
үшін қолайлы емес екендігін біліп, оны қазақтың 
ұлттық жазуына  икемдеп, қайта түзуді қолға алады. Ол 
үшін, алдымен, қазақ тілінің фонетикалық (дыбыстық) 
жүйесін зерттеуге кіріседі. Қазақ дыбыстарын 
білдірмейтін кейбір араб таңбаларын қазақ алфавитіне 
енгізбеу керектігін, сөздің тұтас жіңішкелігін білдіру 
үшін оның алдына дәйекші дейтін таңба қою қажеттігін 
айтады. Араб графикасын қазақ жазуы үшін былайша 
лайықтап алуды ұсынады: 1) қазақ жазуы үшін араб 
алфавитіндегі жуан дыбыстардың таңбаларын алмау, 
2) қазақ тіліндегі ы, е, и, о, ұ, у дыбыстарының әрқай-
сысына таңба белгілеу, 3) к,г дыбыстарынан басқа 
дауыссыз дыбыстармен келген сөздердің жіңішкелігін 
білдіру үшін сөздің алдынан дәйекші таңба қою.  
Қазақ графикасының негізіне араб таңбаларын алады. 
Оны қазақ фонетикасына икемдейді, ол үшін қазақ 
дыбыстары жоқ таңбаларды алфавиттен шығарады, 
арабша таңбасы жоқ дыбыстарына таңба қосады, қазақ 
тілінің жуанды-жіңішкелі үндестік заңына сай жазуға 
ыңғайлы дәйекші белгі жасайды. Сөйтіп 24 таңбадан 
тұратын, өзі «қазақ жазуы» деп, өзгелер «Байтұрсынов 

жазуы» деп атаған қазақтың ұлттық графикасын түзеді.
А.Байтұрсынұлының араб жазуын қазақ тіліне 

икемдеген нұсқасын қазақ жұртшылығы, әсіресе, 
мұғалімдер қауымы ешбір талассыз қабылдады, себебі 
ғалымның реформасы қазақ тілінің табиғатына, яғни, 
дыбыс үндестігі заңдылығына сүйеніп, ғылыми негізде 
жасалған болатын. 

2-топ – «Қазақ әліпбиі». Тақырыбы: Қазақ тілінің 
тұңғыш әліппесі мен оқулықтарының авторы.

Ахмет – қазақ балаларының ана тілінде сауат 
ашуына көп күш жұмсаған адам. А.Байтұрсынұлы мен 
өзге де бір топ қазақ оқығандары болып 1905 жылы 
26 мамырда  Кіндік үкіметке петиция жазады. Онда: 
«Қазақ даласында оқу-ағарту ісі дұрыс жолға қойылсын, 
ол үшін ауыл мектептерінде балалар қазақша сауат 
ашатын болсын, оқу ана тілінде жүргізілсін» деген 
тармақтар болатын. Ахмет – қазақ ұлтының, қазақ 
тілінің дербестігін қатты қолдаған адам. Осы талаптың 
жүзеге асуы үшін ол қазақша сауат ашатын тұңғыш 
әліппе құралын жазады. Ол әліппе «Оқу құралы» деген 
атпен алғаш рет 1912 жылы Орынборда басылды. 
«Оқу құралы» - тұңғыш әліппеміз. Аталған оқулықта 
таңбаларды таныту жолы мен сабақ әдісі қоса берілген. 
«Оқу құралында» барлық әріптерді өтіп болған соң, 
балаларға танымдық  материалдар  ұсынылады. Сондай-
ақ автор балаларға лайық тілмен жазылған тәрбиелік 
мәні бар жұмбақ-жауаптарды, мақал-мәтелдерді, шағын 
өлең мәтіндерін береді. 96 беттік бұл оқулық «Ұсақ 
әңгімелер» деген атпен автордың өзі құрастырған 24 
шағын әңгімелер мәтінімен және «Балалық күй» атты 
өлеңмен аяқталады. 

А.Байтұрсынұлы 1926 жылы «Әліппенің» жаңа түрін 
жазып ұсынады, кітапты «Жаңа әліпби» деген атпен 

1926 жылы Қызылорда-Ташкент баспалары бірігіп 
шығарған. А.Байтұрсынұлы тек мектеп оқушыларына 
ғана емес, ересектердің сауаттарын ашуға арналған 
«Әліпби» де жазған, ол 1924 жылы Орынборда, 1926 
жылы Семейде басылды. 

Ахмет мектепте қазақ тілін пән ретінде үйрететін 
оқулық жазуға кіріседі. Осы орайда «Тіл - құрал» атты 
үш бөлімнен тұратын оқулық жазады. Оқулықтың 
фонетикаға арналған бөлімі 1914 жылы, синтаксис 
бөлімі 1916 жылдан бастап жарық көрді. «Тіл – 
құрал» - қазақ тілінің тұңғыш оқулығы. Бастауыш 
мектепке арналғанмен, қазақ тілінің фонетикалық және 
грамматикалық құрылымын талдап, жүйелеп, танытып 
берген қазақ тіліндегі тұңғыш ғылыми жұмыстың 
басы. Оның тілдік ұғымдарға берген анықтамаларының 
ғылыми тереңдігі, дәлдігі қазіргі ғылым үшін 
өте маңызды. Өйткені қазақ тілі фонетикасы мен 
грамматикасын талдап-таныту күні бүгінге дейін 
А.Байтұрсынұлының аталған оқулықтарының негізінде 
беріліп келеді. Сонымен бірге «Тіл жұмсар» деген 
атпен екі бөлімді екі кітабын 1928 жылы Қызылордада 
жарыққа шығарды.

3-топ – «Әліпби астары». Тақырыбы: Қазақ тілі 
оқыту әдістемесінің негізін салушы. 

А.Байтұрсынұлы қазақ тілін оқыту әдістемесінің 
іргетасын қалаушы да болып саналады. Ол бұл салада 
1910 жылдан бастап 1927-1928 жылдарға дейін бірнеше 
материалдар жариялаған. Жазу таңбаларын түсіндіретін 
«Баяншы» атты кітапшасы 1912 жылы жарық көрген 
«Оқу құралымен» қатар дүниеге келген. Жалпы сауат 
аштыру әдістерінің жөн-жобасын «Әліпби астары» атты 
әдістемелік еңбегінде көрсетеді. 1927-1928 жылдары 
«Жаңа мектеп» журналында «Ана тілінің әдісі», 

«Зерттеу мен сүгіретшілік әдісі туралы», «Жалпылаулы-
жалқылау әдісі», «Қай әдіс жақсы?» деген әдістемеге 
арналған бірнеше мақала жариялайды. Сөйтіп тұңғыш 
қазақ лингвисі өзінің алдына жүйелі бағдарлама 
қойғанға ұқсайды: ол әуелі қазақша сауат аштыруды 
мақсат еткен, бұл үшін «Оқу құралды» жазған; одан соң 
қазақ тілінің грамматикалық құрылымын ана тілінде 
талдап беру мақсатын қойған, бұл үшін «Тіл-құралды» 
жазған; үшінші – тілді дұрыс жұмсай білу тәртібін 
көрсетуді көздеген, бұл үшін «Тіл жұмсарды» жазған; 
төртінші – сауат аштыру, тілді оқыту әдістемесін 
жасауды міндетіне алған, бұл үшін «Баяншыны» 
жазған. Міне, бұлар – А.Байтұрсынұлының қазақ тілін 
зерттеудегі және оқу-ағарту майданындағы істеген 
істері мен жасаған еңбектері.

4-топ – «Әдебиет танытқыш». Тақырыбы: Ахмет 
Байтұрсынұлы – қазақ әдебиетін зерттеуші.

А.Байтұрсынұлының жас қазақ ғылымына еткен 
қызметі тек тіл білімі саласында емес, әдебиеттану 
саласында да айырықша зор болды. Оның әдебиет 
саласындағы алғашқы зерттеуі – «Қазақтың бас 
ақыны» деген үлкен мақаласы. Бұл – ұлы Абайдың 
шығармашылығы туралы арнайы жазылған алғашқы 
еңбектердің бірінен саналады. Бұл мақалада: 
«Қазақтың бас ақыны – Абай. Онан асқан бұрынғы-
соңғы заманда қазақ баласында біз білетін ақын болған 
жоқ»,- деп Абайды аса зор бағалаған автор әрі қарай 
ақынның өмірбаянынан қысқаша мәлімет бере келіп, 
оның орыс  әдебиетінен алған танымы мен тәлімін, 
поэтикасын сөз етеді. Мақалада  қазақ  халқының 
рухани өмірінде Абайдың аса ірі тұлға екені, өмірбаяны, 
шығармаларының мазмұн тереңдігі, ақындық шеберлігі, 
поэтикасы, орыс әдебиетімен байланысы туралы ойлы 

пікірлер айтылған.
Әдебиетші  А.Байтұрсынұлы мұрасының маңызды 

бір саласы – оның ел ауызынан жинап, жүйелеп, 
баспа бетінде жариялаған ауыз әдебиеті нұсқалары. 
Ол жинаған фольклорлық үлгілер негізінде Мәскеу 
қаласында 1923 жылы «Ер Сайын» жыры, қазақ 
тарихының төрт жүз жылын қамтитын «23 жоқтау» 
жинағы 1926 жылы жарық көрді. Ахмет Байтұрсынұлы 
– қазақ ғалымдарының ішінен шыққан тұңғыш 
әдебиет теоретигі. Оның әдебиетші ғалым-теоретик 
ретінде тұлғасын айқындаған басты еңбегі – «Әдебиет 
танытқыш». Еңбек 1926 жылы Ташкент қаласында 
басылып шыққан. Бұл кітабында ғалым алғаш рет 
қазақ әдебиетінің теориялық, әдіснамалық мәселелерін 
негіздеп береді. «Әдебиет танытқыш» кітабы екі 
бөлімнен тұрады. Бірінші бөлімі – «Сөз өнерінің 
ғылымы» деп аталады да, онда көркем сөздің толып 
жатқан қыры мен сыры, тіл әуезділігінің шарттары, 
«сөздің өлең болатын мәнісі», өлең құрылысына талдау 
сөз етіледі. Екінші бөлімі «Қара сөз бен дарынды сөз 
жүйесі» деп аталады да, көркем қара сөз табиғаты, оның 
тарауларын  жүйелеп келіп, әңгіме, романға сипаттама 
береді. Әрине, қазіргі кездегі ғылым дәрежесімен 
өлшегенде, бұл құрал – әдебиеттанудың бүкіл 
теориялық мәселелерін қамтымағанмен, осы саладан 
қазақ оқырманына ұсынылған ең алғашқы таным-білім. 
Оның құндылығы да – осында.

5-топ – «Терминология әлемі». Тақырыбы: 
Қазақ терминологиясының негізін салушы. 
А.Байтұрсынұлының еңбегінің және бір қырынан 
ерекшеленетін тұсы бар: ол – термин жасаудағы іс-
әрекеті. Терминология да – ғылымның бір саласы. 
Қазақта осы ғылымның негізін салған тағы – Ахмет 

Байтұрсынұлы. Ғалым қазақ тілі грамматикасына 
қатысты категориялардың әрқайсысына қазақша 
термин ұсынады. Осы күнгі қолданылып жүрген 
зат есім, сын есім, етістік, есімдік, одағай, үстеу, 
шылау, бастауыш, баяндауыш, сөйлем, жай сөйлем, 
құрмалас сөйлем, қаратпа сөз, қыстырма сөз деген 
тағы басқа  сан алуан лингвистикалық ғылыми 
терминдердің баршасы – А.Байтұрсынұлыныкі. Ол 
тек тіл білімі саласы емес, әдебиеттану саласының да 
көптеген терминдерін жасады. Мысалы, меңзеу, теңеу, 
ауыстыру, кейіптеу, әсірелеу, алмастыру, шендестіру, 
үдету, түйдектету, кекесіндеу, т.б. Бұлардың барлығы 
дерлік – не бұрынғы сөздің мағынасын жаңғырту, 
не жаңа тұлғадағы сөз жасау арқылы дүниеге келген 
соны атаулар. Әрқайсысы сол өзі атап тұрған тілдік 
категорияны дәл атайтын термин болып шыққан. 
Бұлардың өте сәтті жасалғандығын күні бүгінге дейін 
қолданылып келе жатқан өміршеңдігі дәлелдейді. 
Ғылымның тек бұл екі саласы емес, жалпы мәдениетке, 
халықтың тарихына қатысты әлеуметтік терминдердің 
көпшілігі ғалым қаламынан туып, қазір авторының 
кім екендігі ұмытылып, жалпы халықтық кәнігі сөздер 
болып кеткен. Оның термин жасауда ұстанған негізгі 
ұстанымы – жас ғылым салаларының терминдерін 
жасауда қазақ тілінің өз қорына иек арту. Саналы ғалым 
осы мәселені ескеріп, термин жасауда ана тіліміздің 
сөздік қазынасын мейлінше мол пайдаланған. 

Айтылған пікірлерді қорытындылай келе  төмендегі 
кесте толтырылады.

Қазақ 
графика-
сының 
реформа-
торы.

Қазақ тілі-
нің тұңғыш 
әліппесі 
мен оқу-
лықтары-
ның 
авторы.

Қазақ 
тілі оқы-
ту әдіс-
темесі-
нің  негі-
зін 
салушы.

Қазақ 
әдебиетін 
зерттеу-
ші.

Қазақ 
терми-
нология-
сының 
атасы.

Ең-
бек-
тің 
аты

«Бай-
тұр-
сын 
жазуы».

«Оқу 
құралы», 
«Тіл-
құрал», 
«Әліпби»,
«Тіл 
жұмсар».

«Баян-
шы».

«Қазақ-
тың бас 
ақыны». 
«Ер 
Сайын» 
жыры, 
«23 
жоқтау», 
«Әдебиет 
таныт-
қыш».

Жазу, 
емле, 
оқу-
ағартуға  
байла-
нысты 
мақала-
ларында 
айтады.

Нә-
ти-
же-
сі, 
ма-
ңы-
зы

Қазақтың 
ұлттық 
графи-
касын 
түзді. Ол 
реформа-
лаған 
араб 
жазуы 
халықты 
сауаттан-
дырды, 
жазба, 
баспа ісін 
жандан-
дырды.

Қазіргі 
қазақ тілі 
оқулығы-
ның негізін 
салды. Тіл-
дік ұғым-
дарға алғаш 
ғылыми 
анықтама 
берді. Қазақ 
тілінің тео-
риялық 
құрылы-
мын  
жүйеледі.

Қазақ 
тілінің 
оқыту 
әдісте-
месінің 
негізін 
салды. 
Байтұр-
сынұлы-
ның 
әдісте-
месі 
бүгінгі 
оқу 
жүйе-
сінде 
қолда-
нылуда.

Қазақ 
әдебие-
тінің 
теория-
лық, 
әдісна-
малық 
мәселе-
лерін 
негіздеп 
берді.

Қазақ 
тілі 
грамма-
тикасы 
мен әде-
биет-
тануға 
қатысты 
қазақша 
термин-
дер 
жасады. 
Қазақ 
терми-
нология-
сының 
негізін 
салды.

Ғалымның хаты өлмейді. Ахмет Байтұрсынұлы-
ның ақын, аудармашы, ғалым-тілші, әдебиеттанушы 
ретіндегі ұлан-ғайыр еңбегі өз дәуірінде зор бағаға 
ие болды. Қазақтың зиялы өкілдерінің қоғам 
қайраткерінің еңбегіне берілген пікірлерімен ойы-
мызды қорытындылайық.

1-топ:  «Ахметтің октябрь төңкерісіне шейін қазақ 
халқын ояту ретінде көп еңбегі сіңді. Қазақ мектебі, 
қазақ тілі сықылды орындарда оның еңбегі мол... 
Әр тілдің айдауында жүрген қазақ балаларына қазақ 
тілімен кітап жазған, қазақ тілінің негізін жасап, қазақ 

мектебінің іргесін қалаған алғашқы адам – Ахмет. 
Ахметтің бұл тарихи еңбегі бағаланбай қалмақ емес»,- 
дейді Сәбит Мұқанов.

2-топ:  «Ахаң ашқан қазақ мектебі, Ахаң түрлеген ана 
тілі, Ахаң салған әдебиеттегі елшілдік ұраны – «Қырық 
мысал», «Маса», «Қазақ» газетінің қан жылаған қазақ 
баласына істеген еңбегі, өнер-білім, саясат жолындағы 
қажымаған қайраты, біз ұмытсақ та, тарих ұмытпайтын 
істер болатын»,- деп Мұхтар Әуезов ұлтжанды 
азаматтың қазақ қоғамындағы орынын айқындап берді. 

3-топ:   «Өзге оқыған мырзалар шен іздеп жүргенде, 
қорлыққа шыдап, құлдыққа көніп, ұйқы басқан қалың 
қазақтың ұлт намысын жыртып, ұлттың арын жоқтаған 
патша заманында жалғыз-ақ Ахмет еді. Қазақтың сол 
уақыттағы кейбір оқығандары уез, губерния соттарына 
күш салып, тілмәш болып, кейбірі арын сатып ұлықтық 
іздеп жүргенде, Ахмет қазақ ұлтына жанын аямай 
қызмет қылды. Халықтың арын іздеп, өзінің ойға алған 
ісі үшін бір басын бәйгеге тікті»,- деп Сәкен Сейфуллин 
Ахметтің өз ұлтына сіңірген еңбегін бағалады.

4-топ:  Коммунистік идеология Байтұрсынұлы 
есімін көп жылдар бойы ауызға алуға тыйым салып, 
ол туралы сыңаржақ пікірлер айтылды. Саяси 
қысымның қаупіне қарамастан белгілі түркітанушы, 
академик А.Н.Кононов «Отандық түркітанушылардың 
библиографиялық сөздігінде» оны «жетілдірілген 
қазақ алфавитін жасаушы, қазақ тілінің фонетикасын, 
морфологиясын, синтаксисін зерттеп, оқулықтарын 
түзуші, қазақ әдебиеті мен мәдениеті тарихын 
зерттеуші» деп танытады.

5-топ: «Зорлықпен, күшпен дегенін болдырып 
үйренген большевиктер бұл ақиқатты теріске шығарып, 
оның есімін де, еңбегін де тарихтан өшіруге тырысып 

бақты. Оны бар ғұмырын адал қызмет етуге арнаған 
туған халқына жау етіп көрсетіп, «Халық жауы» деген 
жалалы жамылғыны жауып, атқызды, атын атағандарды 
қуғынға салды. Бәрібір олар мақсатына жете алмады. 
Жала – бұлт, шындық – Күн екен, заманы қайта туып, 
шындықтың шұғыласы өз нұрын төкті. Ұлтын сүйген 
ұлтжанды Ахаң, Ахмет Байтұрсынұлы өз халқымен 
қайта табысты»,- дейді Мұхтар Әуезов.

Шығармашылық тапсырма: 
1.Ахмет атыннан келешек ұрпаққа хат-өсиет жазу.
2....Ғылым жолы – сара жол, білімділер түсер дара 

жол...   (ойды жалғастыру)
Үйге тапсырма: 1) А.Байтұрсынұлының «Тіл 

тағылымы» еңбегін оқу; 2) А.Байтұрсынұлы – музыка 
өнерін сүйе  білген жан.

Оқушылар білімін бағалау.

Айгүл ӘБІЛОВА,
Ақсу қаласындағы
№4 орта мектептің

қазақ тілі және әдебиеті 
пәнінің мұғалімі.

ЖАҢА ТЕХНОЛОГИЯЛАР 
– БІЛІКТІЛІКТІҢ ӨТПЕЛІ                     

ШАРТЫ

Қоғам өзгерген сайын адамдардың да көзқарастары, 
тұжырымдары, өмірлік ұстанымдары мен дағдысы 
өзгеруде. Өйткені қоғам да, адам да үнемі даму үстінде.

   Сондықтан қазіргі білім беру саласында өмірге  
бейім тұлғаны тәрбиелеу қоғам алдында үлкен 
жауапкершілікті талап етеді. Осыған орай Қазақстан-
дағы жалпы білім беру мазмұнының әдіснамасын 
өзгерту қажеттілігі туып отыр.  

Сондықтан отандық ғалымдар Финляндия, 
Австралия, Американың қазіргі білім жүйесінде 
кеңінен қолданылып отырған, бүгінгі қоғамда 
бағаланатын, баланың болашағына дұрыс бағыт бере 
алатын ПISA жүйесін қолдануда. Бұл аталған жүйеде 
білімнің нәтижесі емес, біліктілік (компетенция) басты 
рөл атқарады. Біліктілік – оқушы мектепте алған білімі 
мен дағдысын өмірдегі қажеттілігіне дайындықсыз 
жарата алуы, яғни, өмірлік дағдысының дамуы. Өмірлік 
дағдының негізгі құрамында мынадай бағыттар бар:

1) Алдына мақсат қоя білуі;
2) Өздігінен шешім қабылдай алуы;
3) Коммуникативтік дағдыларының болуы;
4) Өз сезімін білдіре алу және оны билей алуы;
5) Топта, ұжымда жұмыс істей алуы және т.б.
Ж.Аймауытұлы «Адам амалға бола тәрбиеленуі 

керек; істің табан тірейтін дерегі не десеңіз – әдет» 
(дағды) дей отырып, адамды іс-әрекет жасауға 
тәрбиелеудегі негізгі мақсат – өмір жолында кездесетін 
түрлі жағдайларда мойымай, өкінбей, қорықпай амал 
етуге ұмтылу екендігін дәйектейді. Бұл пікір қазіргі 
қоғамның өзгермелі жағдайда өмір сүруге бейім 
тұлғаны тәрбиелеу мақсатымен толық үндесіп отыр. /2-
435-б./

Қазіргі кезде орыс тілді мектептерде мемлекеттік 
тілді оқыту – оқытудың жаңаша, практикалық тиімді 
игеруге бағытталған аса құнды әдіс-тәсілдерін қажет 
етеді.

Әр ұстаз өз шәкірттерінің білімінің неғұрлым 
жоғары болуын, салыстыру, талдау, қорытынды жасау 
және ойлау қабілетінің шығармашылық тұрғыда кең 
болғанын армандайды. Осы тұрғыда мектеп қазіргі 
таңда ғылыми зертханаға айналып отыр, өйткені оқушы 
мен оқытушы – шексіз шығармашылық ізденісте. Бұл – 
қазіргі заманның талабы. XXI ғасыр қазақстандықтар 
алдында жаңа талап қойып отыр. Ең бастысы, әр адам 
(маман) өз ісінің шебері болу керек. Қазіргі қоғам 
жастардан білікті маман болуды талап етеді . Сондай-ақ  
қазақ халқының тарихы мен мәдениетін, салт-дәстүрін, 
әсіресе, мемлекеттік тілді жақсы білу керек.

Қазақстан халқына «2030 үндеуінде», Президент 
Н.Ә.Назарбаев қазіргі мектептер оқушылардың тек 
жалпы білім алуға дайындық деңгейін қамтамасыз 
етіп қоймай, орыс, қазақ, ағылшын тілдерін меңгеру 
жастар үшін қалыпты үйреніс болу жағдайына айналу 
керектігіне назар аударады. Қазіргі таңда қойылған 
міндеттердің орындалуы мемлекеттік тілді үйретудің 
әрі қарай жетілдіруін талап етеді. Орыс мектептерінде 
қазақ тілін оқытудың басты мақсаты – оқушылардың 
ақыл-ой қабілеттерінің деңгейін өсіру, сөйлеу 
мәдениетін дамыту және сауатты жазуға қалыптастыру. 
Ертең ол азамат өз халқының рухани байлығын өзгеге 
тіл арқылы танытады. 

Педагогикалық технологияның мәні жайлы 
соңғы онжылдықта белгілі болып келген көптеген 
анықтамалар бар: 

- Педагогикалық технология – оқу үдерісін іске 
асырудың мағыналы технологиясы (В.П. Беспалько). 

- Педагогикалық технология – оқытудың жоспарлы 
нәтижелік үдерісін суреттеу (И.П.Волков).

- Педагогикалық технология – педагогикалық мақ-
сатқа жету үшін қолданылатын барлық жеке тұлғалық, 
құралдық, әдістемелік тәсілдердің жүйелі жиынтығы 
мен ретінде жұмыс істеу (М.В.Кларин).

Жаңа оқу үрдісінің әдістері мен түрлерін жетілдіруде 
жаңашыл педагогтардың озық дидактикалық идея-
ларында «Нені оқыту?», «Қалай оқыту?», «Сапасы 
қандай?» деген сияқты мәселелерді шешуге бағытталған 
көптеген жаңаша жұмыстарын көруге болады: 

В.Ф.Шаталов (тірек сигналдары), Р.Штейнердің 
(ерік таңдау идеясы), С.Н.Лысенкованың (оза оқыту), 
Ж.Караевтің (деңгейлеп, саралап оқыту), т.б.

Мұндай педагогикалық технологиялардың жан-
жақты тараған, оң нәтижесін танытып жатқан 
бірқатар түрлерін айтуға болады. Атап айтқанда: 
Сын тұрғысынан ойлауды дамыту, ойын арқылы 
оқыту технологиясы, модульдік оқыту технологиясы, 
оқытудың компьютерлік технологиясы, дамыта оқыту 
технологиясы, өздігінен даму технологиясы, деңгейлеп, 
саралап оқыту, ынтымақтастық педагогикасы және т.б.

Білім берудің әрбір сатысы жоғарылаған сайын 
олардың білімді қабылдауы өзгеріп, өтілетін пәндер 
жүйесі күрделене түседі. Сондықтан да баланың жас 
ерекшеліктерін, әр сатыдағы қабылдау мүмкіндіктерін 
ескере отырып, дамып жатқан оқытудың жаңа 
технологияларын тиімді пайдалану ең маңызды болып 
отыр. 

Мектеп өміріне еніп отырған жаңа технологиялар-
дың ерекшелігі – келе жатқан жеке тұлғаны жан-жақты 
дамыту, инновациялық білімді дамыту, өзгеріс енгізу, 
жаңа идеялар мен жаңалықтарды өмірге әкелу. Бұрынғы 
оқушы тек қана тыңдаушы, орындаушы болып келсе, 
ал қазіргі өздігінен білім іздейтін жеке тұлға екендігіне 

ерекше мән береміз. 
               Дүниетаным қабілеті жоғары

Дарынды                                                    Ізденімпаз, 
өнертапқыш                           талантты

    
        Өз алдына мақсат қоя білетін болуы тиіс.

Осындай жеке тұлғаны дамыту үшін оқытудың жаңа 
технологиясы қажет. Оқу үрдісінде осындай әдіспен 
оқыту үшін мұғалім алдымен өзі оқып біліп, зерттеп, 
тиімділігіне оқытып, өзінің шеберлігіне қарай таңдауы 
керек. Мұғалімнің ерекшелігі соны таңдай білуінде. 
Өйткені бір технологияның өзі мұғалімнің қолдану 
әдіс-тәсіліне, шеберлігіне қарай жүзеге асады. Мен 
өзімнің ұзақ жылдарғы іс-тәжірибеме сүйене отырып 
сабағымда мына педагогикалық технологияларды 
қолданамын:

Д.В.Эльконин, В.В.Давыдов. «Дамыта оқыту 
технологиясы».

Ж. Қараев. «Деңгейлеп оқыту».
И.Б. Первин. «Топтық оқыту».
Осы технологиялардың тиімділігіне тоқталар болсақ: 
1. Дамыта оқыту жеке тұлғаны жетілдіреді, оның 

дамуына бағыт беріп, олардың әуестік, белсенділік, 
адамгершілік, батылдық сияқты қасиеттерін 
қалыптастырады;

2. Деңгейлеп оқыту мұғалімнің де, оқушының 
да белсенді шығармашылық қызметін дамытады. 
Оқушының сабаққа қызығушылығы артады, өз бетімен 
жұмыс істеуге үйренеді, жеке қабілеті айқындалады, 

 

Қазіргі оқушы 

ойлау қабілеті дамиды, нақты өз деңгейінде бағаланады. 
Деңгейлеп оқытудың тиімділігі өте көп;

3. Топтық оқыту бірлесіп жұмыс істеуге, өз ойын 
дәлелдеуге, өз пікірін қосуға үйретеді. Ұжымдық іс-
әрекетке тәрбиелейді. 

Бір технологияның өзі әр орындаушыда әр түрлі 
сипатта болуы  мүмкін, өйткені  шебердің тұлғалық 
біліктілігі оқушылар контингенті, сыныптағы 
психологиялық ахуал, көңіл-күй әр түрлі  болуы 
мүмкін. Бір технологияны қолданғандағы әр педагог 
алған нәтиже әр түрлі болғанымен, бір-бірімен ортақ 
технологияның сипатына сай белгілері болады.

Технология – алдын ала  жоспарлаған жүйені жүйелі 
іске асыруға бағытталған іс-әрекеттердің барысы және 
оңың нәтижесіндегі көрсеткіші.

Жоғарыда аталып кеткен педагогикалық 
технологиялардың рөлі – осы өмірлік дағдыларды қазақ 
тілі сабағында қалыптастыруында.

Өмірлік дағды

Тілдер.
Коммуникативтік дағдылар.

Мемлекеттік тіл ретіндегі
Қазақ тілі

Өзі туралы                                       Мемлекеттік
                                                          тіл туралы

Бөлмесі                                           Отаны - 
туралы                                            Қазақстан туралы
  
Отбасы туралы                             Туған жері туралы

Достары туралы                             Қоршаған орта
                                                         туралы

Айта алуы қажет

Сауатты оқу және сауатты жазу 
дағдысы 

Лексика+грамматика

Баяндаманы ардагер ұстаз Әлия Дүйсенованың 
сөздерімен аяқтағым келеді. 

Педагогтік шеберлік – дарынды талант емес, 
үйреніп- ізденудің нәтижесі, әрбір мұғалімнің өзіне тән 
мінезі, ерекшелігі, ашуы, ақылы, қабілеті. Сондықтан 
да әр мұғалімнің әдісі әр түрлі, бірдей болуы мүмкін де 
емес. 

 «Бала жаны жасандылықты жаратпайды. Мұғалім- 
нің шеберлігі жайында жазылған дайын үлгі жоқ, болуы 
да мүмкін емес. Барлығы да өзімізге байланысты»,– 
деп мұғалімнің өздігінен ізденіп еңбектенуі қажеттігін 
ескертеді. /2.468-б./ 

Пайдаланылған әдебиеттер:
1. Педагогика. Қазақстан Республикасы. А., 2003.
2. Ж.Әбиев. Педагогика тарихы. А., 2006. 
3. Н.Назарбаев. Қазақстан халқына жолдауы. Астана, 

2005. 
4. Бастауыш мектеп. №2, 2007.

Миятжан САҚАНҰЛЫ,
 «Көдек Байшығанұлы атындағы

орта мектеп мектепке дейінгі 
шағын орталығымен» 

мемлекеттік мекемесінің 
математика пәнінің мұғалімі.

Алматы облысы, 
Райымбек ауданы.

ИНТЕГРАЛДЫ ЕСЕП ШЫҒАРУДЫҢ 
ТИІМДІ, ДЕРБЕС ӘДІСТЕРІ

Жаратылыстану-математика  бағыттамасындағы 11- 
сыныпқа арналған «алгебра және анализ бастамалары» 
мәнінің 4-параграфтық 1-мысалымен жан-жақты тал-
дау жасау.

 Есептің берілгені : у = х3 + 1 қисығымен, у = 2 түзуі 
мен және 0у  осімен шектелген фигураның ауданын 
табайық (17-сурет).

                                        y                     y = x 2 +1 

                                   2                          y=2

                                  B              C

                            A 

                                   0           1D                              x

Оқулықта  мысал бірден нәтижеге бағытталып  
шешілген:

         1                                               1                                                    х
4      

1
S = ∫ (2 - х3 - 1) dx = ∫ (1 - х3) dx = (х - ---- )│=
          

0                                              0
                               4    0

        1         3
1 -  ---  =  ---- (кв.бірлік)    
       4       4
Бұл  тапсырма  оқушыға   айқын,   түсінікті   болу             

үшін кеңейтілген түрдегі төмендегідей  тәсілдер 
қолданылады. 

1-тәсіл. Іздеп отырған аудан – қисық сызықты екі 
трапеция аудандарының айырмасы. 

Демек,   S = S  OBCD  -  S OACD 

                      0                           0
SOBCD  =  ∫ (2dx = 2х│ =2 немесе  тіктөртбұрыш  ретінде  
             1                1

қарастыруға болады.  SOBCD =2*1=2   
                                            

                       1                      x
4          1       1               1

SOACD = ∫ ( x 3+ 1) dx = (---- + x ) │ = --- +1 = 1 ---
                      0                           4          0       4           4
                                               1        3
S = S  OBCD  -  S OACD = 2 – 1 ----  = ----   (кв. бірлік )
                                         4        4

2-тәсіл. Екі фигураның графигі қайсысы жоғары 
жағына орналасса,  сол функцияның ауданынан екінші 
функцияның ауданын шегереміз. 

                                                            1       3
Демек,    S = S  OBCD  -  S OACD =2 - 1 ---  = ----
                                                            4       4

3-тәсіл. Модель  таңбасын қою арқылы дербес 
жағдайда бірден  шығару:

                                     1                    1

S =│SOBCD - SOACD │=│∫ 2dx  - ∫ (x3+1) dx│=
                                     0                   0

        1        x4  
             1                             1          3        3

│2x │ - ( ---  - x) ││=│2 -1---│=│---│= ---- 
              0              4                 0                             4          4        4  
        
(кв.бірлік)

                                                                   1                                1               
S =│ S OACD - S  OBCD │=│∫(x3 +1)dx – ∫2dx│= 
                                   0                             0

      x4              1              1                   1                  3         3
│(----- +x)│- 2x│ =│1 --- - 2│=│- ---│=  ---- 
           4                0             0                   4                 4         4  

(кв.бірлік )

Педагогика мен психология патшалығында:                          
жас ізденушілер

Мархабат ӘМІРБЕКҚЫЗЫ,
Қазақ мемлекеттік қыздар 

педагогикалық университетінің 
2-курс магистранты.

БАСТАУЫШ СЫНЫП 
ОҚУШЫЛАРЫНЫҢ ЕРІК 

САПАЛАРЫ ДАМУЫНЫҢ ОҚУ                
ІС-ӘРЕКЕТІНЕ ЫҚПАЛЫ

Бастауыш сыныпта оқу баланың мектеп 
қабырғасындағы өмірінің ең бір жауапты да маңызды 
кезеңдерінің бірі болып саналатындығы күмәнсіз. Дәл 
осы кезеңнен мектептегі жүйелі түрде өтетін оқумен 
байланысты әлеуметтенудің күрделі де ұзақ кезеңі 
басталады. Осы әлеуметтену барысында бала ғылыми 
білімнің негіздерін меңгереді, адамзат мәдениетінің 
маңызды жетістіктерін игереді.

Кішкентай оқушының бастауыш сыныпта пайда 
болған және ересектердің көмегімен дер  кезінде  
шешімін таппаған қиындықтары мен мәселелері 
есею барысында өз-өзінен жоғалып кетпейді және 
көбінесе, баланың әрі қарайғы оқу үлгеріміне, оның 
қызығушылықтары мен бейімділіктеріне, мектеп 
пен оқуға деген қатынасына, құрдастарымен, ата-
аналарымен өзара қатынастарына тікелей із қалдырады.

Орта буын мен жоғары сынып оқушыларының 
мектепте ұшырасатын қиындықтары көп жағдайда 
олардың мектептегі алғашқы жылдарында пайда бо-

лып, шешімін таппай қалған, «қараусыз», «назардан 
тыс» қалған мәселелерінің жаңғырығы екендігін 
мойындауға тура келеді. Осы орайда, «кішкентай» 
қиындықтардың құрықталуы қиын, салмағы басым 
үлкен мәселелерге айналып кетуінің, «істің насырға 
шабуының» алдын алу үшін мектептегі психологиялық 
қызметті, әсіресе, психологтың бастауыш сынып 
оқушыларының жүргізетін жұмыстарын дұрыс 
ұйымдастыруының маңызы зор.

Бастауыш мектеп психологының жұмысы бастауыш 
мектеп жасындағы балалардың  толыққанды  
психикалық және тұлғалық дамуы үшін жағымды 
психологиялық-педагогикалық жағдайлар туғызуға 
бағытталған.

Бастауыш мектеп психологының іс-әрекеті аталмыш 
жас кезеңіне тән ерекшеліктермен анықталатын 
міндеттерді шешуге бағытталған. Бұл, ең алдымен:

Бірінші сынып оқушысының мектепке бейімделуі;
Оқу іс-әрекетінің өнімді тәсілдері мен дағдыларының, 

«оқи білу» білігінің қалыптасуы;
Баланың танымдық сферасының дамуы;
Өзін-өзі қадағалау, өзін-өзі ұйымдастыру мен өзін-

өзі реттеу дағдыларының дамуы, өз мінез-құлқы мен 
эмоцияларын басқара білуі;

Коммуникативті дағдыларының, ұжымда, құрдастар 
тобында өмір суре білу дағдыларының дамуы;

Мотивациялық-эмоциялық сфераның дамуы;
Әр баланың қызығушылықтары мен 

бейімділіктерінің, шығармашылық әлеуетінің дамуы 
/1/.

Төменде біз бастауыш мектеп психологының атал-
ған міндеттерінің ішінен баланың ерік сапаларына 

қатысты аспектісіне тоқталатын боламыз.
Осы жұмыстарды табысты түрде жүзеге асыру 

үшін психологтың бастауыш сынып оқушысының 
психикалық дамуының негізгі заңдылықтарын, осы жас 
кезеңінің сензитивті мүмкіндіктерін білуі аса кажет. 
Сонымен қатар, бастауыш мектептің ерекшелігін, оның 
негізгі міндеттерін, бастауыш сыныптардың оқу-тәрбие 
жұмысының тәсілдері  мен әдістерін де жақсы білгені 
жөн.

Бастауыш сынып оқушысы тұлғасының дамуы 
мен оның оқу іс-әрекетінің табысты болуының өзара 
байланысына тоқталайық. Бұл жерде бастауыш сынып 
оқушысының ерік сапаларын қалыптастыру арқылы 
оқу үлгерімін арттыру туралы сөз етеміз. Бастауыш 
мектеп жасының негізгі жаңа құрылымы мінез-құлық 
пен іс-әрекетті ерікті реттеудің дамуының сапалық жаңа 
деңгейі, рефлексия, талдау, әрекеттердің ішкі жоспары; 
болмысқа деген жаңа танымдық қатынастың дамуы; 
құрдастар тобына бейімделу болып табылады.

Л.С.Выготский өз еңбектерінде бұл кезеңде мінез-
құлықты ерікті реттеуге қабілеттілік сапалық түрде 
өзгеретіндігін келтіреді. Осы жас кезеңінде болатын 
«балаға тән тікелейліктің» жоғалуы мотивациялық-
қажеттілік сферасының жаңа даму кезеңіне жол 
ашады, бұл өз кезегінде баланың тікелей емес, саналы 
мақсаттарға жүгініп, мінез-құлықтың әлеуметтік 
қабылданған нормаларын, ережелері мен тәсілдерін 
басшылыққа ала отырып әрекет етуіне мүмкіндік береді 
/2/. 

Д.Б.Элькониннің зерттеулерінде осы жас кезеңіне 
тән маңызды жаңа құрылым ретінде баланың өз 
мінез-құлқын ырықты түрде реттей білуін және 

оларды басқара білуін атауға болады, бұл кейін  бала  
тұлғасының маңызды сапасына айналады. Танымның 
ырықтылығы жүйелі сипатқа ие болуынан көрінеді. 
Қоршаған шындыққа қатысты жағдайға сай тұрмыстық 
танымнан оны ғылыми тұрғыда зерттеуге ауысу 
белгілі бір жүйедегі білімдерді меңгеруді қамтамасыз 
етеді. Таным аясының кеңеюі бір жағынан, мақсатқа 
бағытталған және жүйеленген оқытудың есебінен болса, 
ал екінші жағынан, жанама таным үлесі салмағының 
артуы есебінен болады. Оқыту үдерісінде алынған  
білім анағұрлым жалпыланған және абстрактілі сипатқа 
ие болады.

Бастауыш мектеп оқушысының психикалық даму 
шарттарының өзгеруі оның қалыптасып келе жатқан 
тұлғасының барлық қырларының өзгеруіне ықпал 
етеді. Әсіресе, осы кезеңде мінез-құлық пен әрекеттерді 
ырықты реттеудің қалыптасатындығын айта кеткен 
жөн. Оған қойылатын талаптардың ықпалымен 
тәртіпті мінез-құлықтың негізі ретінде ұстамдылық 
пен төзімділіктің қарқынды дамуы басталады да, бұл 
мектептегі алғашқы жылдың соңына қарай бала үшін 
дағдылы жағдайға айналады.

Ырықтылық бастауыш мектеп оқушыларында оқу 
іс-әрекетінің дағдылары мен біліктерін игеру шегіне 
қарай пайда болып, дамиды. Мысалы, бала терезеге 
қарап мектеп ауласында болып жатқан қандай да бір 
оқиғаны көргісі келеді, бірақ тапсырманы шешудің 
жаңа тәсілін игеруі қажет. 

В.В.Давыдовтың зерттеулерінде үнемі «керек» 
дегенді ұстану, берілген үлгілердің негізінде өз мінез-
құлқын басқару балаларда психикалық үдерістің  
ерекше сапасы ретінде ырықтылықтың дамуына 

мүмкіндік туғызатындығы айтылады /3/.
Ырықты реттеу әрекетке саналы түрде мақсат қойып, 

қиындықтар мен кедергілерді жеңе отырып, оларға қол 
жеткізу құралдарын іздеу мен таба білуден көрінеді.

Әр түрлі пәндер бойынша тапсырмаларды орындау 
үдерісінде оқушылар әрекет нұсқаларын салыстырады, 
оларды шешудің ең дұрыс жолдарын таниды. Оқу 
іс-әрекетінде қадағалау мен өзін-өзі қадағалаудың 
қажеттілігі, сондай-ақ, өз әрекеттеріне өзі сөзбен баға 
беру бастауыш мектеп оқушыларының әрекеттерді 
өз ішінен, ішкі тұрғыда жоспарлауға және орындауға 
қабілеттіліктің қалыптасуы үшін жағымды жағдайлар 
туғызады.

Мұғалімдер көбінесе бастауыш мектеп 
оқушыларының жаңа материалды қабылдау кезінде тап 
болатын қиындықтарына аса көңіл қоя бермейтіндік-
терін айта кеткен дұрыс. Көрнекі материалды аз 
қолданып, бірақ оны көре білуге уйрету қажет.

Оқу іс-әрекеті оқушы психикасының басқа қырына 
да – ерікке үлкен талаптар қояды. Мектептегі барлық іс-
әрекет өзінің сипатына қарай ырықты болып табылады, 
бірақ бастауыш сынып оқушылары тұлғасының ерік 
сапаларын қалыптастыруға тиісті көңіл бөлінбейді. 
Л.Ф. Обухова оқу үнемі ішкі тәртіпті талап етеді деп 
көрсетеді /4/.

Жоғарыда келтірілгендерден шығатыны, мақсат 
қоя білу және осы мақсаттарға жету жолында 
қиындықтарды жеңе білу өз қылықтары үшін өз 
алдында және басқалардың алдында жауап бере білу-
мен байланыстырылады.

Ерік сапаларын топтастыруда біз П.А.Рудик пен 
Е.П.Щербакованың көзқарастарына сүйенеміз және іс-

әрекеттің қандай да бір түрі үшін, біздің жағдайымызда 
оқу іс-әрекеті үшін аталмыш ерік сапасының маңызды 
болу деңгейінің өлшеуіштерін бөліп көрсетеміз.

Табандылық пен жігерлілік. Аталмыш сапаларды  
психологтар, көбінесе, ерік күшінің бір көрінісі ретінде 
қарастырады. Біз де бұл ұғымдарды синоним ретінде 
қарастыратын боламыз. Табандылық дегеніміз ешбір 
қиындықтар мен сәтсіздіктерге қарамастан қажеттіге, 
соның ішінде іс-әрекетте табысқа қол жеткізу.

«Психологиялық сөздікте» «шешім қабылдағыштық» 
ерік сапасы адамның өз бетінше жауапты шешім 
қабылдау және сол шешімді іс-әрекетте бұлжытпай 
орындау қабілеттілігі ретінде түсіндіріледі /5/. 

 Е.П.Ильин шешім қабылдағыштыққа мынандай 
анықтама береді: шешім қабылдағыштық – бұл адам 
үшін маңызды жағдайларда, яғни, қабылданған шешім 
адам үшін де, оны қоршаған орта үшін де жағымсыз 
салдарлар туғызуы мүмкін жағдайларда аз уакыт ішінде 
тоқтамға келумен сипатталатын ерік сапасы.

Еріктің төзімділік сияқты сапасына да берілген 
анықтамалар аз емес. Біз оны  түсіндіруде   
Е.П.Ильиннің берген түсінігіне сүйенеміз, яғни, 
төзімділік импульсивті, терең ұғынылмаған эмоция-
лық реакцияларды тұншықтыра  білу қабілетінің 
тұрақты көрінісі /6/.  

Еріктік өзін-өзі реттеу деңгейі ретінде біз әр түрлі 
жағдайларда өз мінез-құлқын меңгере  білу шегін, 
өз әрекеттерін, күйлері мен түрткілерін саналы 
түрде басқара білу қабілетін түсінеміз. Мұндай 
адамдар эмоциялық кемелдігімен, белсенділігімен, 
тәуелсіздігімен, өз бетіндігімен, сабырлылығымен, 
өзіне сенімділігімен, ниеттерінің тұрақтылығымен, 

көзқарастарының шынайылығымен, борыш сезімінің 
дамығандығымен ерекшеленеді. 

Жоғарыда айтылғандарды қорыта келе, оқу іс-әрекеті 
бастауыш сынып оқушысының өзіндік мақсатына 
айналады деп түйіндеуге болады, бастауыш сынып 
оқушысын оқу субъектісі деп, демек, оның санасы 
дамыған, еріктік реттеу қалыптасқан деп айтуға болады.

Бастауыш мектеп оқушысының мотивациялық-
қажеттілік сферасының жаңа деңгейі оған тікелей 
емес, саналы мақсаттарды, мінез-құлықтың әлеуметтік 
қабылданған нормаларын, ережелері мен тәсілдерін 
басшылыққа ала отырып әрекет етуге мүмкіндік береді. 
Л.С. Выготскийдің бастауыш сынып жас кезеңінің 
негізгі өзгерістері – психикалық үдерістерді ұғыну 
мен басқару дәл осы оқытудың жемісі деген сөзімен 
келіспеске болмайды.

Сондықтан да, оқу іс-әрекеті мен оқу үдерісі 
оқушылардың ерік сапаларының қалыптасуын 
анықтайтын факторлардың бірі  ретінде   көрінеді.  
Екінші жағынан, қандай да бір іс-әрекетті орындау 
үдерісінде ерік саласының қандай да бір қасиетінің 
көрінуі оқушылардың өмір мен іс-әрекеттің өзгеруіне 
немесе өзгерген жағдайларына едәуір тиімді 
бейімделуіне мүмкіндік беретін өзіндік реакциясы 
болып табылады деп қорытуға болады. 

Резюме
В статье рассматривается взаимосвязь развития 

личности младшего школьника и его успешности в 
учебной деятельности.

Resume
The article examines the relationship of the individual 

primary school children and its success in learning activities.

Гауһар ТОҚТАҒҰЛОВА,
Қазақ мемлекеттік қыздар 

педагогикалық университетінің
 психология  мамандығының 

 2-курс магистранты.

МЕКТЕП ЖАСЫНА ДЕЙІНГІ   
БАЛАЛАРДЫҢ ДАМУ ПРОГРЕСІН  

ЖЕТІЛДІРУ МҮМКІНДІКТЕРІ

Үздіксіз  білім  берудің  алғашқы  сатысы –   мектепке  
дейінгі  білім  беру  мәселесіне  бүгінгі  таңда  жан-
жақты  көңіл  бөлінуде. Қазіргі   кезде   халық  назарын   
аударып   отырған  басты  мәселе  -  мектепке  дейінгі  
ұйымдарда   тәрбие – білім  беру  жұмыстарының   
мазмұнын,  міндетін  жаңарту,  ұлттық   негізде  құру.  
Сондықтан  балаларға  сапалы   білім  берудің  тиімді   

жолдарын   іздестіру – өзекті   мәселелердің   бірінен 
саналады. 

Білімділік  пен  тәрбиеліліктің  нәрі  балабақшадан  
басталады. Қазақстан Республикасының Президенті   
Н.Ә.  Назарбаев: “Біз бүкіл елімізде әлемдік стандарттар  
деңгейінде   сапалы білім беру қызметін жолға қоюға 
тиістіміз” деп белгіледі. Сондай-ақ Астанадағы 
Назарбаев Университетінде «Қазақстан білім қоғамы 
жолында» тақырыбында интерактивті дәріс оқу 
барысында Мемлекет басшысы Нұрсұлтан Назарбаев 
Үкіметке мектепке дейінгі тәрбие мен білімнің 
заманауи әдісін енгізуді тапсырды.  Cөз арасында 
Мемлекет басшысы соңғы жылдары мектепке дейінгі 
білім беру мекемелерінің саны 3,5 есеге артқанын 
айтты. Ал соңғы 2 жылда мектепке дейінгі мекемелерде 
балалардың қамтылуы 65 пайызға жеткен. 2020 жылға 
қарай бұл 100 пайызға жетеді. «Балаға 3 жастан бастап 
білім сіңіре беру және оған ұжым аясында тәрбие беру 
керек. Мектепке дейінгі білім беруді жаңғырту қажет»,- 
деді Н. Назарбаев.  

Осыған орай, Мемлекет басшысы Үкіметке әлемдік 
үздік тәжірибелер негізінде  мектепке дейінгі тәрбие 
мен білімнің заманауи әдістерін енгізуді тапсырды. 
«Бұлар инновациялық, білім беру технологиялары, 
креативті болуы шарт», - деді Н. Назарбаев.

Мектепке дейінгі  мекемелерде білім беру ортасы 
мен оның тәрбие және білім беру мазмұнын дамыту 
сауатты ұйымдастырылмаса, баланың оқу мен жазуды 
игеру мәселесін түпкілікті шешу мүмкін емес. Кез 
келген мектепке дейінгі білім беру мекемелерінің ортақ 
мақсаты – балаларды мектепке оқуға даярлау және 
оларды әлеуметтендіру. 

Осы тұрғыда мектепке дейінгі білім беру 
мекемелерінде қызмет ететін кадрлардың дайындығына 
да баса назар аудару қажет. Тәрбиеші - арнайы 
дайындығы бар және педагогикалық іс-әрекетпен 
кәсіби айналысатын адам. Оның негізгі қызметі – 
оқыту, тәрбиелеу, дамыту, қалыптастыру үдерістерін 
басқару. Жалпы мұғалімнің (тәрбиешілердің) кәсіби 
даярлығының теориялық негіздерін ашып көрсететін 
зерттеулер баршылық (Ш.А.Амонашвили, В.С.Мухина, 
А.А.Люблинская, Б.Баймұратова, Қ.Меңдаяқова, 
М.С.Сәтімбекова, Р.Аралбаева, А.К.Меңжанова, 
Ф.Жұмабекова, Р.М.Жұмағожина және т.б.), болашақ 
мұғалімдерді (тәрбиешілерді) даярлау мәселесі 
қарастырылып, онда кәсіби қабілетін анықтау бойынша 
жұмыстар жүйеленген.

Қазақстан Республикасы Білім және ғылым 
министрлігінің 2010 жылғы 3 қарашада №514 
бұйрығымен енгізілген 5В010100- мектепке дейінгі 
оқыту және тәрбиелеу мамандығы бойынша білім 
бакалавры бірқатар біліктіліктер мен дағдыларды 
меңгеруі тиіс, атап айтқанда, мектепке дейінгі жастағы 
баланың индивид, жеке тұлға, іс-әрекет субьектісі және 
оларды зерттеу әдістері туралы кешенді түсінігінің 
болуы; мектепке дейінгі ұйымдардың оқу-тәрбие 
үдерісін үлгілеу, оқыту мазмұны, нысандарын, әдістері 
мен құралдарын анықтай білуі тиіс.

Мектепке дейінгі оқыту және тәрбиелеу мамандығы 
бойынша білім бакалаврының кәсіби қызметінің 
мазмұны болашақ тәрбиеші тұлғасын қалыптастыруды; 
мотивациялық-қажеттілік, когнитивтік, эмоционалды 
құндылық, коммуникативтік және рефлексивті, әр 
типті мектепке дейінгі ұйымдардағы кәсіби қызметке 
даярлығын қалыптастыруды, инновациялық іс-

әрекетке дайындығын және үнемі өздігімен білім алу 
қажеттілігін, жеке мәдениетін дамытуды қажет етеді.

Мектепке дейінгі оқыту және тәрбиелеу мамандығы 
бойынша білім бакалаврының білім деңгейіне келесі 
талаптар қойылады: мектепке дейінгі педагогиканың 
теориялық негіздері мен категорияларын; даму заң-
дылықтарын және мектеп жасына дейінгі балалардың 
әлеуметтік қалыптасуын; мектепке дейінгі баланың 
жас ерекшелігін, анатомиялық-физиологиялық және 
психикалық даму ерекшеліктерін, негізгі заңдылықта-
рын; көп мәдениетті қоғамдағы педагогикалық 
әрәкеттерді ұйымдастырудың теориялық негізін; 
мәдени, діни және ұлттық ерекшеліктерді; баланың 
мектептегі оқуға дайындығының, психологиялық 
диагностикалаудың теориялық және практикалық 
негіздері; мектепке дейінгі тәрбиелеу және оқытудың 
мазмұны мен құрылымын, мемлекеттік, жеке, 
ведомстволық типі мен түрлерін; жеке әдістемелердің 
теориялық негіздері, олардың қазіргі кезеңдегі 
мектепке дейінгі білім дамуындағы мақсаты мен 
міндеттерін; қолданыстағы мектепке дейінгі тәрбиелеу 
және оқыту стандартының мазмұнын және құрылымын 
білім беру бағдарламаларын әдістемелік құралдарды; 
қазіргі білім беру технологияларын, халықаралық және 
отандық мектеп жасына дейінгі балаларды тәрбиелеу 
және оқыту тәжірбиелерін; бір жастан 6 жасқа дейінгі 
балалар құзыретінің индикаторларының мазмұнын; 
мектепке дейінгі ұйымдағы тәрбиелеу-білім беру 
үдерісіне ата-аналарды тартудың инновациялық түрлері 
мен әдістерін; ересек мектепке дейінгі жастағы балалар 
және бастауыш білім беру мазмұнының сабақтастық 
ерекшелігін білуі тиіс. 

Сондай-ақ мектепке дейінгі мекеме қызметкерінің 

мектепке дейінгі ұйымдағы тәрбиелік-білімдік үдерісті 
жобалау, педагогикалық қызмет рефлекциясын 
жүзеге асыруы; жас және жеке ерекшелігіне сәйкес 
мектепке дейінгі балалардың оқу-танымдық әрекетін 
ұйымдастыру; балалардың денсаулық жағдайын және 
жеке дамуын ескеруге даралап қарау тұғыры негізінде 
әрбір баланың дарынын, қабілетін, дағдысын белгілеу 
және дамыту; мектеп жасына дейінгі балалардың топ-
тық, тұлға аралық өзара әрекетін ұйымдастыру; мектеп-
ке дейінгі балалардың шығармашылық, танымдық, 
дербес әрекетін дамыту үшін пәндік дамытушылық 
орта құру; мектеп жасына дейінгі балалармен жұмыста 
денсаулық сақтау технологиясын қолдану дағдыларын 
меңгеруі тиіс.

Қазіргі таңдағы білім беру кеңістігінің дамуына орай 
тәрбиешінің мектепке дейінгі ұйымдағы тәрбиелеу 
– білім беру үдерісіне инновация енгізу нәтижесін 
талдау және бағалау бойынша біліктілігі болуы тиіс 
әрі оның компьютерлік сауаттылық, тілінің дамуы, 
мектеп жасына дейінгі балалармен қарым-қатынасты 
ұйымдастыру, сын тұрғысынан және шығармашылық 
ойлау, мектепке дейінгі ұйымдағы педагогикалық 
үдерісте инновациялық технологияны қолдану 
мүмкіндіктері болуы шарт. 

Тұлғаға бағдарланған оқыту жағдайында (бала 
– ата-ана – тәрбиеші) үштік субьективті қатынаста 
педагогикалық ынтымақтастықты ұйымдастыру 
бағытында мектеп жасына дейінгі балалардың еңбек, 
адамгершілік, эстетикалық, экологиялық, дене тәрбие-
сін жүзеге асыру, педагогикалық үдеріске және 
қызметіне рефлекция жасауды, өзін-өзі бақылауды 
жүзеге асыру мектепке дейінді білім беру мекемесін-
дегі талаптардың бірі болып табылады.

Мектеп жасына дейінгі  балалардың түйінді 
құзыреттігін  қалыптастыру (денсаулық, танымдық, 
коммуникативтік, әлеуметтік, шығармашылық) 
қажеттігі, мектеп жасына дейінгі балалардың қабілеті 
мен қызығушылығын дамыту және айқындауды; 
ақпараттық және инновациялық-педагогикалық техно-
логияларды қолдануды; өзіндік танымдық әрекеті 
аясында, баламалы мәселелерді шешуде оңтайлы 
таңдау жасауды қаматамасыз етуі тиіс.

Жоғарыда аталған білім жүйесін меңгерген педагог 
бала мектепте жақсы оқуы үшін, оған белгілі білік пен 
дағдылар қажеттігін (алғашқыда саналы орындауды 
қажет ететін іс-әрекет бөліктерінің  қайталап 
жаттығудың нәтижесінде автоматтандырылуын 
дағды деп атайды) қамтамасыз етуге тырысады деп 
ойлаймыз. Мектепте оқуға қажетті білік, дағдылардың 
белгілі бір пәндерге қажет арнайы (қосу, азайту, оқу, 
жазу, сурет салу және т.б.) және кез келген сабақтарға 
қажетті жалпы түрлері бар. Бұл дағдылар толыққанды 
кейінірек қалыптасады, бірақ олардың алғышарттарын 
осы мектепке дейінгі кезеңнен бастап қалыптастыруды 
бастаған жөн. Оқушының жетекші іс-әрекеті – оқу іс-
әрекеті.

Балабақшада жүйелі түрде ұйымдастырылатын 
сабақтарда  балалардың алған білімдері мектептегі оқу 
іс-әрекетінің біршама элементтерін игерудің негізін 
құрайды. Мектепке даярлауда балабақшада ересек 
топ балаларын симметриялық формаларды салуда 
орталық сызықты салуға үйретеді. Бұл өз негізінде, 
1-сыныпта бейнелеу сабақтарында негізгі сызықтан 
бастап-вертикальді, горизонтальді, қиғаш сызықтарды, 
симметрияның осі, заттың көрінбей тұрған  бөлігін 
салуға үйрету болып табылады. Балабақшадағы сурет,  

жапсыру,  мүсіндеу  сабақтары мектептің  бейнелеу, 
математика, еңбек  сабақтарына дайындауға септігін 
тигізеді. Жазу мен сурет салуда баланың денесін тік  
ұстау, қаламды  дұрыс ұстау дағдылары  қалыптасады. 
Балабақшада балалармен жұмыс жасауда оларға 
математикалық білім беру арнайы ұйымдастырылған 
сабақтарда жүзеге асырылады. Олардың басты  
мақсаты – балаларға жазу мен санауды  үйретудің 
алғышарттарын қалыптастыру. Жазу – келешекте 
бүкіл оқу үдерісі құрылатын базалық  дағды. Жазуға 
үйрету тек мақсатты түрде ұйымдастырылған оқыту 
барысында жүзеге асырылады.

Сауат ашу – баланың көптеген психикалық 
қызметтерінің жетілуін талап ететін, күрделі ақыл-ой 
әрекеті. Жазу – психологиялық  және физиологиялық 
тұрғыдан алғанда өте қиын күрделі үдеріс, сондықтан 
да жазу дағдысын меңгеру үдерісінің көп компонентті 
психофизиологиялық құрылымы  бар. Бір сөзді жазу  
үшін балаға көптеген амалдар жасау керек, сол себепті 
баланы жазуға үйретудің, жазудың барлық қызметтерін  
жүзеге асырудан көп  бұрын  бастау  қажет.Үздіксіз білім 
берудің алғашқы сатысы –мектепке  дейінгі білім  беру 
мәселесіне  бүгінгі  таңда жан-жақты көңіл  бөлінуде. 
Қазіргі кезде халық назарын аударып отырған басты 
мәселе – мектепке дейінгі ұйымдарда тәрбие – білім  
беру жұмыстарының мазмұнын, міндетін жаңарту, 
ұлттық негізде  құру. Сондықтан балаларға  сапалы білім 
берудің тиімді жолдарын іздестіру – өзекті мәселелердің 
бірі. Күнделікті өмір  барысында бала шындық 
дүниенің  құбылыстары мен заттарын анықтай білуге, 
адам баласының жинақтаған бай  тәжірибесін үйренуге 
талаптанады. Балалардың  бір нәрсені құмартып 
білуге талаптануын таным ынтасы  дейді. Балалар 

өте  байқағыш, еліктегіш, әр нәрсеге үңіле қарайды, 
көп нәрселер  оларды ойлантады. Балалар әдетте өзіне 
түсініксіз оқиғалардың, құбылыстардың сырын  білуге 
құмартады. Күн сайын олардың алдында жаңа сұрақтар 
туады. Сол сұрақтың жауабын олар ересектерден күтеді, 
өйткені, олардың түсінігінше, ересектердің білмейтіні 
болмайды. Мұндай ерекше сұрақтар балалардың 
ақыл-ой еңбегімен шұғылданудағы ниетін, ықыласын 
сипаттайды. Сондықтан ересек адамдар  бала сұрағын 
жауапсыз қалдырмауға тырысқаны жөн. Себебі 
сұрағына жауап ала алмаған бала келешекте сұрақ 
қоюдан жасқаншақтайды және бұл баланы дүниені 
тануына кері әсер етуі әбден мүмкін. В.С.Мухинаның 
айтуы бойынша, мектеп жасына дейінгі  және 
бастауыш мектеп жасындағы балаларда мінез-құлық 
мотивациясы: мінез-құлықтың саналы регуляциясы 
күшейеді, мотивтер мен қажеттіліктер көлемі ұлғаяды, 
рухани және материалды қажеттіліктер сферасы  
кеңейеді, қарым-қатынасқа деген қажеттілік, жетістікке 
жету, басқарушылыққа қажеттілік сияқты әлеуметтік 
қажеттіліктер нығая түседі. Көп  білу, басқалардан  
жоғары болу, өзі жасай  алу сияқты қарапайым 
қажеттіліктер пайда болады: Т.Рибонның айтуынша, 
баланың шығармашылық қабілеті тәжірибелілігіне 
байланысты дамиды деп  тұжырымдайды.

Мектепке дейінгі бала тәрбиесімен айналысатын 
педагогтар мен тәрбиешілер, ата-аналар балалармен 
жылдың қай мезгілінде болмасын далаға шығып, 
серуендегенде, әр түрлі ойын  ойнағанда осы  ойланту 
әдісіне баса  көңіл бөлуі  қажет. Бала бойына ерекше 
әсер етіп түрткі болатын айналадағы өлі  және тірі 
табиғаттардың сан  түрлі  құбылыстары, К.Д.Ушинский-
ге сүйенсек, баланы табиғатпен  жастай таныстыра 

дамытуға, оның  өзіндік логикалық ойының, сөз 
қорының, санасының  жетілуіне әсері мол екенін  
көрсеткен. Логикалық ойдың, пікірдің  дамуы баланың  
келешекте рухының жоғары  болуына, батыл  пікір, 
нақты  шешім айтуына және  оны дәлелдеп беруге 
жетелейді. Сондай-ақ, кімде-кім баланың  тіл  қабілетін 
дамытқысы келсе, ең алдымен, оның  ой  қабілетін 
дамытуы  тиіс,- деп  көрсетеді. Мектепке дейінгі  
балалар әдетте  ойынды, сурет  салғанды жақсы  көреді, 
ересектермен және өзі  қатарлы балалармен  лезде тіл  
табысып  кетеді. Мектепке  дейінгі шақтың  әсіресе, 
алғашқы  үш  жылы психологияда «қауіпті»  кезең  
аталып, өзіне зерттеушілердің  үлкен  зейінін  аударуда. 
П.Бадалян «...осы  уақытта сәби  арнайы  үйрету мен 
тәрбие  көрмесе, кейін ол  өте  қиынға түсін, тіпті кеш 
болуы да мүмкін»  деген. Дер кезінде тәрбие  мен  
үйрету көрген  бала бес  жасында еш  қиындықсыз  таза  
сөйлей  білуі  тиіс. 

Сонымен  мектепке  дейінгі жас – ерте онтогенез  
кезеңіндегі ең  ұзақ  және күрделі психикалық  даму  
көрінісі  болып  табылады. Мұның  өзі психологиялық  
зерттеулердің обьекті  ретінде  қосылды  және  ол 
ғылыми  әдебиеттерде оқиғалардың  әр  алуандылығы 
ретінде көрсетіледі. Жас  баланың  өмірді  тануы, 
еңбекке  қатынасы , психологиялық ерекшеліктері  осы  
ойын үстінде қалыптасады.

Пайдаланылған әдебиеттер:

Резюме
В статье рассматривается  возможности    

усовершенствования   развития прогресса  детей 
дошкольного возраста.

Resume
In the article examined  to possibility    of improvement   

of development of progress  of children of preschool age.

Гүлмира ЖАЙЛЫМЫСОВА,
Қазақ мемлекеттік қыздар 

педагогикалық университетінің
2-курс магистранты.

ЖЕТКІНШЕКТЕРДІҢ 
ПСИХИКАЛЫҚ ДАМУ 

ЕРЕКШЕЛІКТЕРІНЕ ӘСЕР ЕТЕТІН 
ӘУЕННІҢ ПСИХОЛОГИЯЛЫҚ 

МАҢЫЗДЫЛЫҒЫ

Білім берудің жүйесін  қайта  құру  жағдайында, 
бүгінде ұлттық мәдениетке, халықтық дәстүрге, 
олардың тарихы мен даму жолдарына қайта оралып, 

өнер мен мәдениетті дамытуға барынша қолдау жасап 
отыр. Олай болса, мектептің оқу-тәрбие үдерісінде 
дәстүрлі мәдениетті, оның өзіндік әдет-ғұрпы мен 
салт-дәстүрлерін ұрпақ тәрбиелеуде тиімді пайдалана 
білу жеке тұлғаның жан-жақты өсіп-дамуына, рухани 
адамгершілік мәдениетінің қалыптасуына мүмкіндік 
береді. Саз сабағы қазақтың дәстүрлі мәдениетіне 
негізделе отырып, көркемдік педагогикалық 
үдерісте өнер сабағы ретінде өтілуі тиіс. Сондықтан 
халқымыздың ғасырлар бойы қалыптасқан қанатты 
сөздерінде, «Жақсы ән – жан азығына» айналған 
адамның дамуы негізінде құдіретті күш жатқаны 
белгілі. Әр халықтың ғасырлар бойы қалыптасқан 
ұлттық әуені бар. Оның дамуы ұлттық мәдениетінің 
деңгейіне байланысты. Қазақ халқының да ғасырлар 
бойы қалыптасқан тәжірибесі, білімі, көркемдік пен 
сұлулыққа деген көзқарасы, рухани байлығы болып 
табылатын этнографиялық, әдебиет және көркемөнер 
мұралары бар. Бұрын қазақтың көшпелі дәуірінде 
«ауыл-ауыл» болып жиналып, ел мақтанышы болған 
ақындарды, жыршыларды, күйшілерді, әншілерді қонақ 
қылып, айлап жібермей, өнерін тамашалаған елдің 
қабілетті жастары хат танып, қағазға түсіре білмесе 
де, өлең жырларды тез қағып алып, өздері нақышына 
келтіріп айтып жүрген. Мұндай ұлы дәстүрді біз күй 
атасы – Құрманғазының, Тәттімбеттің, Дәулеткерей 
күйшінің, ән атасы – Біржан салдың, Ақан серінің, Үкілі 
Ыбырайдың, Мұхит әншінің, Исаның, Әсеттің, Мәди-
дің, т.б. қазақ халқының ақын-композиторларының 
өнер мектебінен өткен ұлы адамдар шығармаларының 
халық ішіне кеңінен таралуынан көреміз. Қазір 
Республикамызда эстетикалық тәрбие берудің 

бірнеше бағдарламалары, оқу-әдістемелік құралдары, 
оқулықтар жарық көрді. Ән сабағында оқушыларға 
халықтық мәдениетті ұқтыруда бағдарлама ұлттық 
негіздер бойынша жасалып, республиканың жалпы 
білім беретін мектептерінде ұсынылды. Соның бірі 
халық өнерімен байланысты «Елім-ай бағдарламасы» 
оқушыларды қазақтың дәстүрлі көркем мәдениеті 
негіздеріне тәрбиелеудің басты құралына айналып 
отыр. 

Ән айту мен үйрену кезінде жеке ән айтумен бірігіп 
орындау дағдыларын меңгертуге баулиды. Әндер мен 
күй әуендерін үйретуде ұлттық аспаптар – домбыра, 
шертер, жетіген, қобыз, сыбызғы және т.б. сүйемелдеуі 
мен орындаудың әсері мол. Ол ұлттық саздың 
қалыптасуына, аспаппен қосылып ән айта білуге, 
шығарманың ырғағын сезініп, ұзақ есте сақтауға 
тәрбиелеп, әннің негізгі мазмұнын білдіретін сөздерді 
анық айтуға үйретуге тиіс. /1/ 

Қазіргі кезде практикалық психологияның 
қарқынды дамуына орай психотерапиялық әдістер 
кеңінен қолданылуда. Жеткіншек жастағы балалардың 
мінез-құлқындағы агрессивтілікті қалпына келтіру 
үшін музыка терапиясының ықпалы зор. 
Психологияда бұл әдіс ғылыми теориялық және 
тәжірибелік тұрғыда жете зерттелмеген. Тақырып 
мазмұнын ашатын еңбектер мен ғылыми ізденістер 
аз, бірақ бұл мәселе жеке дара баяндалатындықтан 
оның өзектілігінің маңызы зор деп ойлаймыз.

Қазіргі уақытта адамның денсаулығының физика-
лық және психикалық дамуын, жетілуін, сақтауын 
зерттеп, анықтайтын, көпшілікке мәлім болғандай, 
түрлі шоғырланған психологиялық әдістерді қолдану 

болса, ал оны түзетуге арналған әдістердің бірі – әуен 
терапиясы. Әуен терапиясы адам психикасын қайта 
қалпына келтіруде, жүйелі құрылуында, үлкендер 
мен балалардың тәрбиесінде және соматикалық, 
психикалық аурулармен ауыратындардың көңіл- 
күйінің өзгерістерінде қолданылады.

Әуен терапиясы психикалық күйзелістерге ұшыраған 
сәттерінде, мінез-құлықтарында ауытқушылықтар 
байқалғанда,  дамуындағы кемшіліктерде, эмоция-
лық тұрақсыздықта, тәртібінің бұзылуында, 
сенсоралық кемшіліктерде, психосоматикалық 
ауруларда, ағзаның ішкі органдарында, психикалық 
ауытқушылықтарда, афазияда, аутизмді, т.б. емдеу 
үшін көптеген елдерде кеңінен қолданылады. /2/

Баланың психикасына қоршаған ортаның түрлі 
негативтік жайттары әсер етеді, оған қоса табиғаттың, 
экологияның да жағымсыз жайттары тыс қалмайды. 
Баланың денсаулығына қолайсыз факторлар тек 
психикаға емес, сонымен қатар баланың физикалық 
жағынан дамуына да әсер етеді.

Әуеннің түрлі дыбыстарынан адам ағзасында 
энергетикалық алаң пайда болады. Олар айналадағы 
кеңістіктегі қозғалыстарды тудырады. Ал біз сол 
энергияны қабылдаймыз және ол біздің ағзамызға әсер 
етеді.

Психологтардың айтуы бойынша, музыканың 
керемет күші баланың физикалық және психикалық 
дамуын нығайтуда, әрі жақсы нәтижелерге 
жеткізуде өзіндік мәні бар. Ал түрлі әуен терапия 
әдістерін ойынмен байланыстыра отырып, және 
психотерапевтикалық құралдарды қолданса, әсерлері 
тіптен жоғарылайды. 

Біздің елімізде балаларға, әсіресе, жеткіншектерге 

психологиялық көмек көрсету мақсатында 
психотерапияның түрлі әдіс-тәсілдері кеңінен 
қолданыла бастады, мәселен, арт-терапия, ойын 
терапиясы, құм терапиясы. Ал әуеннің әсерін 
тәжірибеде, көбінесе, релаксациялық жағдайда 
қолданылады. Әуен терапиясының әдіс-тәсілдерін 
психологиялық тұрғыда қолдану әлі де жеткілікті түрде 
жолға қойылмаған деп ойлаймыз.

Сондықтан, біз, өз ғылыми зерттеуімізде жеткіншек 
жастағы балалардың дамуындағы психикалық 
ерекшеліктерді ескерсек, олардағы мазасыздануды, 
агрессиялықты, түрлі күйзелістер мен көңіл-күйлерді 
қалпына келтіру мақсатында әуен терапиясының 
тәсілдерін қолданудың маңызы зор екенін айтамыз.

Қазақтың музыка өнері кең дамып, оқыту 
мен тәрбиелеу, яғни, әуен педагогикасы жөнінде 
көп зерттеліп жүргенімен, оның психологиялық 
астарлары туралы айту кемшін болып жатқаны, 
әуен арқылы адамның мінез-құлқына әсер ету, түзеу, 
қалыпқа келтіру, тіпті сауықтыру жайында тікелей 
тәжірибелік жұмыстар жоқтың қасы. 

Адам баласына берілген құдіретті бес сезімнің 
ішіндегі елеулісі – есту қабілеті. Бүл – қоршаған 
ортамен байланыс орнатып қана қоймайды, адамның 
жан-жақты  болуына негіз болар іргетас. Естудің 
өзіндік ерекшеліктері бар. Біздің тақырыбымыз 
адамның есту қабілеті арқылы саз өнерінің адам 
баласына ықпалды тәрбиелік құдіретін сезінуі, оның 
ішкі сезімдеріне, мінез-құлқына әсері туралы болмақ.

Біздің қоғамда, зерттеушілердің айтуынша, әуен 
тыңдаудың оннан аса қызметі бар. Шындығында, 
музыка жаңаша білім береді, қажетті көңіл-күйге 
бөлейді, шығармашылық ісіне шабыт береді, күрестер-

ге рух береді, сабасына түсіреді және жұбатады, көңілін 
аулайды және тәрбиелейді. Танымдық, тәрбиелік 
жан қажеттілігі (гедоникалық), қарым-қатынастық, 
психотерапиялық қызметті мойынына алатын бұл өнер 
немесе ғылым саласы осындай жүйелі де маңызды 
міндетті атқарады.

Біздің халқымыздың музыка өнері және оның 
адам сезіміне әсері мен қуат күші жайында айтылған 
түжырымды ой мен татымды пікірлерінің бастауында 
Әбу Насыр әл Фараби тұрады. 

Сан ғаламға негіз боларлық ой қалдырған 
бабамыздың саз өнері жөніндегі «Бұл ғылым (яғни, 
әуен) өзінің байсалдылығынан айырылған адамдарды 
түзетуге, қызба адамды қалпына түсіруге, байсалды 
адамды ылғи да бір қалыпта ұстауға құдіреті әбден 
жетеді» деген тұжырымы халқымыздың тәжірибесінде 
музыкалық терапияның болғанына ғылыми негіз 
болары хақ./3/

Профессор Қ.Б.Жарықбаев әуеннің негізгі 
мақсаты – «...адамның эстетикалық қажеттілігін 
қанағаттандыру»,- дей келе, ұлттық ерекшеліктерді 
ескере отырып, өз еңбектерінде бірнеше психология-
лық тұжырымдамалар жасаған. /4/

Елімізде психология ғылымы қарқынды дамып 
келеді. Алайда өнердің, оның ішінде музыканың 
түлғаны әлеуметтендірер мүмкіндігін ұсынатын 
психологиялық бағдарлама немесе әдіс-тәсілдер жоқ 
деп айтуға болады. Бірақ әуеннің зор мүмкіндігін 
біз жас ұрпақ тәрбиесіне, оларды әлеуметтендіруде 
пайдалануымыз керек. Сондыктан жеткіншек 
кезеңінде көп кездесетін олқылықтарды да ескеруіміз 
жөн. Олар: алекситимия — бұл ішкі жан күйзелісін 
білдіре, жеткізе алмауы. Ішкі жан күйзелісі; ашу мен 

ыза, қайғы мен мұң, әлсіздік, қызғаныш, қорқыныш, 
т.б. анықталмастан, яғни, сыртқа шығара алмай 
іште қалуына байланысты жасөспірімдерді (тіпті, 
үлкендерді де) ауруға ұшаратады. Жүрек, өкпе, бауыр, 
асқазан сияқты ішкі қүрылыстарын зақымдайды. 
Дәрігерлердің айтуынша, бұлардың қатарына 
қолқаның асқынуы, асқазан жарасы, жүрек ауруы, 
неродермит, буын аурулары, ішек жаралары, 
гипертиреоз, тіпті, соңғы кезде жүрек тамырлары 
аурулары, қатерлі ісік дерті қосылды. Кейінгі уақытта 
жеткіншектердің арасында өзіне-өзі қол жұмсау 
(суицид) көбейіп келеді; аддикция – немесе 
аддиктивті мінез-құлық адамдардың аталмыш 
проблемалардан шығар оңай жол іздеп тәуелділікке 
танылуы. Бұлардың қатары бұрын темекі, насыбай, 
ішімдік болса, соңғы кезде анаша немесе есірткі, 
компьютерге жіпсіз байлану сияқты болып көбейіп 
келеді. Өзін қабілетсіз де дәрменсіз болып көрінуден 
сақтана отырып, өз «эгосын» сақтап қалғысы келгендігін 
аңғартады. Ішкі жан дүниесіндегі үйлесімсіздік 
тек қана бір жағдайға ғана қатысты болмайды. Ол 
бала кезден (тіпті, іште жатқанда, тектен берілетін) 
күтімнің дұрыс болмауы, мейірімнің жетіспеуінен, 
т.б. туындайтын олқылық бала бойындағы мінез- 
құлықта, ішкі сезімдерде толымсыздыққа негіз болады. 
Толымсыздықты білдірмеу мақсатында жасөспірімдер 
өздерін басқаша көрсетудің жолын қарастыра 
бастайды да, тәуелділікке ұрынады. 

Мұндай жәйіттерді шешу жолында психологиялық  
зерттеу жұмыстарын үш бағытта жүргізу тиімді деп 
ойлаймыз. Біріншісі, арнайы құрастырылған әуеннің 
психологиялық тестілеу жүйесі арқылы жеке адам 
диагностикасын жүргізу. Екіншісі, жеке адамның 

психологиялық картасын дыбыс көмегімен айқындау. 
Үшіншісі,  әуенге «ену» (яғни, әр түрлі заман мен 
стильдегі ән, музыкалық аспаптарды ойнау, музыкалы- 
драмматикалық импровизация және т.б. – музыканы 
тыңдау) негізінде жеке тұлғаның ішкі дүниесін 
үндестіру жолындағы дербес жұмыс жүргізу. 

Қорыта келе, әуен терапиясы арқылы жеткіншек 
шақтағы балалардың агрессивті мінез-құлқын 
қалпына келтіру мақсатында әуендер мен музыкалық 
ойындарды, жаттығуларды, психологиялық түзету 
жұмыстарын тиімді пайдаланса, онда балалардың 
агрессивті эмоциялық күй жағдайының деңгейі 
төмендейді деп ойлаймыз. 

Білім ордасы: таным мен тәрбие

Ақжарқын ОРАЗОВА,
     Қ.Аманжолов атындағы 

жалпы орта білім беретін мектептің
қазақ тілі мен әдебиеті 

пәнінің мұғалімі. 
Батыс Қазақстан облысы,

Зеленов ауданы,
«Переметный» ауылы.

ЖАҢАША ОҚЫТУҒА –                
ЖАҢАША КӨЗҚАРАС

«Ел мен елді, халық пен халықты теңестіретін –                                       
білім».                                             

                                                     Мұхтар Әуезов.
Жаңару жолындағы Қазақстанға жаңаша ойлайтын 

өмірге көзқарасы тың, ақыл-ой және шығармашылық 
әлеуеті қалыптасқан, рухани адамгершілік мәдениеті 
жоғары шығармашыл мұғалім керек. Ал шығармашыл 
мұғалім – үздіксіз ізденісте болады. Әрбір маманның 
қызметіне қажетті кәсіби біліктіліктер болуы тиіс.

Қазақстан Республикасының Президенті 
Н.Ә.Назарбаев өз Жолдауында айтқандай: «Болашақта 
өркениетті дамыған елдердің қатарына ену үшін заман 
талабына сай білім қажет. Қазақстанды дамыған 50 
елдің қатарына жеткізетін, терезесін тең ететін - білім». 
Сондықтан қазіргі даму кезеңі білім беру жүйесінің 
алдында оқыту үрдісінің технологияландыру мәселесін 

басты орынға қойып отыр. Жаһандану үрдісінде, 
шығармашылық ізденістегі, әр баланың ақыл-ой 
еңбегінің дамуына ықпал жасайтын негізгі тұлғаның 
бірі – оқушының ұстазы. Педагогикалық қызметімде 
теориялық білімді тәжірибемен байланыстыра отырып, 
жан-жақты мүмкіндіктерімді ашуға, «Батыс Қазақстан 
облысы бойынша педагог қызметкерлердің біліктілігін 
арттыру институты» ұсынған оқытудағы Кембридж 
университеті тәсілінің теориялық негіздерін енгізген 
«Үшінші деңгейлі мұғалімдерді даярлау жөніндегі 
біліктілікті арттыру курстарының»маңызы  зор. 

«Батыс Қазақстан облысы бойынша педагог 
қызметкерлердің біліктілігін арттыру институтында» 
2011-2012 жылы 4 сәуір күні курстың алғашқы 
қарлығаштары  болып, осындай бірінші Халықаралық  
біліктілікті көтеру облыстың әр ауданынан алдын ала 
әңгімелесу арқылы жүргізілген сараптаудан өткен 
білікті де, білімді педагогтар жиналған.  Барлық келген 
ұстаздар осы күннен бастап қолдарына қалам алып 
партаға отырды. Бірінші күннен бастап курстан алған 
әсерім мол. Қазақстандағы білім беру саласына үлкен 
өзгеріс енетінін, сол өзгерісті енгізудің басында өзімнің 
болатыныма қуаныштымын. Бұл курсқа Бағдарлама 
мазмұнының оқыту әдістері заманауи идеялардың жеті 
негізгі модулі түрінде берілген:

• білім беру мен білім алудағы жаңа тәсілдер;
• сыни тұрғыдан ойлауға үйрету;
• білім беру үшін бағалау және оқытуды бағалау;
• білім беруде ақпараттық-коммуникациялық 

технологияларды пайдалану;
• талантты және дарынды балаларды оқыту;
• оқушылардың жас ерекшеліктеріне сәйкес білім 

беру және оқыту;
• білім берудегі басқару және көшбасшылық.
Курс барысында бізді қызықтыратын сұрақтар мен 

мәселелер өте көп. 
Тындаушылар арасында қызу тартыс  пайда болып 

кеткенде бір-бірімізге дес бермей, қателерімізді тауып, 
оны дөп баса айтамыз. Осыған қарағанда өзгеден 
бұрын өзімізді өзгертуіміз қажет. Бір қуантатын мәселе, 
осы қызу тартыстың аяғы – жаттықтырушы Құралай 
Шамұратқызы мен Шынар Мұқайқызының  түзу 
айтылған уәжі мен бағыт-бағдары.

Оқудың жаңа мазмұнын игеру немесе жобалау 
үдерістерін дайындауда әріптестермен шағын 
топтарда әрекеттесу арқылы орындалады. Топтық 
жұмыс нәтижесінде ой білдіру, тұжырымдар мен 
ұстанымдарды, жобалау көзқарастарын, үлгілерін 
ортаға салу психологиялық тұрғыдан жеңілірек екендігі 
байқалды. Осы курстың мақсаты – бала әрекетінің 
нәтижесін бақылау мен бағалаудағы оң өзгерістер, сыни 
тұрғысынан қарастыру, өзара әрекеттесу барысында 
үнемі кінәламай ыңғайлы жағдай жасауға талпыну, 
олардың өздеріне деген сенімін қалыптастыру. Жалпы, 
білім беруде әр мұғалім көздеген мақсатына қол жеткізу 
үшін оқыту үдерісін жоспарлап қолданысқа енгізгенде 
оқушыларды бағалауды басты назарда ұстауы керек. 
Себебі, бағалау – сыныптағы оқушылар деңгейі әр түрлі 
болып келетіндіктен мұғалімнің сыныпта қалыпты 
атмосфераны құруына және оқушылардың пәнге деген 
қызығушылығын арттыру жолдарына елеулі әсер етеді.

Сындарлы оқыту теориясына сүйенетін болсақ, 
бағалау – одан арғы білім алу туралы шешімді 
қабылдау мақсатымен оқытудың нәтижелерін жүйелі 

түрде жинақтауға бағытталған қызметті белгілеу үшін 
қолданылатын термин болып табылады. /мұғалімдерге 
арналған нұсқаулық. 55-бет/ «Бағалау» термині «Жақын 
отыру» дегенді білдіретін латын сөзінен шыққандығы 
кездейсоқ емес, себебі бағалаудың негізгі сипаты бір 
адам басқа адамның не айтып, не істегенін немесе 
өзін-өзі бақылау жағдайында өзінің дербес ойлауын, 
түсінігін немесе тәртібін мұхият бақылауы болып 
табылады.

Өз іс-тәжірибеме жаңаша бағалау түрлерін енгізбес 
бұрын, оқушыларыма өздерінің жұмыстарын қалай 
бағалау керектігі, өз-өзін бағалауда қандай ұстанымдар 
болу керектігін, серіктестерін топта бағалауды, жалпы 
оқыту үшін бағалау дегеннің не екеніне дұрыс бағыт 
беру мақсатында мұғалімдерге арналған нұсқаулықты 
басшылыққа ала отырып бағалау жайлы мәліметтер 
мен формативті бағалау технологиясы жайында 
ақпарат бердім. Сонда үлестірме қағазына оқушылар өз 
ойларын білдірді. 

Қазақ тілі мен әдебиет  пәнін оқытуда мұғалім – 
оқушының қызығушылығын арттыру мен жетістікке 
жету үшін тынбай жұмыс жасаумен қатар, сабақ 
соңындағы шығу парағында жазылған оқушылардың 
ұсыныс-тілегіне назар аудара отырып, оқушылармен 
бірлесіп өткен әр сабаққа «өзіндік баға» беруі керек.      
Жалпы, мұғалім жиі-жиі оқушыларға тілдік көмек беріп, 
мадақтауы қажет, оқушыларға өздерінің жауаптарын 
құрастыруға көмек беретін формативті бағалау түрлерін 
қолданғаны жөн. 

Пәнге деген қызығушылығын арттыруда бағалаудың 
түрлерін қолдану нәтижесінде сыныптағы оқушы: 

- тапсырмаларға өз ойын айта алады;
- өз деңгейін біледі;
- сабақта тапсырманы қалай жасағаны туралы немесе 

нені үйренгені туралы айта алады;
- өз сезімі мен өзгелердің сезімі туралы біледі, 

көмектеседі және жігер береді;
- жаңа тапсырмаға тосырқамай сеніммен қолға 

алады;
- топта ойласа отырып таңдау жасайды және шешім 

қабылдайды;
- өз міндеттері мен мақсатын жоспарлайды;
- қиындыққа тап болғанда мойымай табанды бола 

алады;
- тапсырманы орындаудың өз жолдарын іздейді;
- Мұғалімнің көмегінсіз өз ісінің көзін таба отырып, 

тапсырманы қашан әрі қалай орындау қажеттігін 
талқылайды;

- сұрақ қояды және жауап ұсынады;
- алға басуды қадағалайды және қажет кезде көмек 

сұрайды;
- жеке және құрдастарымен бірлескен тапсырмаға 

қатысады.
Күнделікті сабақ барысында мұғалімнің жеке 

тұлғасы, білімі, нақтылығы, оқушымен қарым- 
қатынасы, әдістемелік шеберлікпен жаңаша бағалау 
түрлерін қолдана білуі – сыныпта оқушылардың 
танымдық, шығармашылық, қарым-қатынас 
құзыреттілігін арттыруға жол ашады.

Менің түсінгенім, жіберілген қателіктерді түзетуге 
ешқашан кеш емес, тек осы мақсатқа жету жолында 
талмай жұмыс атқаруымыз керек. Бұл курс келген 
тындаушыларын осындай мақсатта үйретіп жатыр.

Меруерт ӘУБӘКІРҚЫЗЫ,
«Тұйық» орта мектебінің мұғалімі.

Алматы облысы,
Райымбек ауданы.

ШӘКӘРІМ ҚҰДАЙБЕРДІҰЛЫ. 
«ҚАЛҚАМАН-МАМЫР»      

ПОЭМАСЫ

Сабақтың мақсаты: білімділік – а) Шәкәрім 
Құдайбердіұлы туралы мағлұмат бере отырып, 
«Қалқаман-Мамыр» поэмасының мазмұнын, 
тақырыбын, идеясын ашу; ә) поэманың көркемдік 
ерекшелігіне тоқталу; тәрбиелік – жас ұрпақты 
әділеттілікке, адамгершілікке, ұлттық құндылықты 
қастерлеуге тәрбиелеу; дамытушылық – поэманың 
мазмұндық желісін тақырыбына сай талдау, 
ізденімпаздық, ғылыми тұрғыда жұмыс жүргізу 
машығын дамыту.

Түрі: аралас сабақ. 
Әдісі: түсіндіру, баяндау, ҮӘЖ. 
Көрнекілігі: «Қалқаман-Мамыр» поэмасы, 

шығармалар жинағының топтамасы,  видеопроектор, 
сызба, Қазақстан картасы.

Сабақ барысы:
І. Ұйымдастыру.
1-слайд: «Ұлылар үндестігі». 
Сөзжұмбақты шеше отырып, өткен сабақты 

пысықтап, бүгінгі сабақтың тақырыбын анықтап 
аламыз.

1. Абайдың ең үлкен ағасы кім? / Құдайберді/
2. Қазақтың бас ақыны /Абай/
3. Ойшылдық сарыны басым келетін жанрда 

шығарма жазатын өнер иесі. /ойшыл/
4. Абайдың неше қарасөзі бар? /қырық бес/
5. Поэзиялық туындыларды, өлең, жыр-дастан, 

поэмаларды  ауызша айтып не жазып шығаратын өнер 
иесі. /ақын/

6. «Адамдық борышың» өлеңінің авторы 
/Шәкәрім/
7. Абайдың он жетінші қарасөзінде «Ақыл, қайрат, 

жүрек» кімге келіп жүгінеді?  /ғылымға/                       
8. Абайдың әкесінің есімі?  /Құнанбай/
Бастауыш та, баяндауыш та зат есімнен болса, 

арасына қойылатын тыныс белгі. /сызықша/
9. Абайдың шын есімі  /Ибраһим/
10. Әдеби шығарманы бір тілден екінші тілге 

түпнұсқа негізінде көшіріп қайта жазатын өнер иесі. 
/Аудармашы/

  

              

  Қ ұ д а й б е р д і 
А б а й  

о й ш Ы Л  
 
 

 Қ ы р ы қ  б е с 
А қ ы н    

 Ш ә к ә р І М   
ғ ы л ы м ғ А 

 Қ  ұ н а Н б а й 
 –  
 И  б р а г и М 

 а у д А р м а ш ы 
п о э М а   

 ж а з у ш Ы  
 З  е Р е  

11. Оқиғаны өлеңмен баяндап айтатын, кейде жыр-
толғау түрінде келетін көлемді шығарма. /Поэма/

12. Көркем шығарманы баяндап айтуға негіздеп, 
қара сөзбен жазатын өнер иесі. /жазушы/

13. Абайды ауыз әдебиетінің мол мұрасымен 
сусындатқан кім? /Зере/

ІІ. Жаңа сабақты меңгерту.
2-слайд: «Ол – кім?» топтастыру стратегиясы.

3-слайд: «Танып ал» бөлімі.
Жаңа тақырыптың өзекті мәселесі

Қазақ қоғамының ХІХ                   Дала заңдарының 
ғасырдағы ел басқаруы                  кертартпа көрінісі 
                                                 
                            Заман шындығы
Дала заңы           Заманның қатал үкімі
                            Заман құрбаны           Қалқаман
                                                                 Мамыр
4-слайд: «Білгенге – маржан»  бөлімі. 
«Қалқаман-Мамыр» поэмасы.
Композициялық құрылымы.

 

Аудармашы 
Құнанбайдың 

тұңғышы 
Құдайбердінің 

ұлы 

Ақын Абайдың              
шәкірті 

Ойшыл Жазушы Қажы 

Семей облысы, 
Шыңғыстауда 
дүниеге келген 

Шәкәрім 

                                             Оқиғаның басталуы: 
                                             туыстық байланыс
                                  Оқиғаның байланысуы: 
                                  1. Мамырдың бойжетуі;
                                  Қалқаман мен Мамырдың 
                                  кездесуі; Жастардың  бірге қашуы.
                         Оқиғаның дамуы: Мәмбетай мен
                         Көкенайдың баба сөзіне келіспеуі.
                  Оқиғаның шиеленісуі: Мамырдың өлімі
        Шарықтау шегі:  1. Қалқаманға шығарылған
        үкім; 2. Қалқаманның елден кетуі.
Шешімі: Елдің күйзелісі, руластарының Қалқаманның 

ұрпағына арнауы.
5-слайд: І деңгей. «Ой қорыту» бөлімі.

І топ ІІ топ
Көкенай, Мәмбетай неліктен Қалқаман-
Мамырдың қосылуына қарсы болды?

Әнет баба неліктен 
қатал үкімге барды?

6-слайд: ІІ деңгей. «Көңілге түйгенім... »
І топ ІІ топ
Салт-дәстүр. Шығармадан 
үзінділер келтіре отырып, 
дәлелде.

Көркемдегіш құралдардың 
түрлеріне шығармадан мысал 
келтіріңдер.

Жақыннан қыз алмау.
Уәдеге беріктік.
Қызды алып қашу.
Бастаңғы жасау.
Бата беру.

Монолог.
Диалог.
Эпитет.
Теңеу.

7слайд: ІІІ деңгей. «Өмір шындығы – бала көзімен...»
І топ ІІ топ
Поэмадағы қазақ ауылының шынайы 
келбетін қалай суреттер едіңдер?

Поэмада кездесетін жер-су 
атаулары, пейзаж

8-слайд: ІV деңгей. «Менің шығармашылық 
туындым» бөлімі. Шығарманың шешімін сен қалай 
аяқтар едің? Поэманың мазмұнына сай сурет салу.

9-слайд: V. Үй жұмысы. Поэманың 5 шумағын жаттау.
VІ. Бағалау.

Пәнаралық байланыс ортасында

Жанаргүл  ЖАКИШЕВА,
Зайра ОШЫБАЕВА,

Қарағанды қаласындағы
М. Жұмабаев атындағы 

№39 гимназияның мұғалімдері.

ӨНЕР АЛДЫ – ҚЫЗЫЛ ТІЛ 
(6-сынып)

Сабақтың мақсаттары: білімділік – қазақ 
және ағылшын тілдері бойынша лексикалық және 
грамматикалық тапсырмаларды   орындау  арқылы 
оқушылардың  тілдік  құзырлылықтарын қалыптастыру; 
дамытушылық – тіл туралы нақыл сөздер мен мақал-
мәтелдерді  оқыту арқылы оқушылардың сөздік қорын 
молайтып, тіл байлығын дамыту; тәрбиелік – тілдің 
қадір-қасиетін түсіне білуге шақыру әрі оқушылардың 
тілге деген сүйіспеншілігін арттыру.

Түрі:онлайн жүйесі бойынша кіріктірілген сабақ. 
Әдістері: жеке, жұппен, топтық жұмыстар, сұрақ-жауап, 
ойтолғау, қызықты грамматика, шығармашылық жұмыс. 
Көрнекілік: тақырыптық суреттер, мақал-мәтелдер, 
сөзжұмбақ, слайдтар, баспасөз  материалдары.

Сабақтың барысы:   
І. Қызықты грамматика. І. Funny Grammar
ІІ. Сөздер әлемі ІІ. The world of words
ІІІ. Толғауы тоқсан қызыл тіл
ІІІ. English through proverbs
ІV. Тіл қаруы – сөз, Сөз қаруы – ой
IV.Global English  for global Understanding.

Кіріспе сөз. Тіл – адам баласын қазіргі өркениетке 
жеткізген ұлы күш. Ол қоғам тарихының барлық 
дәуірінде дамуының құралы,рухани өмірінің, бүкіл 
мәдениетінің тұтқасы болып келеді.

Тіл өткірлігіне, сөйлеу шеберлігіне қазақ халқы 
ерекше мән берген. Ғылым, білім дегеннен алыс жүрген 
замандардың өзінде-ақ қазақ «тіл өнерін өнердің өнері», 
«өнер алды – қызыл тіл» деп бағалаған. Жақсы сөзді 
жанына азық ете білген, қарсы атылған оққа тоқтамаса 
да,қазақ халқы жүйелі сөзге тоқтаған.

Ұрпағы өз тілінде сөйлеген ұлттың рухы биік.
І. Қызықты грамматика
1-тапсырма. Ойна да ойла.
Бірінші буыны – жіңішке езулік,
Екінші буыны – есімдік.
Тұтасынан алғанда,
Ол – ағаш тым берік.
Екі буынды бір сөздің
Алғашқы буыны не зат есім, не етістік
Соңғысы – тағы есімдік.
Екі буынды қосып айтса бар ғой- 
Адамға қажет бір мүлік.
2-тапсырма. Жұмбақ жұрнақ. Бұл қай жұрнақ?
Жуан, жіңішке сөздерге бірдей жалғана береді, ол 

жалғанса сөз мекендік мағына береді. 
Зат есімнен зат есім тудырады, ол зат есім заттық 

ұғымды білдіретін белгілердің атын ұғындырады. 
Бір жұрнақтық құрамында екі жұрнақ бар, бұл жеке-

жеке қай жұрнақтар?
Сын есімге де, етістікке де жалғанады. Ол арқылы  

сын есім етістікке айналады.
3-тапсырма. Сәбіз, кітап сөздеріне жұмбақ құрастыр.
Жұмбақ төрт сөзден құралған.

Біріншісі – сарай сөзінің синонимі,
екіншісі – астында сөзінің антонимі,
үшіншісі – ірі сөзінің антонимі,
төртіншісі – тау жынысты қатты заттың аты. 
Жұмбақ құрастыр.
4-тапсырма. Төмендегі сөздерде  Мағжан Жұмабаев 

өлеңдерінен үзінді жазылған. 
Соны тауып оқып, есте сақтаңдар.
Бағасыз бір, алтын күннен, белгі боп, бабам тілі, сен 

қалдың, нұрлы жұлдыз.
І. FUNNY GRAMMAR
Task 1. Guess the riddles and give the plural form of the 

nouns.
What Am I?
I’m black     
And red, and blue,
I draw a picture 
For you.
What Am I?
I don’t know 
The ABC    
But I’m writing
As you can see.
What Is It?
It is red and sweet,
And it’s good to eat.
What Is It?
It can tell you all the day,
Time to sleep and time to play.
The Funny English Language
If the plural of man is always called men,
Why shouldn’t the plural of pan be called pen.

Task 2                        Task3                     Task 4
 

ІІ. Сөздер әлемінде
1-тапсырма. Төмендегі сөздердің синонимін тауып, 

тұрақты тіркеспен алмастыр.
Сыйлау, шешен, күшті.
2-тапсырма. Төмендегі сөздердің омонимін тауып, 

мағынасын ашу.
Асыл, нар, зерек.
3-тапсырма. Берілген сөздер бойынша зат есім мен 

етістікті қатыстырып, тұрақты сөз тіркестерін құрау, 
мағынасын ашу.

Қыз Сиыр Күшік
Әйел Ат Ит
Бала 
жүгіндей

Түйе салмау Тауық өлген

Адам Қой Қаз

4-тапсырма. Суреттер бойынша тұрақты тіркестер 
құрастыр.

5-тапсырма. Сөзі бірдей дыбыстан басталатын, сөз 
тізбегін жазу.

ІІ. The World of words. Task 1. Name a word that 
begins with the last letter. “Banana”-

Task 2. Game “Associating Words” Try to connect the 
words together.

Task 3. “Animals in hiding”
That will be a real help.
 She came late every day.
He has come to America today.
 If I shout,  he’ll hear me.
If Roger comes we’ll begin.
 We will go at two o’clock.
Is it the sixth or seventh?
 She clothes naked babies.
He called Mikko a lazy boy.
 We are sending only one book.
Task 4. Game “Build Triangle”
Build a triangle of words all beginning with the chosen 

letter. “A”
Task 5. Game “Tops and Tails”
Think of words that start and end with chosen letters. 
Write down as many words as possible.
P-T;     S-E;    D-R;     C-E
ІІІ. Толғауы тоқсан қызыл тіл
1-тапсырма.

1/Ө 2/М 3/ І 4/Р 5/Б 6/А 7/ Р 8/Д 9/А
10/Е 11/С 12/К 13/І 14/Р 15/М 16/Е 17/С 18/Б
19/А 20/Ғ 21/А 22/С 23/Ы 24/Қ 25/Ұ 26/Н 27/Д
28/Ы 29/Ө 30/Р 31/Е 32/Н 33/С 34/Ө 35/З
2-тапсырма. Шахмат атының жүру тәртібі бойынша 

оқыса, халық мақалы шығады.
тістем қадірін
тарыққанда зарыққанда анық
достың нанның
білерсің білерсің қадірін

3-тапсырма. Жаңа сөз жасап тұрған  әріптерді 
жалғастырып  жазғанда, жасырған мақал  шығады.

Кім – өкім;        Ана – дана;        Баға – балға;
Желі – желін;    Ақ – ақы;           Аяқ – таяқ;
Кен – кене;        Ара – арқа;        Кит – киіт;
Елік – ерлік;      Су – ысу;           Жеке – желке;
Мал – амал;       Қобы – қобыз;
Мүше – мүшел;   Қылық – ықылық.
4-тапсырма. Сұраққа мақал-мәтелмен жауап беру.
1. Кімнің көзі үлкен?   Кімнің сөзі үлкен?
2. Қайтсең, тегін ішесің?
3. Адамда арқау бола ма?
4. Білгенің қанша, білмегенің қанша?
5. Түкіріктен көл құрала ма?
ІІІ. English through proverbs
Task 1. Match the pictures and proverbs

• East or West home is best.
• Two heads are better than one.
• A friend in need is a friend indeed.
• Better late than never.
Task 2. Match the parts of the proverbs
First think          that ends well.
Live                    then speak.

No news                     and learn.
All is well                  is good news.
Task 3. Match English proverbs with their Kazakh 

equivalents
1. All is not gold that glitters.
2. A man can die but once.
3. So many men, so many mind.
4. To kill two birds with one stone.
A. Ер жігітке екі өлмек жоқ.
B. Екі қоянды бір оқпен ату.
C. Жылтырағанның бәрі алтын емес.
D. Көптің ойы кемеңгер.
Task 4. The following concatenation of letters
can be easily turned into well-known English proverb.
O-is missed 
UTFSIGHTUTFMIND
E-is missed 
WHILTHRISLIFTHRISHOP
I-is missed 
EVERYTHNGSGOOINTSSEASON
Қорытынды:  Сөзжұмбақтың  жауабы:
Өзге тілдің бәрін біл, Өз тіліңді құрметте. 

Пайдаланған әдебиеттер:
1. С.Исаев, М.Мұқышева. Қазақ тілі дидактикалық 

материалдар. «Атамұра» 2002.
2. «Қазақ тілі мен әдебиеті» журналы. №1,  2008.
3. Collins Gem “Party Games” Harper Collins Publishers.
4. Е.В.Дзюина. «Игровые уроки и внеклассные 

мероприятия на английском языке». М., «Вако», 2007.
5. И.И.Кошманова. «Игры со словами». М., «Лист», 

1998.

Балабақша бағында

Сандуғаш ОРАЗОВА,
Алматы қаласындағы
№139 балабақшаның 

тәрбиешісі.

МЕНІҢ БІР КҮНІМ. КҮН 
ЕРЕЖЕСІ ДЕГЕНІМІЗ НЕ?

(Мектепке даярлық тобы)

Мақсаты: балалардың күн ережесі туралы білімдерін 
кеңейту, күн тәртібін жүйелі орындаудың денсаулықты 
нығайтудағы маңызын түсіндіру, өмір сүруге баулу, 
дұрыс тамақтанудың, таза жүрудің денсаулық үшін 
маңыздылығын түсіндіру, еңбек ету, қимыл-әрекетке 
жаттықтыру, елін қорғауға тәрбиелеу.

Көрнекіліктер: суреттер, гүл, мақал-мәтелдер.

Әрекет 
кезең-
дері

Тәрбиешінің әрекеті Балалардың 
іс-әрекеттері

Ұйым-
дас-
тыру-
ояту-
шылық

Балалар әуенмен залға кіреді.
Шеңбер бойымен тұрады.
Қуан, шаттан, алақай!
Қуанатын күн келді.
Күліп шықты күн бүгін,
Қайырлы таң балалар!
Қайырлы таң қонақтар! – 
деп балардың назарын өзіме 
аудару. Енді балалар келген 
қонақтарға жылы лебіз, 
жақсы тілектер айтайық.

Сәлеметсіз бе? 
Есенсіз бе? 
Қайырлы таң! 
Қайырлы күн! 
Бәріміз күндей 
жарқырайық, 
бәріміз тату 
болайық!



138

Ұйым-
дастыру-
іздену-
шілік

- Өте жақсы, балалар. Өзгелерге 
денсаулық тілеп, жақсылық жа-
саса, ол өзіне қайтып келеді.
- Балалар, бүгін біздің оқу 
іс – әрекетіміздің тақырыбы – 
«Менің бір күнім. Күн ережесі 
дегеніміз не?»
- Балалар, бүгін біз сендермен 
саяхатқа шығамыз. Бірінші 
аялдамамыз – «Қайырлы таң» 
аялдамасы.
-Балалар, сендер таңертең 
ұйқыдан тұрған кезде даладан 
нені көресіңдер?
 Күннің нұрын көргенде сендер 
қалай қуанасыңдар?

Күнді, күннің 
жарқыраған нұрын 
көреміз.
- Алақай! (қол 
шапалақтау)

-Жақсы, балалар біз сендер-
мен бірінші аялдамадан өттік. 
Енді келесі аялдамамыз – 
«Жаттығулар» аялдамасы.

- Балалар, таңертең тұрғаннан 
кейін не істейміз?

- Денсаулығымыз мықты болу 
үшін немен шұғылдануымыз 
керек?

- Дұрыс айтасыңдар, балалар, 
спорттың маңызы зор. 
Ендеше жаттығу жасайық.
1. Кел, балалар, кел бері,
Қыздырайық денені.
Орнымыздан тұрып-ақ
Жүгірейік бір уақ.
Бір, екі, үш (екі рет).
Екпіндей түс.
Аяқты алға созайық,
Тік көтеріп қозғайық.

Ерте тұрып күнде 
мен 
Терезені ашамын. 
«Сәлем» деймін 
Күнге мен,
Шатттық әнге баса-
мын.

Жаттығу жасаймын.

Спортпен.

Жаттығуды орын-
дайды.     

2. Екі қолды жоғары сәл 
көтерсек болады. 
Енді оны бөгемей Түсірейік 
төменге
Міне, былай қарайық,
Құстай қанат қағайық.
Бір екі, бір екі.
3. Қане, сапты түзейік,
Тіземізді бүгейік.
Ыршып алға түсейік,
Бір, екі, үш, төрт.
4. Басты оңға бұрайық,
Басты солға бұрайық.
Міне, былай, балалар,
Қане, байқап қарап ал.
Бір, екі, бір екі.
Жаттығайық біркелкі.
- Балалар, жаттығу жасап болған 
соң не істейміз?

Жуынамыз.

Келесі аялдамаға жүрейік.
Келесі аялдама – «Тазалық» 
аялдамасы.
-Балалар біз не үшін жуынамыз?
- Сендер беттеріңді қай уақытта 
жуасыңдар?
- Жуынбай жүрген бала қандай 
бала?
Осы кезде бір бала кіреді, кір-
қожалақ.
Анау бала, Бетін қара. Кір-
қожалақ,
Қап-қара. Тырнағы өскен, 
Шашы көптен
Алынбапты-ау, масқара!
- Сәлеметсіңдер ме, балалар. 
Менің атым – Жарқын. Мені 
балалар «Кір-қожалақ» деп 
атайды. Ешкім менімен ойна-
майды, дос болмайды. Маған 
көмектесіңдерші, ақыл-кеңес 
беріңдерші.
- Балалар, Жарқынға 
көмектесейік.
Әрбір заттарды «Кір-қожалаққа» 
ұсыну.

Таза жүру үшін,
ауырмас үшін.

Салақ бала, кір-
қожалақ бала.          

- Кір-қожалақ, міне, сенде 
тазалыққа керекті заттардың 
бәрі болды. Енді не істейсің?
- Сонымен, балалар, кір- 
қожалақтың кірін кетіретін не?
- Балалар, келесі аялдамаға 
жүрейік. Келесі аялдама-
мыз – «Асхана» аялдамасы. 
Денсаулығың мықты болсын 
десең тамақтану тәртібін сақтау 
керек. Тамақ алдында өзіңе және 
басқаларға жақсы тәбет тілеу ке-
рек. Тағам әр түрлі болуы керек 
және оны күнделікті бір уақытта 
қабылдау керек. Тамақта әр 
түрлі дәрумендер болуы керек.
Жеміс-жидектерді көп жеу 
керек. 
- Жеміс-жидектер қай кезде 
піседі? Күз айларын атау.
Ойын ойнату. Не қайда өседі? 
Келесі аялдама – «Білім ал» 
аялдамасы.
Мақал-мәтел айту.
Тазалық – денсаулық кепілі.
Денсаулық – зор байлық.
«Кел, ойнайық» аялдамасы. 
Ойын ойнату. «Өз ұяңды тап».
Соңғы аялдама - «Қайырлы түн» 
аялдамасы. Ертегі тыңдату.

- Балалар, енді мен 
тап-таза болып 
жүремін. Рахмет 
сендерге, маған 
көмектестіңдер.

Сабын, су, сүлгі.

Күтілетін нәтиже.
Білу керек: күн ережесі, тәртіп туралы білуі.
Болу керек: барлық жаттығуларды, тапсырмаларды, 

қимылдарды жақсы меңгеріп орындауы.
Үйрену керек: қойылған сұрақтарға өздері жауап 

бере алады.

Тіл – құрал, өнер – өріс

Мөлдір ЗАХАРОВА,
№52 Б.Аралбаев атындағы 

орта мектептің мұғалімі
Қызылорда облысы,
Жаңақорған ауданы,

«Сүттіқұдық» ауылы.

ТІЛІН КӨМГЕН ЕЛ –                                        
ТІРІ ӨЛГЕН ЕЛ

Ана тілінің қадір-қасиетін біле білген екі қазақ- 
тың бірі оны ұлттың рухына, халықтың қазына 
байлығына балайтыны бар. Талас жоқ, бәрі дұрыс. 
Халықтың қасиетті тілімізге беріп жүрген бағасы 
бұл ғана емес. Кейбіреулерін атап өтейін: «Тіл – 
халықтың жаны, ділі, рухы, елдік қасиеті, ұлттық 
болмысы», «Тіл – атадан қалған асыл мұра», «Тіл – 
асыл ойдың бұлағы», «Тіл – ел басқарудың құралы», 
«Тіл – тәуелсіздіктің тұғыры», «Тіл – елдігіміздің 
іргетасы», «Тіл – татулық тірегі», «Тіл – достықтың 
мерейі», «Әдеп басы - тіл», «Тілді қорлау – халықты 
қорлау», «Тілі өлген ел – тірі өлген ел», «Тіл – 
өлшеусіз қазына, өрісі кең әлем», «Ұлттың қуаты - 
тілінде».

Бұл тәрізді халықтың жүрегінен шыққан, ана                                                                                                                         
тіліне деген мейірім, махаббат сезімін білдіретін 
қанатты сөздер көп-ақ. «Халықтікі» деп 
отырғанымның себебі – көбісінің авторы белгісіз, 

ұмыт болған. Бірақ олар – ел қамын жеген, тіл 
тағдырына бейтарап қала алмаған халық перзенттері. 
Және бұлар ойланып-толғанып барып, ақиқатқа көзін 
жеткізіп барып айтылған ой – тұжырымдар. Бұл 
тәрізді ой-тұжырымдардың біршамасы – ел аузынан 
түспей, ғасырлар өтсе де ұрпақ жадында сақталған 
қанатты сөздер.

Сөзіміз дәйекті болу үшін бірер дерек келтіре 
кетейік, мәселен: «Тәрбие басы - тіл» деген осы 
күнге дейін мән-мағынасын жоғалтпаған қанатты 
сөзді ХІ ғасырдың ұлы филологы Махмұд Қашғари 
айтса, «Әдеп басы – тіл» деген тағылым – өсиет 
ХІІ ғасырдың ұлы ойшылдарының бірі – Ахмет 
Йүгінекидің есіміне қатысты.

Үзілмей келе жатқан даналық дәстүрінің жалғасын 
біз бүгінгі ұрпақтан да көріп отырмыз. Ана тіліміздің 
айтып жеткізуге болмайтын асыл да абзал қасиеттерін 
тап басып танып, қанатты сөзге айналдырып 
жіберген зиялыларымыз да баршылық. Олардың бір 
айырмашылығы: тіл туралы айтқан ой-тұжырымын 
нақтылы деректермен дәлелдеп, сипаттап айтады. 
Мысалы, заманымыздың әйгілі жазушысы Шыңғыс 
Айтматовтың: «Әрбір халық жер бетіне мәңгі-бақи 
жасау үшін келеді» деген пікірі бар. Осы пікірге 
қарай айтылған Ғабит Мүсіреповтың да тілге 
байланысты «Тіл – мәңгіліктің мәңгілігі» деген пікірі 
бар. Және бұл пікір мынандай жағдаятта дүниеге 
келгенін көреміз: «Ана тілі дегеніміз – сол тілде 
жасаған, жасап келе жатқан халықтың баяғысын да, 
бүгінгісін де, болашағын да танытатын, сол халықтың 
мәңгілігінің мәселесі. Ана тілін тек өгей ұлдары ғана 

аяққа басады. Ана тілін ұмытқан адам өз халқының 
өткенінен де, болашағынан да қол үзеді». 

Бүгінгі қазақ тілінің тағдыры мен болашағы, қадір- 
қасиеті Елбасын да аз ойландырып, аз толғандырып 
жүрген жоқ. Сондықтан да болар, Елбасының уәлі 
ауызынан шыққан: «Қазақстанның болашағы – қазақ 
тілінде», «Ана тілі – бәріміздің анамыз, өйткені ол 
– ұлтымыздың анасы», ал 2005 жылғы Жолдауында 
айтылған : «Біз барша қазақстандықтарды біріктіруші 
басты факторларының бірі – еліміздің мемлекеттік 
тілін, барлық қазақтардың ана тілін одан әрі 
дамытуға бар күш-жігерімізді жұмсауымыз керек» 
деген уәжінде қазақ тілінің Қазақстан халықтарының 
басын біріктіруші ұйытқы болуын уағыздап отыр.

Қазақ халқының бүгінгі ұрпағы мақтанғысы келсе, 
артында осыншама тіл байлығын қалдыра білген 
бабаларымен мақтана алады.

Мағжан ақынның:
Ерлік, елдік, бірлік, қайрат, бақ, ардың,
Жауыз тағдыр жойды бәрін не бардың.
Алтын күннен бағасыз бір белгі боп,
Нұрлы жұлдыз – бабам тілі сен қалдың,- деуі 

осыны айғақтай түседі.
Күтіп ұстай білген, қолдана білген, бағалай 

білген тіл қауымы үшін бұл қазына-байлықтан 
артық құндылық болмаса керек. Өйткені, ол – 
өзінше өркендеп, дамыған ұлттық мәдениетіміздің 
ұйытқысы, қайнар бұлағы. «Ел мәдениеті тілден 
басталады» дейтініміз де, міне, осыдан. 

